
SPEAKER : Thu ang ule. Zalen in ni a, nimahsela in zalenna chu sual 

khuhnan hmang lovin, Pathian bawiha awm nan hmang zawk rawh u.       I Petera 

2:16 

 Zawhna kan la ang a, Starred Question No. 169 na. Zawhna hi MLA zahawm 

tak pahnih Pu Vanlalzawma leh Pu K.Sangthuama ten an intawm a. A hming awm 

hmasa hi zawt turin sawm mai ila, Pu Vanlalzawma.  

Pu VANLALZAWMA : Pu Speaker,  ka lawm e. Member zahawm tak  

Pu K.Sangthuama nena kan zawhna intawm PWD Minister zahawm tak chhan atan : 

(a) Sairang Sihhmui to Melriat/Falkawn via Ramrikawn kawngpui siam tumna 

 awm tawh hi tun hnaiah chhunzawm tum a ni em ?  

(b) Aizawl by pass road Sihhmui - Ramrikawn – MZU – Aizawl tlak lama kal 

phei  zelin Melriat-a chhuak phei turin sorkar-in ruahmanna a siam em ? 

SPEAKER  :    Zawhna chhang turin PWD Minister zahawm tak Pu Lal Thanzara 

sawm ila.  

Pu LAL THANZARA, MINISTER  :   Pu Speaker, member zahawm tak  

Pu Vanlalzawma leh Pu K.Sangthuama te zawhna chhanna chu : 

a) Sairang Sihhmui to Melriat/Falkawn via Ramrikawn kawngpui siam tumna 

 awm tawh hi tun hnaiah chuan chhunzawm tum a ni hrih lo tih kha a 

 chhanna a nih rualin, heng ruahmanna hi Coltech Consulting Private Ltd. te 

 chhawrin kum 2011 khan Aizawl Ring Road tiin ruahmanna siam a ni a. 

 Funding source tur remchang a awm loh avangin sanction tura submit a ni ta 

 lo a ni. JNNURM lo pianchhuah khan Sihhmui to Ramrikawn hi Spur 

 Aizawl Ring Road tiin ringroad-a section te pakhat chu JNNURM scheme-ah 

 sanction a ni a, 81/2 km-a thui hma lak a nih laiin JNNURM scheme hi a 

 rawn tawp veleh tak avangin a hna pawh hi tih tawp a ni veleh ta a ni.  

b) Aizawl by pass road Sihhmui-Ramrikawn-MZU-Aizawl tlak lama kal phei 

 zelin  Melriata chhuak phei turin sorkar in Melriat lama chhuak phei tura 

 ruahmanna lam erawh chu scheme remchang propose-na tur a awm hunah la 

 propose zel tura dah that a ni e chu channa a ni e. Pu Speaker.  

SPEAKER  : Zawhbelhna Pu K.Sangthuama. 

Pu K.SANGTHUAMA : Pu Speaker, ka lawm e. Khulai kan zawh 

chhenna pawh hi pawimawh ema kan hriat vang a ni a. Sorkar hian theihtawp 

chhuaha hma lak theih dan kawngte ang la awm a em? Ni e, a sum lampang harsatna 

hi thui tak awm thin bawk mahse chhuahlam ang bawk hian Sihhmui atanga lo 

chhoa heta Melriat-a a chhuah hian chhim lam zawng zawng tan hian kalna 

remchang; tin, Aizawl by pass-a phurrit phur tam tak an kal theihna ni bawk hi la 

chhunzawm tum zel theih a ni ang em tih kha ka zawh ni se.  

 Tin, pakhat lehah chuan tuna ka hriat danin Sihhmui atanga kawng zawn 

mek pakhat vaibelchhe 100 dawn lai tunah hian central lamah Central Road Fund 

atanga siam zawh tawh nia sawi hi a dik em? Chu chu nisela a amount a tam viau a, 

Sihhmui atanga Ramrikawn kalna mai tur nge? Kha kha chiang zawk deuhin 

Minister zahawm tak hian a sawi thei em tih kha ka zawt bawk a ni e. 

SPEAKER : Zawhbelhna Pu Z.S.Zuala. 

Lt. Col. Z.S.ZUALA    : Pu Speaker, Samtlang to Hualngohmun  motor kawng 

saw tunah hian laih a ni a, an lai zo tawhin a lang a. Khami kawng an sawi nen khan 

inzawmna a nei em? Ka lawm e. 

SPEAKER : Pu Vanlalzawma’n zawt law law se.  

Pu VANLALZAWMA : Pu Speaker, PWD Minister zahawm takin a 

rawn chhang a, khati chung chung khan NEDP pawisa atangte hian a bul tanna tur 

tal dah theih a ni em ? Ka zawh chhan chu member zahawm tak pawh khan a rawn 

sawi tawh a. Helai kawng hi tlang ta se Mizoram chhim lam zawng zawng tan, 

Serchhip District zawng zawng tan a tangkai dawn a. Tin, Referral Hospital 

sawlaiah a lo awm tawh nen. Tin, kan hriat angin khulaiah thlawhna tumhmun kan 

nei a, rail head a ni dawn bawk a. Aizawl khawpui ti buai lo hian sawlam kal tur 

zawng zawng kal theihna; tin, Lunglei khawpui atang pawhin Aizawl riak kher lovin  

thlawhnaa thlawk tur te chuan Lengpui kha direct-in an pan ang a, an hun tam tak 

kha a save theih dawn avangin a pawimawh hlein ka hria a. Chung avang chuan 

NEDP lam atangte khan dah theih a ni em tih ka  rawn zawt a ni.  

SPEAKER : An pathum zawhna kha chhan theih theih chhang turin 

Minister zahawm tak sawm ila. 

Pu LAL THANZARA, MINISTER   : Pu Speaker, zawhna neitu 

member zahawm tak Pu K.Sangthuaman chhunzawm tum hram dan a awm em (a ni 

em) a tih kha helai kawng hi a pawimawh dan kan hria a. Member zahawm tak Pu 

Vanlalzawma rawn sawi ang khan Aizawl khawpui tibuai lo va hmalakna mai piah 

lamah Airport kal tur te tan Hunthar veng leh Rangvamual kawng min thin hel nan 

te pawh a tangkai tih hriat a ni a. Chutiang chuan hma lak chhoh a nih mek laiin 

sawi tak ang khan JNNURM scheme a tawp tak avang khan hna kha tih tawp a ni  

ta a.  

 Pu Speaker, member zahawm tak Pu K.Sangthuaman a rawn sawi ang khan 

helai hmun hi Central Road Fund atanga hmalak tum mek a ni a, tunah hian a 

hlawhtlin pawh kan beisei a ni. Tin, vaibelchhe100 lai a tih kha a amount han 

ngaihtuah hi chuan a tam a, a distance te ngaihtuah chuan. Amaherawhchu helai hi a 

rawn tlang thei a nih pawhin compensation engemaw zat pek a ngaih dawn avangin 

tiang hian a estimate hi an siam ni a hriat a ni. CRF kaltlang hian helai Sihhmui to 

Ramrikawn chin hi chu tih theih thuai tura beisei mek a ni. 

 Tin, member zahawm tak Col. Z.S.Zuala zawhna Samtlang leh 

Hualngohmun tih kha project hran daih, a pawisa hnar pawh hran daih a ni a. Pu 

Speaker, inzawmna a nei lo a ni.  

 Tin, member zahawm tak Pu Vanlalzawma zawhna – sawi tak ang khan CRF 

atanga lak chhoh mek hi kan hlawhtlin ngei kan beisei a. Tin, chumi piah lamah a 

sawi ang khan Airport kal nan kawngtha tak a nih tur mai bakah Aizawl khawpui 

chep tibuaitu divert-na tur a nih avangin helai kawng hi sorkar ang chuan hlamzuih 

tir mai tum a ni lo va. NEDP atang pawhin a tul angin Chief Minister zahawm tak 

leh Finance Minister zahawm tak ten rem an ti a nih chuan hma lak zel theih tho 

turah ngaih a ni, Pu Speaker. 

SPEAKER : 170-naah kan kal thei ta a. Zawhna neitu Pu Lalruatkima 

SPEAKER  :  MLA zahawm takin zawt sela. 

Pu LALRUATKIMA     :  Pu Speaker, ka lawm e. Starred Question No.170-na, 

PWD changtu Minister zahawm tak chhan atan : 

a) World Bank Road Tlawng leh Pukpui inkar kawng PCC/Rigid pavement hi 

 eng tik ah nge hna thawh tan a nih a, estimate amount eng zat nge? Tunge 

 contractor? 

b) Eng chena thui nge ni a, contractor hi engvanga open tender hmanga thlan 

 nge a nih loh? 

c) Engzat nge contractor hi sum pek a nih tawh a, engtika zawh tur nge a nih? 

d) PCC rigid pavement hnathawk hmasa an awm em? An awm chuan tunge 

 thawk? Eng chena thui nge a thawh a, a hnathawh thui zawng eng chen nge? 

e) Eng zat nge sum pek a nih?  

SPEAKER  :  Zawhbelhna te pawh  ngai tawh awm lo tak a ni, zawhna  a 

thui a. Minister zahawm tak chhang turin sawm ila. 

Pu LAL THANZARA, MINISTER : Pu Speaker, member zahawm tak  

Pu Lalruatkima zawhna chhanna chu : 

a) World Bank Road tlawng leh Pukpui inkar kawng PCC/Rigid pavement hi 

 Dt.27
th

 Nov2017 a thawh tan a ni a, Estimate amount hi ` 300.00 lakhs a ni. 

 Contractor hi Pu C. Lalhmingliana, Chanmari, Lunglei leh Tantia 

 Construction ltd. te an ni. 

b) Hnathawh tur (Rigid Pavement) sei zawng hi 1.128 kms a ni. A hna hi a 

 hmanhmawhthlak em avangin contractor te hi open tender ko lova pek an ni. 

c) Contractor te hi sum pek an la ni lo ve ve a, hna thawh zawh hun tur chu 

 20.4.2018a ni. 

d) PCC rigid pavement thawk hmasatu a awm a, Pu C.Lalhmingliana, Lunglei 

 Chanmari hi a thawk hmasatu a ni. Pu C. Lalhmingliana hi thawk hmasa a ni 

 a, a thawh zawh tawh thui zawng chu 306 metres a ni.  

e) Sum pek a la ni lo. 

SPEAKER  :  Zawhbelhna ala awm ta fo a, khai le, Pu Lalruatkima, zawhna 

neituin zawt phawt rawh se. 

Pu LALRUATKIMA  :   Pu Speaker, sawlai kawng saw tun hnaiah sawi  

a hlawh hle mai a, contractor te hnathawh chungchangah te an lungawi lo nasa a, a 

changtu Minister zahawm tak pawh a lim hial hal a ni a, a pawi khawp maia. Pukpui 

to Tlawng maintenance atan hian kum 2015-2018 chhungin engzat nge sen a nih tih 

kan zawt a, kan zawh chhan chu, sawlai kawng siam nan sawn material thalo an 

hmang a, chuvang chuan hmun dang ai hian a tlo lo ngei ang, an tih ang ngeiin 

mipuite hian a tlo lo niin an hre tlat a, chu chu ka zawh chhan a ni e. Tiang rigid 

pavement ni lo hi helaiah hian siam a awm em? A awm chuan engzat nge sanction 

amount leh tunge contractor? Engtikahnge zawh hman beisei a nih tih leh, tun 

hnaiah helai hnathawktute /enkawltute hi transfer an awm em? An awm chuan tute 

nge? Engvanga transfer nge an nih tih ka zawt e. 

SPEAKER    :  Pu T.T.Zothansanga. 

Pu T.T.ZOTHANSANGA     :  Pu Speaker, ka lawm e. Champhai kawng, 

Saitual leh Kawlkulh inkar leh Khawzawl leh Champhai inkar khi hmanni kan 

session lai mek khan pawisa a awm tih kan hre hman a. Open tender lo in 

hmanhmawh takin min thawhsak ve thei mai em tih ka zawt  a ni. 

SPEAKER  :  Pu Rinawma, Engineer. 

Er. LALRINAWMA  :  Pu Speaker, ka lawm e. Hmanni a a Star 

Question 70-na zawhna pakhatah khan 45% thawh tawhah khan Financial 

Achievement a ni lo tih khan chhanna  a awm tawh a, vawiinah hian 306 metres vel 

thaw ah pawisa pek a ni lo tih a ni leh a, tah hian mobilization advance emaw, 

material advance emaw pek a awm em tih ka zawt e. 

SPEAKER  :  Pu Mahiman zawt leh nghal se. 

Pu JOSEPH LALHIMPUIA  :  Pu Speaker, ka lawm e. Ka hritlang pik 

deuh a, nimin ah pawh khan chawhnu lamah ka chawl hma deuh a, vawiinah pawh 

angchen ka awm theih ang ka hre chiah lo a. Pu Speaker, zawh belhna ka sawi 

hmain a lawmawm lampang, tunah hian Mizoramah thalai te, zirlai te IIT, 

JEE,NEET an tlin ve theihna turin online coaching Lunglei-ah Lunglei bawrhsapin 

ALS ho nena MYC thawhhona  a hawng mek a ni tih ka han sawi hmasa duh hrim 

hrim a. Chhim lam thalai tam zawk helamah hian min kaihruai thei ang tih ka ring a 

ni. Pu Speaker, helai kawng a bik takin Tlawng leh Pukpui inkar hi a chhe rei lutuk 

leh siam that dan mumallo leh beisei phak lo hi kan rilru a na hle a ni. Ka thin pawh 

a rim hle a ni. PWD Minister pawh vawi tam tak kan sawipui a, keini MLA te 

pawhin kan engineer te pawh hi vawi tam tak kan ko khawm a, kan sawipui a, chuti 

chungin duhthu a la sam lo fo a, kan rilru a na hle a, a pawi kan ti hle  a ni, tih  ka 

rawn sawi hmasa a.  

 Hetah hian a changtu Minister zahawm tak hian theihpatawp a chhuah a ni 

tih kan hria a, re-surfacing atan hian ` 170 lakhs an dah a, chumi hnuah pawh amah 

ngeiin  a tlawh avangin state priority project-ah ` 100 lakhs Finance Minister te nen 

special takin min dahsak leh a. Tin, tuna Minister-in min chhanna atang khan rigid 

pavement-ah hian ` 300 lakhs pawisa min dahsak a, ` 570 lakhs pawisa awm chung 

pawha hna thawh hleihtheih loh a lo ni hi apawi takzet a,  Department te pawh hi 

kan tan mar a ngaiin ka hria. Mipui aiawh kan nihna avangin mipui rilru hi a na hle a 

ni tih ka sawi duh a ni. Chutih lai erawh chuan Minister-in theihtawp a chhuah a ni 

tih kan hriat erawh chuan a thlamuan thlak a. 

SPEAKER  :  Demand lamah khami kha chu sawi ula, zawt mai rawh. 

Pu JOSEPH LALHIMPUIA  :  Pu Speaker, ka awm reiloh takin ka han 

sawibelh hmasa a ni. Tichuan ka zawhna chu sawlai kawng siam a nih avang sawn 

kawng block vawi engemaw zat a ni thin a, chumi atan chuan a diversion awm 

chhun chu Haulawng via Dawn Zobawk a ni.  Motor lian tam tak, motor te nen 

Haulawng atangin Ralvawng, Dawn-ah, Chengpui-ah, Zote-ah, Zotuitlang-ah a, 

Dawn-ah a chhuak a,  National Highway 54-ah Zobawk-ah  lutin Lunglei-ah chhim 

lam zawng zawng a kal ta a. Tunah sawn Haulawng leh Dawn inkar saw a thalo 

khawp mai a Tlawng Pukpui kawng siam a nih lai hian kawng block a ni fo a, 

diversion a awm thin a, saw saw engtin emaw hmanhmawh deuh hleka a bik takin 

Ralvawng leh Dawn inkar te saw khuar thuk tak tak a tam riau mai a, chhun zan 

zawmin motor lian tak tak a tlan reng bawk si a, a nih loh chuan lehlam that hunah 

hian lehlam hi a chhe leh viau dawn a ni, chu chu min siamsak thei ang em tih ka 

zawhna  a ni e. 

SPEAKER  :  Chhang turin Minister zahawm tak sawm ila. 

Pu LAL THANZARA, MINISTER     :  Pu Speaker, member zahawm tak Pu 

Lalruatkima zawhbelhna, 2015-2018 chhunga sawlai hmuna pawisa sen zat tih kha 

vawiinah chuan a thu hi  a hlui em mai a, ka chhang mai thei lova. Tin, rigid 

pavement ni lo hi siam a ni em tih chu Pukpui leh Tlawng inkar rigid pavement ni lo 

patch repair estimate  ` 170 lakhs  leh a hnu ah ` 100 lakhs, a belhkhawmin ` 270 

thawh a ni, 100 kms sawlai inkar saw a ni a hei hi rigid pavement huam loh chin hi a 

ni.  

 Tin, Pu Speaker, transfer an awm em sawlai thawktute tih hi helai hmuna 

thawktute hi an hnathawhah Lunglei khaw mipuite an lungawi loh avangin sorkar-in 

E.E.,  S.D.O  leh  J.E.  te  a  transfer  a  ni.  

 Tin,  Er.  Lalrinawma zawhbelhna mobilization emaw,  expenditure a awm 

hrim hrim em tih a rawn zawhna kha chu tun thleng  hi  chuan  expenditure  a  la 

awm  lo.  A thawktute  hi  Contractor  lian  an  ni  a,   engmah  bill  leh  khatiang  

kha  an  la  rawn  siam  lo  a  ni. 

 Tin,  member  zahawm  tak Pu  T.T. Zothansanga  zawhna Keifang,  

Kawlkulh leh Kawlkulh-Champhai  te  hi  state  fund-in  a  hmanhmawh  thlak  

avangin sorkarin without call  of  tender-in  a  thawhtir  mek  a  ni.   May  thla  vel  

chhung  hi  chuan  a  repair  hna  hi  zo  tura  ngaih  a  ni. Tin,  member  zahawm  

tak  Pu  Mahima  rawn  zawhna  kha   chu  nakinah  kan  lo  enzui  ang.  Tihdan  

kawng  kan  lo  zawn  pui  dawn  nia.  Helai  kawng  hi  a  chhiat  dan  hi  a  nasa  

em  em  mai  a,  a  tlak  lei  bawk  si  a.  Chuvangin,  Motor  nasa takin  motor a  

tang  a,  an  harsatna  hi   an  rawn  sawi  nasat  avangin  PWD  portfolio  ka  lak  ve 

leh khan  a  hmunah  ka  va  kal  nghal  a,  ka  va  en  a.  Ka  hawn  ah  Engineer-in-

Chief  leh  Chief  Engineer  te  a  hmunah  va  kal  ve  a, a  thawh dan  tur  te  

ruahmanna  rawn  siam  turin  ka ti  a.  E.C.  leh    Chief  Engineer  te  chika  taka  a  

hmuna  thawhdan  tur  zawng  zawng  leh  a  chhe  lai  te  en in an  va  kal  a.  

Chutiang  chuan ruahmanna  an  siam  atanga tuna  hetianga  kal  mek  hi  kan  ni. 

 Tin,  helai  hmun-ah  hian  Pu  Speaker,  chak  taka  thawh  kan duh  avangin,   

without  call  of  tender-in  sawlaia  kan contractor  neih  sa  te  kan  han  thawhtir  a.  

Amaherawhchu,  kan  beisei  anga  an  thawh  chak  theih  dawn  loh  avangin Tantia  

leh  a thawk  thei  tur,  Tantia  te  nena  thawkho  turin  SLT  te,  quarry  nei  tha  ve  

ve  kan  han  tahawh  a,  anmahni  dil  pawh  nilo  in,  kan  thawhtir  mek  a  ni.  

Chutiang  chuan  hma  chak  taka  an  lak  chhoh  mek  laiin,   vanduaithlak  takin  

Lunglei  thalaiten  sawlaiah  hmun  hnih  khat  vel  ah,  a  tha  lo  lai  an lo  hmuhfuh  

chu,  nasatak  a  Department  tihmualpho  a nih  rualin,  chutianga  tihmualpho  

theiha  kan  Engineer  te  an  awm  pawh  hi  sorkar  lam  chuan  pawi  kan  ti  a.  

                 Kan  ngaih  pawimawh  em  em  avangin  sorkar  anga  kan  beisei  ang  a  

hma lak  a  nih  loh  avang  hian heng  Engineer te  hi  sawn  kual  an ni  ta  a  ni,  Pu  

Speaker. 

SPEAKER : Pu  Lalruatkima. 

Pu  LALRUATKIMA : Pu  Speaker,  khawngaihin,  Minister  

hmalakna  kha  a lawmawm  hlein  ka  hria  a. Contractor  te  hian  kan  tlin  tawk  

loh  hna  hi  kan  thawk  fova.  Hna  work  load  tam  lutuk  avang  te  pawh   a ni   

tho   mai  a.  Pu C.Lalhmingliana  kan  tahawh  kha,  Lunglei  District  Congress  

Committee  President  hi  a  ni  em ?  A  ni  ber  kher  hi  engatinge  kan  tahawh  aw  

tih  te  ka  ngaihtuahnaah  chuan  a  awm  a.  Engnge  a  chhan  tih  kha  ka  zawhna  

ni sela. 

 Tin,  hun reitak  atanga  mipuiin  kawng  leh  lei  chhia  avanga  harsatna 

sukiang  tura sorkar  hmalakna  tha  kan  ti,  kan  tih  mek  lai  a,  hetianga  hna tha 

lo lo  awm  leh  thin  hi  keimahni  kan  in  en let  a, accountability  keimahniah  a  

awm  chho  a nih  loh  chuan  kan  ram  hian  hmasawnna  tak  tak  a  nei  dawn  loin  

ka  hria.  Chak  leh  zualin  a changtu  Minister  khan  hnathawhna  hmun  hrang  

hrangah  monitoring min  tihsak  thei  lawm  ni ?  Lei  a ni  emaw,  kawng  

hnathawh  mek  a ni emaw  pawh  tih  kha  Minister  ka rawn  zawt  nghal  a  ni  e. 

SPEAKER : A  tawp  nan, Minister-in  chhan  tur  chu  chhang  se. 

Pu  LAL  THANZARA,  MINISTER : Pu  Speaker,  member  zahawm  

tak  Pu  Lalruatkima  zawhna-Sawlaia  thawk tura kan tahawh Pu C. Lalhmingliana  

hi  Lunglei  District  Congress  President  a ni  em?  Engvangin  nge  ani  ber  kher  

hi tahawh  a  nih  a  tih  chhanna chu-   Pu  C. Lalhmingliana  hi  Lunglei  District  

Congress  President  a ni  a,  ani  hian    contract  hna  a  thawk  nasa  em  em  a.  

Tin,  amah  mai  ni lo  in,  contractor  lian  vai  te  nen  pawh  project  lian  tak  tak  

te  lo  thawk  mektu  experience  contractor  a  nih  avanga  ani  hi  va  ngen  a  ni a. 

 Tin,  helai  hmun  hi  lung  tha  a  vang  em  em  a,   Km  20  pawn  atanga  

lak  a  ngai  dawn  a  ni,  Lunglei  ho  in  an  thawh  dawn  chuan.  Tunah  pawh  

hian Thenzawl  bul  Sentezet  Quarry  atang  leh  Keitum  thlang,  Tuichang  chhak  

lam  quarry  atangin  lung  te  hi  lak  a ni  a.  Chutiang  chuan  kawng  tha  kan  duh  

avangin,  kan  Resolution  ang  khan  hetiang  hian  hma  kan  la  a.  Chutiang chuan, 

lung  tha,  a  thawk tha  theitu  tur,  Lung  tha  neitute kan  thlang  a  ni.  Kan  inen  

let  a,   kawng  tha  neih  theih nan te,  accountability  kan  neih theihna  tur  leh  

Private  Resolutions  kan  passed  tak  ang  khan, kawng  tha  kan  neih  theih nan  

thawk  tha  lo  nia  kan  hriat  te  hi  kan  transfer  a ni,  Pu  Speaker. 

Pu  T.T.  ZOTHANSANGA     : Pu  Speaker,  zawhna  kan  zawt  a,  Minister  

zahawm  takin  an  chhang  a.  An  chhan  tawh  hnu  ah  an zawt  nawn  leh  a.  

Chumi  hnua  la  zawh  nawn  leh  ang  chi  kha  chu  khap  a  thain  ka  hria. Zawh  

nawnna  vawi khat  hi  chu a  tawk  viau  a  ni.  Hun  a  heh  lutuk. 

SPEAKER : Tunah  hian  zawhna  No. 171-na  kan  la  ang  a.  A  zawttute  

hi  an  tam  khawp  a,  zawhna  neitute  hi  Pu  K. Sangthuama, Pu T.T. Zothansanga, 

Pu  Lalthanliana, Dr.  K. Beichhua  leh  Pu  Lalruatkima  ten  an zawt  a.  A  hmasa 

ber  hi  ko  mai  ang  aw.  Pu  K. Sangthuama  zawt turin  i  lo  sawm  ang. 

Pu  K. SANGTHUAMA : Pu  Speaker,  ka  lawm  e. A  awlsam  chi  in  ti  

mai  ila,  MLA  zahawm  tak  tak  Pu  T.T. Zothansanga, Pu Lalthanliana, Dr. K. 

Beichhua, Pu Lalruatkima  kan  zawhna  hi  Finance  Minister  zahawm  tak  chhan  

atan  kan  zawt  e. 

SPEAKER  : Zawhna  chhang turin  Finance  Minister  zahawm  tak  Pu  

Lalsawta  i  lo  sawm  ang.  

Pu  LALSAWTA,  MINISTER   : Pu  Speaker,  member  zahawm  tak  

tak  te   Pu  K.  Sangthuama,  Pu   T.T.   Zothansanga, Pu Lalthanliana, Dr. K. 

Beichhua,  Pu  Lalruatkima te  zawhna :  

a) Sorkar hnathawk hlawh 7
th

 Pay hmang turin a zirchiang tur din ani em? A  

 nih  chuan  engtik  ah  nge  din  a  nih  a,  tute  nge  committee-a  mawhphur  

 tura  ruat  an  nih  tih  chhanna chu   Sorkar  hnathawk  hlawh 7
th

  Pay  

 hmang  turin  a  zirchiang  tur  ni  13
th

  November, 2017-ah  din  a ni  a. A 

 mawhphur tura  ruat  te  chu Pu H. Liansailova, Vice  Chairman,  State  

 Planning  Board  Chariman. Pu  K.S.Thanga,  Minister  of State,  

 Agriculture - Member.  Pu Lalthansanga,  Finance Secretary (Rtd) – 

 Member.  Pu  Vanlal  Chhuanga,   Member.  Pu Vanlal  Chhuanga  hi  

 Commissioner  leh  Secretary, Taxation  Department  a  ni. 

b) Vawi  eng  zat nge  report  an  theh  luh tawh 7
th

  Pay  hmang  tur  hian  eng  

 zat  nge  sen  belh  tura  chhut  a  nih ? tih  chhanna  chu - Report  an  la  

 thehlut  lo. 7
th

 Pay Commission  Recommendation  anga  sum  sen  belh  

 ngai  tur  chhut chhuahzat  chu :  Thla  khatah  : ` 46,93,74,096/-p.m.  a ni a,  

 Kum  khatah :  ` 5,63,24,89,152/- p.a.  a  ni. 

c)   Kum  2018-2019  chhung  hian  7
th

  Pay  hi  sorkar  hnathawk te  pek  tum  

 ani  dawn  em tih  chhanna  chu -   Pek  tum  a ni. 

d) Tum  ta se  eng  chen  nge  hma   lak  tawh ?  A  chhanna  chu -  Finance  

 Department-in  Pay  Revision atana  rawtna  a  siam  chu  Council  of  

 Ministers  meeting. Ni 25.10.2017-a neihin a zir chiangtu tur Commiittee din 

 ni se a tih angin Pay Committee chu November ni 13,2017 khan sorkar-in a 

 din a. He Committee hian a zir mek a, thla 6 chhungin report an thehlut ang 

 a, chuta tang chuan Cabinet-in thutlukna a la siam dawn a ni. Thla ruk a ral 

 hma pawhin an report hi an thehluh rin a ni.   

e)  7
th

 Pay Commission Recommendation tihlawhtling tura kum khata sum sen 

 belh ngai zat chu ` 5,63,24,89,152/- a ni. 

SPEAKER     :     Zawhbelhna a awm lo maw? Pu Ruatkima leh Pu 

T.T.Zothansanga. 

Pu LALRUATKIMA     :  Pu Speaker, ka lawm e. Pu Speaker, he zawhna hi 

nizanah social media-ah a lang chiam mai a. Hemi chhanna hi member zahawm tak 

takte pawhin kan la hmu thei lova, tun thleng hian. A copy, a thlalak kha social 

media-a khati taka darh kha Minister zahawm takte lo hi chuan an kawl ka ringlo a. 

Chuvang chuan engvanga lo darh tachiam nge ni? A hrehawm khawp mai a, he 

House zahawmna pawh hi a tichhia niin ka hre tlat! A chhan chu member zahawm 

tak ten helai chungchang hi an sawi tawh thin a. ‘Member-te min pe lawk ve mai ru’ 

kan tih pawhin Pu Speaker, ‘a remchang lo ve,’ in ti tlat a. Amaherawh chu social 

media-ah kan hmu leh si a ni, helaiah inchhan pawh ngai tih mai turin khawpin he 

House zahawmna hi tichhia niin ka hre tlat a. Hour tawp hma loh chu he zawhna hi 

keini pawhin kan hmu mai thei lo, kan kalphungah  phei chuan zanah kan hmu kha a 

ni a. Helai hi chu Assembly Secretariat mawhphurhna nge ni ang a, kan Minister 

zahawm tak te kut atngin a leak out tih hi ngaihtuah fe tham a awmin ka hria a. Hei 

hi chu he House zahawmna a tichhiain ka hria tih kan han sawi hmasa ni sela. 

 7
th

 Pay hi central-ah an hmang daih tawh a, chuvang chuan kan hman ve 

theih ngeina turin Finance Department sawihonaah pawh khan, i veilam ami ten 

‘kan sorkar hunah chuan kan pe dawn’ kan han tih khan, a windup naah a changtu 

Minister zahawm tak khan ‘keini pawhin kan tum lo chu a ni chuang lo e,’ a ti a. 

Budget speech-ah a lang lova, budget-ah a lang chuang lo a. Khalai kha khawi 

atangin nge pek an tum, tunah hian kan nei sa reng nge, NEDP atangin pek kan tum 

tih kha ka zawt ni sela. 

 A dawt lehah chuan New Pension Scheme (hemi nen a inkaihhnawih tho  a 

ni a) hmangtuten thlatin sorkarin 10% hi a dahsak a, 10% tho hian an do let a, 

account-ah hian a lut mumal tlat lo mai a, Finance Minister hi hei hi enge a chhan tih 

ka zawt a. Tin 14
th

 Finance Commission atangin kan sum hmuh tur ang ruahmanna 

kan siamang kha kan hmu kim tawh em? Kan hmuh kim loh chuan eng nge a chhan 

tih zawhbelh a ni. 

SPEAKER :  Pu T.T.Zothansanga’n zawt law law se. 

Pu T.T.ZOTHANSANGA   :    Pu Speaker, ka lawm e, ka zawhbelhna chu hei hi a 

ni :  

1) Mizorama Pay Commission kan implement tawh te eng kumah nge, tu sorkar 

 laiin nge?  

2) College-a thawk zirtirtu kan professor te hian UGC pay an opt vek em? 

SPEAKER   :  Minister zahawm tak chhang turin sawm tawh ila. A tawpna a 

ni tawh ang chu maw! Finance Minister. 

Pu LALSAWTA, MINISTER   : Pu Speaker, leak out tih kha a pawi hle 

mai. Khatiang thil kha he House-ah hian a vawikhat thlenna a ni hial em aw, ka ti a. 

Tunge a mawhphur tu hi kan hriat a ngaiin ka hria a, kan House Leader hian rem a 

tih chuan amah pawhin sawi duh a nei ang a. Khawi atang emaw chuan a chhuak tih 

a chiang a, Minister kan ni emaw, Assembly lam hoa fello a lo awm a nih pawhin 

hetiang official secret tak tak lo chhuak thei kha chu chhui harsa pawh a ni lova, 

chhui chhuah ngei ni se. Dan-in an phu ang tawk ang a hrem ni se tih ka sawi hmasa 

duh a.  

 Member zahawm tak a zawttu te zing ami Pu Lalruatkima’n New Pension 

Scheme account-ah lut fel lo tih hi vawiin ah ka vawi khat hriatna chiah mai  a ni a. 

Kan officer te pawhin an hria a nih pawhin min la ‘appraise’ lo a, min la hrilh lo a, 

thil pawimawh tak a ni. Miin contribution an nei a, an contribution chu GP Fund a ni 

emaw, Pension Scheme a ni emaw, khang kha an account-a a luh loh chuan pawisa 

kha a bo mai bawk si lo a nih chuan, tuten emaw an lo hlawkpui mai ang tih te pawh 

thil awm thei a nih avangin hei hi chu ka lo hriain ka lo enzui ang e. 

 Tin, Finance Commission atanga kan hmuh tur ang zawng zawng hi kan hmu 

kim tawh em tih hi chu a chipchiar chuan kan zu hre mai theilo nain 14
th

 Finance 

Commission-in a han tih bera chu tun 14
th

 Finance Commission bikah hi chuan kan 

thal tin devolution, kan pawisa hmuh ah hian a rawn inlar chhuak a ni ber a. Chu chu 

kan la hmu tha viau a. Kan hmuh tur ang kan  hmuhloh ka hre lova; amaherawh chu 

ken a nei thin a, entirnan Urban Local Bodies kan tih Mizoram a kan khawpui neih 

te Aizawl leh Lunglei, Champhai, Kolasib tih anga kan pawisa hmuh tur ang chi te. 

Tin, Disaster Management a kan pawisa hmuh tur ang chi te, a chiah chiah hi chu ka 

hrelo nain kan hmu a, devolution-a kan hmuh bakah hian. Amaherawh chu heng a 

kentel te zingah pawh hian kan hmu tih ka hria a. Mahse kan hmuh vek leh vek loh 

tak hi ka hre lova, kan hmuh dan hi chhunah office-ah te kan han en leh ang a, 

inhriattir theih dan a awmin ka ring hlawkpui mai ang tih te pawh thil awm thei a 

nih avangin hei hi chu ka lo hriain ka lo enzui ang e. 

 Tin, Finance Commission atanga kan hmuh tur ang zawng zawng hi kan hmu 

kim tawh em? tih hi chu a chipchiar chuan kan zu hre mai theilo nain 14
th

 Finance 

Commission-in a han tih bera chu tun 14
th

 Finance Commission bikah hi chuan kan 

thal tin devolution, kan pawisa hmuh ah hian a rawn inlar chhuak a ni ber a. Chu chu 

kan la hmu tha viau a. Kan hmuh tur ang kan  hmuhloh ka hre lova; amaherawh chu 

ken a nei thin a, entirnan Urban Local Bodies kan tih Mizorama kan khawpui neih te 

Aizawl leh Lunglei, Champhai, Kolasib tih anga kan pawisa hmuh tur ang chi te. 

Tin, Disaster Management-a kan pawisa hmuh tur ang chi te, a chiah chiah hi chu ka 

hrelo nain kan hmu a, devolution a kan hmuh bakah hian. Amaherawh chu heng a 

kentel te zingah pawh hian kan hmu tih ka hria a. Mahse kan hmuh vek leh vek loh 

tak hi ka hre lova, kan hmuh dan hi chhunah office-ah te kan han en leh ang a, 

inhriattir theih dan a awmin ka ring. 

 Tin, a zawttute zing ami tho member zahawm tak Pu T.T.Zothansanga 

zawhna College te hian College-a Assistant Professor tih te, Associate Professor tih 

te leh Professor tih te, an pay hian UGC pay scale hi an opt  em tih hi chu, an opt 

tawh sa vek avangin a lo kal leh turah pawh hian an ‘opt’ leh mai turah kan ngai a, a 

sang zawk bawk a. Opt lo te an lo awm khiah palh a nih chuan thuhran a ni a, kan 

han hriatchinah chuan opt  mek an nih avangin 15
th

 Finance Commission-ah pawh 

hian an opt turah kan ngai a. Mahse a tlangpuithuin zawhna zawt tute hian an hriat 

avanga zawh hi a ni duh fo a. Opt lo a a hriat avanga, ‘an opt vek e’ tiin min han 

chhang teh se tih a lo nih palh takin, ka hriatloh a lo awm a nih chuan a 

tlangpuithuin UGC pay hi a san zawk avangin  an opt deuh vek thin a, chu chu ka 

chhan theih dan a ni e. 

SPEAKER  :  Pu T.T.Zothansanga.  

Pu T.T.ZOTHANSANGA       :  Min chhankimloh pakhat chiah a awm a, Pu 

Speaker. Mizoram-a Pay Commission kan implement tawh te eng kumah nge? Tu 

sorkar laiin nge tih kha. 

Pu LALSAWTA, MINISTER  :  Pu Speaker, Mizoramah hian central 

pay angin kan kal a, kan kalna pawh a rei ve fu tawh a. Kum sawm bi a a kum 

rukna, entirnan 1976, 1986, 1996,2006, 2016, a kum ruk bina zelah hian pay thar hi 

a lo chhuak thin a, 1996 khan an rawn tichhuak a. Chu chu sorkarin a implement chu 

a hnu kum thumna 1999-ah a ni a. Tichuan 2006 khan Central Pay Commssion 

bawk hi India ram pumah central sorkar hnathawkte tan a rawn buatsaih chhuah a ni 

a, central sorkar-a thawkte chuan 2006 January ni khat atanga la tur an nih khan 

MNF hun lai a ni nain anni pawh khan an ti thei lo va. Chuvangin 2009-ah tuna 

sorkar mek hian term hmasaah khan central pay ang hi Mizoram sorkar hnathawkten 

la ve turin 2009-ah khan an ti a. Tunah hian 2016 January atanga Central Pay 

Commission-in central sorkar hnathawkte pay thar a buatsaih ang hi lo ti ve dawn ta 

ila chuan a kum thumna hma deuh hretin kan inpe dawn tihna a ni, Pu Speaker. 

SPEAKER  : Zawhna no. 172-naah kan kal ang a. Zawhna neitu MLA 

zahawm tak Dr. K. Beichhua zawt turin. 

Dr. K. BEICHHUA   : Pu Speaker, ka lawm e. Disaster Management & 

Rehabilitation Department changtu Minister hnenah Starred Question 172-na ka 

zawt e. 

SPEAKER : Minister zahawm tak Pu C. Ngunlianchunga chhang turin 

sawm ila. 

Pu C. NGUNLIANCHUNGA, MINISTER    : Pu Speaker, member zahawm 

tak Dr. K. Beichhua zawhna – 

a) Kum 2017-18 chhung hian Mizoram chhunga Natural Disaster/Calamity 

avanga  thi an awm em chhanna chu.  Awm e. 

b) Awm ta se mi eng zat nge? Khawi hmunah te nge? 

 Kum 2017-18 chhung hian Mizoram chhunga natural disaster/calamity 

avanga  thi mi 19 an awm. Chungte chu district wise-in hetiang hi a ni. 

 1. Aizawl District  5 nos 

 2. Lunglei District  9 nos 

 3. Siaha District   2 nos 

 4. Lawngtlai District  2 nos 

 5. Champhai District  1 nos  

  TOTAL   19 nos 

SPEAKER : Zawhbelhna, a neitu. 

Dr. K. BEICHHUA   : Pu Speaker, 19 lai kan awm a. A pawi hle a ni. Heng 

thite hnenah hian ex-gratia pek vek an ni em? Disaster avanga in leh lo chante hemi 

kum vekah hian eng zat vel nge min hrilh thei mai em tih ka zawh belhna e. 

SPEAKER   :  Pu Hmingdailova’n han zawt law law se. 

Pu HMINGDAILOVA KHIANGTE   : Pu Speaker, ka lawm e. Minister 

zahawm tak chhan atan ka zawhbelhna : 

 Nikum November thla chawhma lamah khan ruah namen loin a sur a, lui tui 

a so sang a. Chu chuan engineer ten a chim phak loha an ruat tui lakna, Tlawng 

chung ami Hortoki khaw bulah? pawh chu a chhu chat a. Chu mai ni loin Tlawng 

kam tawn tawna nul hmun, an ei zawnna ber, khang zawng zawng kha, a tiak tawh 

zawng zawngte la fai vekin leh thlam pakhat mah pawh hnutchiah loin an mam pak 

a. Khami tanpuina tur relief kha DC-ten an process a. Chu chu vawiinah hian a 

chanchin hriat tur a awm tawh em tih kha Minister zahawm tak ka zawt e. Pu 

Speaker, ka lawm e. 

SPEAKER   : Minister zahawm takin chhang tawh se. 

Pu C. NGUNLIANCHUNGA, MINISTER   : Pu Speaker, question neitu 

zawh belhna, ‘Ex-gratia kha pek vek an ni tawh em’ tih kha, mi 17 hnenah pek an ni 

tawh a. Pahnihte hi pek loh an la ni, a chhan chu District atangin ex-gratia kha, DC 

hnenah an claim a ngai a. Tin, pakhat hi nikum November thlaa Kawm khuaa Burma 

helte nena buainaa bomb rap puak a ni a. Kha kha sorkar kum thara pek tura 

ruahman a ni. 

 Tin, MLA zahawm tak Pu Hmingdailova zawhna kha, central ah pawisa kha, 

relief fund kha kan dil a, tunah hian `35crores pek kan ni a, budget-a ti turin kalpui 

mek a ni. Sorkar kum tharah chuan kha kha engemaw, tunah pawh hian SDRF fund 

atangin engemaw zat Lunglei District-te, Lawngtlai District te, Aizawl District-ah te 

pek an ni tawh a. Amaherawhchu, Department ang te, kawng te, electric te, water 

pipeline te khatiang chhia tam tak kha a awm a. ` 106 crores kan dil lain ` 35 crores 

pek kan ni. Kan pe thei thuai turah kan ngai. 

SPEAKER :     Pu K. Sangthuama, zawhbelhna. 

Pu K. SANGTHUAMA : Pu Speaker, nikum tui lianin Sairang nasa taka 

a chim kha sorkar hian pawisa a pe ve tawh em tih ka han zawt a ni. 

SPEAKER        : Sairang maw? Minister zahawm tak sawm ila. 

Pu C. NGUNLIANCHUNGA, MINISTER    : Pu Speaker, tuna chhan ang 

khan engemaw zat pek an ni tawh a, in leh lo chan te, nunna chan te leh thlai 

tihchhiat ang chi te pawh. Amaherawhchu, kan pawisa neihin a daih loh avangin 

central-a kan dil kha tunah kan hmu a, Sairang a ni emaw, Hortoki a ni emaw, 

Bairabi a ni emaw, Chhimtuipui a ni emaw, Khawthlangtuipui a ni emaw, 

Tuichawng a ni emaw, khang ang dilna awm ang anga kha chu  pek vek an ni ang 

tih ka chhanna a ni e. 

SPEAKER :      Zawhna No. (DR. K. BEICHHUA : Ex gratia kan pek kha 

cheng engzat theuh nge kan pek tih ka zawh belh e.) Aw, a chhan theih chuan 

chhang sela, zawhna dang kan la hman tep a. 

Pu C. NGUNLIANCHUNGA, MINISTER     : Pu Speaker, a dawngtu chawp 

hian ka chhiar dawn ni? A mihring hming chawp hian. 

 Ex gratia-ah chuan mihring an thih chuan ` 4 lakhs pek an ni a. Chung chu : 

1. Roy Moniku S/o  Haila, Phairuangkai, Lunglei District hi ni 13.6.2017-

 ah leimin avangin a thi a, pek a ni a. (DR. K. BEICHHUA  :  Pu Speaker, 

 mi pakhata pek zah kha min hrilh chuan ka duh tawk mai a. Hming ti kher lo 

 khan.) Chhiar law law ila. (Dr. K. BEICHHUA : ` 4 lakhs theuh a ti 

 alawm. A rate a inang vek alawm. A zawttuin ka duhtawk chuan a tawk mai 

 lawm ni Pu Speaker.) 

SPEAKER : A zawttuin a duh a zawh tawh chuan a chhangtu chuan a duh 

dan angin chhang mai rawh se. 

Pu C. NGUNLIANCHUNGA    :    A zawttu lungawinaah khan duh tawk 

mai ang aw. 

SPEAKER : 173-naah kan kal ang a. Zawhna neitu MLA zahawm tak Pu 

K. Sangthuama zawt turin i lo sawm ang. 

Pu K. SANGTHUAMA : Pu Speaker, ka lawm e. Starred question 173-

na, Transport Department Minister zahawm tak chhan atan : 

 Transport Department hian Bus eng zat nge a neih? 2014-2017 chhungin 

pawisa eng zat nge a hmuh, a year-wise-in? Eng zat nge a help or a hloh? 

SPEAKER : Transport Minister zahawm tak Pu John Rotluangliana 

chhang turin i lo sawm ang.  

Pu JOHN ROTLUANGLIANA, MINISTER  :  Pu Speaker, member zahawm 

tak Pu K. Sangthuama starred question 172-na hi a MST-ah hian kan lut deuh hlek a, 

bus a nih avang hian. A pumpuia Transport Department pawisa hmuh kha kan lo 

inring lo a, hriatthiamna ka han ngen nghal a. 

 Transport Department hian bus 49 a nei. 

 2014-2017 year wise-a a hmuh dan hetiangin (` inlakhs) : 

 2014-15 2015-16 2016-17 

 2.31 lakhs 1.85 lakhs 1.87 lakhs 

 Eng zat nge a help or a hloh?  Tih chhanna chu kum 2014-2017 chhunga 

hlep hloh dan hetiang hi a ni. (` in lakhs) 

 2014-15 2015-16 2016-17 

 22.54 lakhs 24.89 lakhs 24.27 lakhs 

Pu JOHN ROTLUANGLIANA, MINISTER :    Pu Speaker, Transport a bik 

takin MST bus hi hlep tura service an ni lo a, mipui tan public service kan ni a. Kan 

rate pawh hi a tlawm a, ordinary bus hi km 1 ah ` 1.10 a ni a, Deluxe bus hi km 1-ah 

` 1.40 a ni. 

SPEAKER : Zawhbelhna. 

Pu K. SANGTHUAMA : Transport MST bus hi hlep hleithei pawh an ni 

lova, tlem a zawng ka han sawi duh chu khawia thawktu te zawng zawng nena chhut 

phei chuan. Department dangah pawh Pu Speaker, an thawk ve tho a, a thawk khan 

an hlawh an la ve tho a. Khang zawng zawng belh chuan hlep kha an neilo vek a. 

Chuvangin a pawimawh em avangin hetah hi chuan hmanni ah pawh ka sawi tawh a. 

Mi tlawm zawka an chhuan theihna a nih avang hian bus chungchang ah hi chuan 

hma la chho zel turin kei chu ka support tlat mai a ni tih ka rawn sawi zawk duh a ni. 

SPEAKER  :  Er. Lalrinawma. 

Er. LALRINAWMA : Pu Speaker, kan pawisa hlawh chhuah hi a va tlem ve 

tih kha ka ngaihtuah deuh a. Bus 49 kan nei a entirnan. Tichuan in 2014-2015 

chhunga kan hmuh hi ` 231000 a ni a, ` 231000 hi 49-a kan sem chuan ` 4714 vel 

chiah kum khatah kan thawk chhuak tihna a ni a. Heihi ennawn a va tha awm ve ka 

ti. 2015-2016 ah ` 1,8,5000 a ni a, Bus 49 thawh chuan thla khat ah ` 3775 vel 

chauh kha a ni a. Nuai tih lai hi kan chhang fuh nge ni a a van nasa ve tih ka han 

zawt nawn duh a ni. 

SPEAKER :   Zawhna dang a awm tawh loh chuan Minister zahawm tak 

chhang turin sawm ila. 

Pu JOHN ROTLUANGLIANA, MINISTER  : Pu Speaker, member zahawm 

tak Pu K. Sangthuama’n min rawn support a, lawmawm ka ti a, lawmthu ka hrilh 

nghal a. Tin, member zahawm tak Er. Lalrinawma khan kan thawh chhuah a ti a, 

kan thawh chhuah a ni lo, kan hloh zawk a ni. Kan hloh hnem lutuk. Kan thawk 

chhuak lo reng reng. (Er. LALRINAWMA   :  Pu Speaker, a hnuaiah hian a hloh 

zat a in tarlang a, a chungah hian a thawh chhuah kha a in tarlang si a) Heta mi nena 

han en khan ` 2,35,000 chauh a rawn chhuak a, ` 22, 5,4000 kha kan hloh a ni bawk 

si a. Engtin nge kan hlep reng reng ang? Chuvang chuan Pu Speaker, kan hlep lo, 

kan hloh nasa a ni. (Er. LALRINAWMA : Pu Speaker, kan thawk chhuak tlem 

lutuk ka ti a ni. Bus 1 hian ` 3000 leh tih chauh kha kum khat a a thawh chhuah kha 

a namen lo deuh a ni) A thawk chhuak lo ka tih chu, kan hlauh ka ti alawm. (Er. 

LALRINAWMA : Pu Speaker, a thawh chhuah ka tih khan, a pawisa hmuh a ti 

alawm tah hian, hetah hian a pawisa hmuh dan a ti a, a chhanna angin Pu Speaker) 

Kan pawisa hmuh dan kan sawi mai a ni. Kan thawhchhuah kan sawi lo. Kan hloh 

nasa a ni, ` 22,54,000 lai kan hloh a, a lo lut ve hi chu ` 2,31,000 chauh a ni a. Kan 

thawk chhuak lo a ni. Kan hlep lo. (Er. LALRINAWMA : Pu Speaker, hlep ka ti lo 

a, a pawisa thawh chhuah zat tiin min chhang a. ` 2,31,000 a pawisa hmuh a ti a. A 

pawisa hmuh engzat nge an ti a) A pawisa hmuh a  nia, a thawhchhuah tih chu hlep 

kha a ang em alawm! (Er. LALRINAWMA : A pawisa hmuh dan tiin … 

interruption … a pawisa hmuh ` 310000 kha bus 49 in kumkhata an thawh chhuah a 

nih chuan pakhat khan interruption) Thawk chhuak kha chu hlep tih na a nia 

(SPEAKER :  Duh tawk tawh mai rawh le. Pawn lamah in in dinthuah tawh mai 

dawn nia). 

Pu K. SANGTHUAMA :  Khawngaihin, an thawhchhuah kha kan zawt a, 

in hlep lo a nih pawhin hlep loa thawh chhuah hi chu sawi ang deuh khan nuai hnih 

leh tih mai chu a ni theilo hrim hrim a. ` 400000, ` 500000, nuai sawm, tam tak 

inthawk chhuak a, a hlep loh a kha chu tiang hi ni ta se, hei hi a chhanna hi a dik 

tawk lo deuh. 

Pu JOHN ROTLUANGLIANA, MINISTER : A thawh chhuah 

zawngin min zawt lo a, a hmuh an ti a ni. (PU K. SANGTHUAMA  :  Ni e, hmuh 

kha chu thawh chhuah kha a ni a.) Chuvang chuan a dang nen khan han tih khan kan 

hlep lo a ni. (Er. LALRINAWMA   :   Pu Speaker, a hmuh hi a rawn chhang a, a 

rawn chhanna ah khan a hmuh dan a sawi a. 2014-2015 chhungin ` 2,31,000 kha 

bus 49-in an hmuh a ni ta a ni. Kan hmuh kha chuan kan senso zawng zawng diesel 

man te, driver man te, kan hmuh zawng zawng kha a ni. Tah chuan a hmuh zawng 

zawng atanga a paih kha nuai 22 hi a chan tihna chu a ni ta a ni. An hmuh zawng 

zawng hi ` 2,31,000 bus 49 in an hmuh a nih chuan kum khata bus 1 hmuh hi sangli 

leh tih lek a ni a …… ` 10 bawr vel bak a ni lo) Pu Speaker, ni e, keini pawhin tam 

kan ti lo. Mahse mipui tan kan service a, chu chu kan inchhuan vena a ni mai. 

Pu LALRINLIANA SAILO    : Pu Speaker, a chhanna hi a dikin ka 

hria. Eng zat nge a thawhchhuah an ti lo a, a hmuh kha a ni a. An analyze vek hnua 

an chawhchhuah a rawn sawi niin a lang a. A dikin ka hria a ni kei chuan. 

SPEAKER : Zawhna No.174-na ah kan kal thei ta a. Pu Lalruatkima, MLA 

zahawm tak zawt turin sawm ila.  

Pu LALRUATKIMA : Pu Speaker, ka lawm e. Starred Question no. 

174-na Finance Department changtu Minister zahawm tak chhan atan : 

a) Kum 2016-2018 chhungin NEDP sum engzat nge pek a nih? Sum hi nodal 

 department etc. ah te pek chhuah vek a ni tawh em? 

b) NEDP sum Finance Department chan tur a awm em? A awm chuan engzat 

 nge? Eng atan nge hman a nih? 

SPEAKER :   Finance Minister zahawm tak Pu Sawta chhang turin sawm ila. 

Pu LALSAWTA, MINISTER : Pu Speaker, member zahawm tak  

Pu Lalruatkima zawhna chhanna chu: (Kum 2016-2018 Financial Year 2 chhung  

a ni.  

a) Kum 2016-2018, chumi awmzia chu Pu Speaker, kum 2016-2017 leh 2017-

 2018 chhunga NEDP sum pek zat chu ` 1002.31 crore a ni a. Heng sum te hi 

 nodal department/implementing Department-ah te pek chhuah vek  a ni. 

b) Awm e. Finance Department chan zat chu ` 200.00 lakh a ni. Hei hi 

 Integrated Financial Management Information System (IFMIS) atan hman  

 a ni.  

SPEAKER  : Pu Lalruatkima 

Pu LALRUATKIMA : Pu Speaker, hun a la awm tho bawk a. NEDP 

sum Finance Department-a crore 50 pek kha engzat nge hman a nih tawh? Eng atan 

nge hman a nih a, a bang eng atan nge hman tura ruahman a nih?  Tin, a dawt leh ah 

chuan 2018-2019 Planning enkawltu a ni tho bawk a Minister zahawm tak hi. A 

hmanna tura kan han sawi, other critical projects kan tih Planning Department-a 

NEDP sum vaibelchhe 188 kha eng project ber nge? Other critical projects tih kha 

eng ber nge min han hrilhfiah se tih ka ka han zawt tel a ni.  

SPEAKER : Minister zahawm tak chhang turin sawm leh ila. Ngawi teh, 

han chhang teh se. A zo dawn. A chhang hman lo mai ang. 

Pu LALSAWTA, MINISTER   : Pu Speaker, 2017-2018 chhunga 

vaibelchhe 50 pek ka tih kha vaibelchhe 50 pek a ni lo a, vaibelchhe 80 zawk a ni a. 

critical project tih hi a hun a zir te hian critical project a ni mai a. Critical kha chu 

adjective a nia, hrilhfiahna. Chuvangin department bikah emaw critical an awm 

chuang lo a. A hun leh a hmun a zira critical thin a nih avang pawimawh thut thut 

awm thei thin a nih avang leh ngaihpawimawh loh theih loh priorities te a awm thin 

avangin chutah chuan crore 80 kan pek hian min daih lova. Nichina ka chhannaah 

pawh khan a rawn pel hret a nih kha. A vaia belh khawmin 250 leh 750 sang khat 

chiah vaibelchhia a rawn tlinna a daih lohna kha cheng vaibelchhe sang khat turah 

sang khat leh pahnih leh nuai sawm thum vaibelchhe ` 1002.30 kan ti kha a ni a. 

Khatiang khan pawimawh bik tul thut bikah khan kan pe a. Chu chu Bidget-a 

Finance chungchang kan ngaihtuah ni hmasa bera supplementary demand kan pass 

tak cheng vaibelchhe sang hnih  za hnih sawm riat parukah khan kan telh tawh a. 

Critical department, critical projects tih ang zawng khan tunah tak hian han chhan 

maina tur ‘hengah hian, hengah hian’ tih ka nei lo a. Mahse, heng hi a pawimawh 

avangin hman a ni. 

SPEAKER : Zawhna hun a tawp ta. Minister zahawm tak Pu R.Lalzirliana 

leh Pu K.S Thanga te pahnih hi,  Pu Zira hi in check up turin phaiah a kal a Tin, Pu 

K.S Thanga hian chawhma chawlh a dil a, a pum a nawm loh avangin. Pu S. 

Laldingliana hi a dam  loh avangin a inenkawl a. Heng mi pathum hian House- a 

awm loh an rawn dil a, kan phalsak a ni tih House kan han hriattir ni se.  

Tunah hian Laying of Papers-ah kan kal ang a, Pu P.C Lalthanlian Minister zahawm 

tak paper lay turin sawm ila. 

Pu P.C LALTHANLIANA, MINISTER   : Pu Speaker, i phalna leh he 

House remtihnain “The Mizoram (Controlled Substances) Rules, 2017” chu he 

House zahawm takah hian ka rawn lay e. 

SPEAKER : Awle, a copy te sem ni se. Tunah chuan Financial Business-ah 

kan kal thei ta a. A awmlo ho kha chu tikhan an dawhkanah a dah sak theih mai a.  

 Tunah hian Minister zahawm tak pahnihte demand  kan la dawn a. A 

hmasain Pu Lal Thanzara’n a demand no. 24, 26, 45 te he House ngaihtuah atan 

rawn thehlut sela, a mah i sawm ang. 

Pu LAL THANZARA, MINISTER   : Mr. Speaker Sir, on the 

recommendation of the Governor of Mizoram and with your permission. Sir, I  

move demand nos. 24, 26 and 45 for ` 11,98,90,11,000.00 only for meeting 

expenses during 2018-2019 in respect of the  following departments :  

Demand No Purpose Amount Demand For  

Grants page No. 

1 2 3 4 

24 Medical & Public 

Health 

4,55,05,19,000.00 275-323 

26 Information & 

Public Relation 

13,92,71,000.00 340-348 

45 Public Works 

department 

7,29,92,21,000.00 552-595 

 TOTAL 11,98,90,11,000.00  

Thank you Sir. 

 

SPEAKER : Minister  pahnihte demand hi kan la kawp leh mai ang a. 

Tunah Minister zahawm tak Pu C.Ngunlianchunga sawm ila. A demand no. 

18,30,34 te House ngaihtuah atan rawn submit sela, amah i sawm ang. 

Pu C.NGUNLIANCHUNGA, MINISTER   : Mr. Speaker Sir, on the 

recommendation of the Governor of Mizoram and with your permission. I mov the 

demand nos. 18,30,34 for ` 1,01,84,99,000.00 only for meeting expenses during 

2018-2019 in respect of the  following departments : 

Demand No Purpose Amount Demand For  

Grants page No. 

1 2 3 4 

18 Printing & 

Stationery 

Department  

13,48,62,000.00 195-199 

30 Disater 

Management & 

Rehabilitation 

Deppt. 

22,60,08,000.00 340-348 

34 Animal 

Husbandry & 

Veterinary 

Department  

65,76,29,000.00 552-595 

 TOTAL 1,01,84,99,000.00  

Thank you sir. 

SPEAKER : An pahnih chan kha kan la kawp leh mai ang a, kan hriat 

angin minute 10 kha pakhat chan a nih kha. Tunge sawi hmasa ang le? A sawi 

hmasa nih hi chuh ula, hun a rei loh nan. Sawi tur in awm lem loh chuan pass turin 

kan sawm mai dawn em ni. Sawi tur in awm lo em ni aw, in awm loh chuan Minister 

kan sawm ang a pass a rawn dil mai tur a ni. Aw, tlai khaw hnu-ah, Pu Lalthanliana i 

lo sawm ang. 

Pu LALTHANLIANA  : Pu Speaker, ka tlawmngaih din deuh a ni, khatia wind 

up ringawt kha chu ka ui si a. Chuvang chuan dil tur che ka nei i khawngaihna a nia 

ka dil tur hi. Hun ka hmang chuang hret a nih pawhin hun min pek belh turin ka dil 

che a ni. Vawiin hian sawi tur pawimawh deuh deuh ka nei si a. 

 Minister zahawm tak te demand kha demand nos. 24, 45, 30 leh 34 te hi hun 

ka neih chuan sawi ka duh a. A hmasa berah chuan Pu Speaker, hmanniah ka 

zawhnaah pawh ka zawt a,  Doctor  of Pharmacy zirte chungchang hi private-a zir an 

ni a, department official te tan chuan hriat chi a ni loin ka hria a. Amaherawhchu 

anmahni  zirlaite hmakhua thahnem ngaihna avangin kan hemi chungchang hi ka’n 

sawi zau deuh teh ang.  

 Pu Speaker, kum 2008 atangin India ramah Phamacy Council of  India 

hnuaiah  Pharmacy lama thiamna sang zawk leh damdawi hmanga damlo te an 

inenkawl theihna turin clinical pharmacy lama thiamna sang Doctor of Pharmacy 

zirna hi India ramah bul tan a lo ni tawh a. Tunah phei chhuan North East state 

dangin an neih ve loh Mizoramah Pharm D/D Pharm zir chhuak pakua kan nei a ni. 

An zirlai chungchang min hrilhin a tanglai dawn riaua ka hriat avangin, a tangkaina 

tur point tlem te kan sawi duh a. Chungte chu : 

1. Damlo damdawi hman dan tur dik kawh hmuhte, kha kha patient counseling 

 an ti a. 

2. Damdawi dik leh a tha thei ang ber, man tlawm bawk si ngaihtuah te.  

3. Damdawi nghawng tha lo tur ven leh hmuh chhuah te.  

4. Damdawi ei kawp him leh himlo zawn chhuah te.  

5. Naupang nu naupai leh kum upa te tan a damdawi dose dik  leh, tha thei ang 

 ber ngaihtuah chhuah sak te.  

6.  Damlo serious zual leh thin thalo leh kal thalo te, damdawi  chi hrang hrang 

 mamawh si te tana damdawi dik taka hman  a nih theihna tur atana kawng 

 zawn sak te.  

7.  Damdawi drugs & poison information enkawlte, poison  control centre hi 

 district capital-ah tal hian Civil Hospital behchhanin awm thei se. Hetah hian 

 Health Care professional thenkhat leh Doctor of Pharmacy ho hi duty ta se, 

 tunlaiah pa ei sual avang te, bekang ei sual avang te, rul chuk avang te pawh 

 a ni ang e, hetiang enkawl naah heng ho hian hna tangkai tak an thawk thei a 

 ni.  

8.  Taksa chhunga damdawi chet vel dan te leh damlo dinhmun azira damdawi 

 dose dik tak leh a tha thei anf ber zawn chhuah te.  

9. Damdawi thenkhat a dose leh pek hun fimkhur zual ngaihna te kha a awm 

 thin a, chung damdawi te chu a hman dan leh a hun azirin awlsam taka 

 nghawng thalo emaw, hnathawk thei miah lovin a awm theih a ni. Hetiang 

 damdawi bikah te hian damlo tana tangkai thei tur damdawi te an zawn 

 chhuah sak thei a.  

10.  Damdawi diklo hman palh emaw, damlo treatment diklo pek emaw, dose 

 diklo pek emaw awm palh thei venna kawngah heng ho hi an tangkai em em 

 a ni.  

 Pu Speaker, kan dinhmun kan hria a, kan ramah Doctor te an tul em em a,  

OPD-ah te pawh en sen loh an nei thin a ni. Chutiang hunah chuan damlo ten 

damdawi hmanga inenkawlna tha thei ang ber an dawn theih nan heng Doctor of 

Pharmacy te hi natna chi hrang hrang chanchin hria, damdawi hmanga natna enkawl 

dan zir chhuak te, damdawi-in nghawng thalo a neih chi hrang hrang tihtlemna 

kawnga thiamna nei te an nih avangin an thiamna hi sorkarin chhawr tangkai ila. Ka 

duh dan tak phei chuan recognise ila, cell hranin Medical and  Public Health 

Department hnuaiah hian awm ve ta se, mipui damlo te tan hian an tangkai dawn 

lutuk hian ka hria a. Kan hriat angin Committee-te pawhin kan buaipui fo thin chu 

tunlaiah damdawi chhuak thar tam tak Mizoramah a lo lut a, khawi atangin nge chu 

ka hre lo va, Doctor te tan heng zawng zawng hi endik vek emaw, chhui dik vek 

emaw turin hun an nei lo a ni. Doctor of Pharmacy te hi pharmacology lama 

mithiam an ni a, kum 6 zet an zir a, an zir rei em em a ni, an thiam a ni, chungte 

chuan hetiang lo zir chian emaw, lo en emaw, khatiang chungchang lo ngaihtuah tur 

khan an tangkai em em dawn a, chhiatrupna lak ata min vengtu atan anni hi an 

pawimawh em em a ni. Khawvel a lo changkang zel a, thiamna pawhin hma a sawn 

zel a, kan hriselna te pawh kan ngai pawimawh tulh tulh a, USA-ah te pawh 1960 

vel atangin an lo chhawr tangkai em em tawh a, Doctor of Pharmacy an dinna leh an 

awmna hmunah chuan damlo ten enkawlna dik leh damdawi tha an dawng thin a ni. 

Tihsual palh emaw, tul lo va damdawi hman te leh damdawi nghawng thalo awmthei 

zawng zawng venna kawngah hian anni hi an tangkai em em dawn a. Doctor an ni a, 

kum 6 an zir a, an qualified bawk a, kan ram hian tunlaiah a mamawh ngawih 

ngawihin ka hria a. Chu chu ka sawi duh a, sawi tur tam tak pawh a awm a, thil dang 

ka sawi duh bawk si a.  

 Pu Speaker, Mizoram sorkar hian damlo eng emaw zat hi phai lam damdawi 

in hrang hrangah kan refer thin a, recognised Hospital hrang hrangah ka experience 

ka sawi duh chu kidney transplant chungchangah hian a buaithlak em em mai a, phai 

lamah an strict tawh si a, legal thilah court-ah te kal a ngai a, magistrate-ah te kal a 

ngai a, an state sorkar te leh Mizoram state sorkar-te nen indawr a ngai a, chi hrang 

hrang tih tur a tam lutuk a. Kei pawh nikumah ka thianpa ka hruai a, thla 2 zet ka 

awm phah a ni. Ka tawng an huatthu suh ah, tawng an thiam bawk si lo va, puitu an 

mamawh a, Kolkotta Rabindranath Tagore Hospital-ah a ni a. Vawi khat phei chu an 

interview-na board-ah kan va kal a, ka luh ve an phal lo va, ‘tawng an thiam lo 

alawm’ ka ti a, ‘a puitu tur ka ni a,’ ka ti a. ‘Khawnge i ID? ID ka nei lo,’ ka ti a, ka 

thin a rim ve deuh hlek a, ka ID tak tak hi ka phawrh chhuak a, ‘e’ an ti a, min phal 

sak ta chauh a ni. Puitu an mamawh kan damlo te hian, chuvang chuan ka duhthu 

sam leh ka ngen chu Pu Speaker, nangmah kaltlangin, tawng thiam, damlo puitu tur 

state hrang hrangah hian dah ta ila, hlawh pawh i pe ang u, tawng thiam an mamawh 

a, Mizaramin kan chhawr ngei an ni tih lanna ID te nen thlap pe ila, an tangkai dawn 

lutukin ka hria a, sum ngai bawk, puitu ngai bawk, tawng thiam ngai bawk, an 

khawngaihthlak lutuk a, tawng thiam ve lo te tan phei chuan puitu an mamawh em 

em a, chungte chu chhawr thei hram ila ka van duh em!  

 Demand no. 45-na hi Pu Speaker, ka han sawi leh duh chu ka vannei thin 

khawp mai a. Pathian hnena lawmthu ka sawina thin pawh hi PWD Minister ten ka 

thil dil te min ngaih pawimawh sak thin a, tunah pawh hian lawmthu sawi pahin 

ngen ka duh a. Ka bial chhungah kawng thenkhat, internal road min siam sak a, ka 

lawm khawp mai a, Ramhlun North huam chhungah te, Ramthar-ah te pawh an siam 

tha a, sawng lai saw a kal zel kha a pawimawh khawp mai, a bik takin Thatluiah 

approach road kan ti a, Ramhlun North thlanmual mawng atangin sawtah a kal a, 

kan bus route hi a ni a, chu chu a chhe em em mai a ni. Nikum khan Ramthar North 

thlanmual thlangah Minister zahawm takin a hriat ka ring kawng kal zelah Chite 

road kawng motor luh theihin ka fund atangin kan siam a ni. Boulder te phah a, 

black top te a theih loh a nih pawhin boulder tal chu min phah sak thei se tih ka rawn 

dil bawk a. Tin, Ramhlun Sports Complex Rehabilitation Centre pawh  a hmun saw 

a awih lutuk a, kawng chu laih a ni a, boulder te pawh an phah tawh, mahse a awih 

em em mai a, black topping min tih sak thei hram se. Sihpui-Ramthar North-

Thuampui kawng siam pah sawn a tih ve theih mai lawm ni aw ka ti a, kan dil nawn 

leh a, saw lai saw by-pass road tur a ni a MLA ka nih tan tirh atangin kan aupui tawh 

a, tunah hian Chite thleng an siam tawh a, lawmawm ka ti khawp mai a. Lei te pawh 

tha takin PWD-in an dawh tawh a, mahse ral leh lam saw session hmasa pawh khan 

thui tak thleng ka kal a, culvert hmun hnih erawh chu ‘siam tum a ni, pawisa a awm 

chuan,’ an ti a, min siam sak dawn avangin ka lawm lutuk a, mipui tan a tangkai 

dawn lutuk a, ka dilna min tih hlawhtlin sak dawn avangin ka lawm a, lawmthu ka 

hrilh bawk a ni. 

 Demand no. 30-na hi ka sawi leh duh lawk a. Minister chak tak hian ka bial 

chhung Ramhlun Sports Complex huam chhungah minpui a thleng a, sum tam tak 

sengin an siam a, Laipuitlang-ah te, Ramhlun Vengthar te, Ramhlun Sports 

Complex-ah te, tunah chuan kan thla a muang ve ta viau a. Duhthusam hi chu a awm 

lo, amaherawhchu, theihtawp min chhuah sak a, he House-ah hian sawi chhuah a 

phu in ka hria a, lawmthu ka rawn sawi nghal a ni. Kan sawi pawh a ngai pawimawh 

a, sum awm manglo thlengin min pawh sak a, hei vang hian lawmawm ka ti a, tunah 

phei chuan Ramhlun Sports Complex chhunga internal road awm ngai lo, kan lo sial 

lawk te pawh kha min tih tlang pui a, keimahniin kan tih theih loh kha, ka lawm 

khawp mai. 

 A dawt lehah chuan demand no. 40-na, hmanni khan ni 23.3.18 ni turah ka 

ngai a. A chhan chu 24 khan Chanchinbu ah ka lo hmu a.  Animal Feed Milk ti mai 

ang, ranchaw siamna, darkar khata metric ton 8 her thei kha a hawng a, a turu awm 

vet vet hian ka hria a. Amaherawhchu, a tak tak ram hi chu a theih loh maithei a, Hei 

hi ka lo ngaih pawimawh thi chu a ni a, hmanniah pawh ka sawi tawh a, a tha ka ti a,  

ranchaw kan lakluh nasat zia hi. Engemaw tal tea kan lo intodelhna atan leh man 

tlawm zawka kan lo lei ve theih nan, ranvulh te kan uar si a, a tulin ka hria a. 

Hetiang zawng hian hma chak tak mai an han la hi a lawmawm ka ti a, lawmthu ka 

sawi duh a. Tin, vaimim pawh  60% vel raw material hi hetah kan nei thei sa a ni, a 

ti a, a dik a. Vaimim ro erawh chu kg ah ` 19 chuan a vang awm mang e aw ka ti 

deuh a, beiseina hi han sang phawt se. Engpawhnise, hmasawnna a ni a, kan 

intodelhna tur atan hma an la hi a ropui ka ti khawp mai a, a lawmawm pawh ka  

ti a ni.  

 Tin, ka zawhna chhanna ah khan Vety chungchangah  Mizo hian ran kan 

hmangaih tawh ka ti a. Ui te, Zawhte te, an hmingte kan phuah a, kan duh em em 

mai a, a thenin kan mutpui a.  In chhungah, kan chenna ah kan chentir a, ei tur ni se 

kan ei ang zel kan pe tawh mai a. Chuti khawp chuan Mizo hi mahni pawh 

inhmangaih zo lo nia kan hriat khan ran te pawh hi kan hmangaih tawh a, hma kan 

sawn ka ti a. Pathian thu kan awih tawh ka ti. Chumi chungchangah chuan a 

enkawltu tur Doctor te, Hospital te, Dispensary te, Rural Animal Centre te kan 

mamawh tamin ka hria. Tin, Veterinary Field Assistant-te pawh hi kan mamawh tam 

in ka hria a. Helaiah hian Hospital a awm a, kan veng atangin ran X-Ray turte chuan 

va tlan vang vang a ngai a.  A neilo deuh tan chuan Taxi manah tam tak kan seng a.  

Chhungkaw engemaw zat phurrit chu tunah hian chhawk zangkhaiin a awm dawn 

niin a hriat a. Thawktu lak thar tur leh a dang tin, din thar turte engemaw zat a awm 

tur hi a lawmawm ka ti khawp mai. Ran hi kan hmagaih tawh a. Tin, vawk damlo 

emaw, ranvulh damlo an awmin mahni vengchhungah hian han koh mai tur an vang 

khawp mai a. 

 Chuvangin hemi chungchangah hian hma an la dawn niin ka hria a,  

lawmawm ka ti khawp mai.  Thil tam tak sawi tur chu a awm a,  mahse  sawi vek lo 

mai ila. Hmanni khan Printing & Stationery-in Calendar mawi deuh min pe a, chhut 

thar niin ka hria. A lawmawm khawp mai, a mawi khawp mai, a rawng te pawh a 

mawi a.  Ram lem te pawh a mawi a.  Tin, budget kan pass sak zawh hnu hian 

thilpek danf min pe leh dawn bawk a.  Chungte pawh chu lawmthu ka sawi lawk a 

ni.  Pu Speaker, ka lawm e. 

SPEAKER : Sawitur dang kan awm lem loh chuan Minister kan sawm 

tawh mai dawn em ni?  Aw, Pu Rinawma. 

Er. LALRINAWMA     : Pu Speaker, vawiin chu sawi duh hi ka ngah si a, an 

sawi duh vak si lova, minute 15 min pe la ka lawm khawp ang. A chhan chu hun 

pawh khi a la tamin ka hria. 

 A hmasaa ka sawi duh ber chu Minister-te demand hi a pawimawh khawp 

mai a. A hmasa berin Health Department chungchang hi ka sawi duh a. A bik takin 

Health Care chungchang hi ka han sawi duh a ni. Vawiinah hian Health Care hi a 

pawimawh khawp mai a, kan hria a, thingtlangah phei chuan a tangkai a. Tin, 

lawmthu han sawi ve duh zawk ka nei a, a thawktute kan tibuai thei khawp mai a, 

thingtlang bialtute phei chuan rem leh rem lovin kan zuk be reng mai a, zanah te a 

changin kan bia a, thil hriatthiam loh te kan ngah thin avangin. A thawktu ten 

dawhthei taka min lo chhan thin avangin an chungah  lawmthu ka sawi hrim hrim 

duh a ni. Health Care hi a pawimawh khawp mai a.  Ka rilru tibuai em emtu pakhat 

chu vawiina Starred Question 55-na kan dawnah khan Health Care Bill hi 2017-18 

chhung hian vaibelchhe 4.7 chuang zet mai empanelled Hospital te pawisa kan lo ba 

hi a zialo ka ti a. Hei hi Insurance Company te nawr dan a awm lawm ni tih hi ka 

rilruah a awm a.  Hmanniah Pu Speaker, Serchhipah Dish a meeting kan neihna a an 

report pekah phei chuan hetiang zela a kal chuan Damdawi in ah cashless facility 

kan kalpui thei tawh lo mai dawn a ni tih hi notesheet-ah an rawn ziak nghe nghe a, 

kan Committee-a agenda an rawn pekah khan. Ka rilru a thui khawp mai a, hei hi 

theihpatawpa hma lak ni se. Chuti lo chuan vawiina damdawi in a cashless kan 

kalpui hi a tawp mai dawn a ni.  Cheng vaiblechhe 4.17 vel bawr chu tam tak a ni!  

Canteen-ho pawisa engzatnge an bat ang aw  tih te pawh kha ka rilruah awm a ni.  

Tin, hemi hian a nghawng a nih ka ring a, entirnan,  Durtlang angah te khi chuan ti 

ta ila, Health Care facility hi 20% chauh an pawm thei a, Damdawi ina kan va luh 

laia 20% a an lo luh tawh phei chuan RSB Smart Card kan neih rengte pawh kan 

hmang thei lova, waiting list ah tan a ngai a. Kha kha damdawi in in an duh loh vang 

hrim hrim ni lovin leiba tam lutuk avangin an tan tihngaihna a awm lo a ni.  

Chuvangin, hei hi kan tan loh chuan kan Health Care RSBY central scheme kan 

chhuan em em hi a hmangtuten an hmang theilo mai dawn a ni tih kha ka sawi  

duh a.   

 Tin, nimin lamah khan Corpus Fund chungchang kha kan zawt a, min 

chhang lem lova.  Amaherawhchu, hei hi tihpun a ngai a ni, Pu Speaker.  A chhan 

chu, hemi hian kuminah pawh insurance atan enrolment tur kan tihin ` 500, 

750,1000 enrolment tu kan han ti leh a.  ` nuai 1, nuai 2, nuai 3 i bill thei dawn nia, 

kan han ti a.  Helai kan lehkha pek chhuahah pawh hian chiangkuang takin a lo lang 

a. Amaherawhchu, a nihna takah chuan thingtlang ami te emaw, khawpui ami te 

emaw kha an damlo a, cheng nuai khat nei niin an inhria a, Damdawi in an han lut a. 

Mahse an han bill dawn tak takah chuan an bill pha ngai lo. A bik takin private-ah 

phei chuan 50% pawh an hmu pha ngai lo a ni.  He kan Health Care rate hi a hlui 

lutuk a,  kum 2008-a rate siam tawh hman a ni a. Khang rate ti sang tur khan Corpus 

Fund lam a tlem bawk si a. Chuvangin kan indaih ngang lo a ni. A thawktute pawhin 

pek chu an chak ang. Amaherawhchu, pawisa a awm miau loh chuan pek ngaihna a 

awm lo, chuvangin, a nihna takah chuan mipuia Cheng nuai 1, nuai 2, nuai 3 nei kan 

tih hi thudik tawklo kan hrilhah kei chuan ka ngai nghe nghe a ni.  A chhan chu an 

sawi ang hian private Damdawi inah a bill theih tak tak loh.  Chuvang chuan Corpus 

Fund hi tihpun dan awm se, tichuan thawktu tam takte pawh mi tan malsawmna an 

ni lehzual thei ang tih ka beisei a ni. 

 Tin, kan item pawh hi critical illness ah chi 84 vel niin ka’n chhut thuak 

thuak a. A diklo ve thei tho bawk a. Hengte pawh hi a tih tam dan a awm lawm ni? 

Central Government Health Care Scheme ah khan (nimin khan a bu kan rawn keng 

a) item 1780 lai an dah thei a. RSBY-ah erawh chuan item 1516 kha an pe niin ka 

hria a. Chuvang chuan RSBY-ah chuan item a tam, central scheme ania lawm. 

Keimahni Health Care Scheme hnuai ami hi kan tih chak a ngai a ni. Item 89-ah 

chuan min cheng Nuai 1 a neih kha maw tiin Damdawi inah an va lut ve a. An han 

bill dawn a, ‘I natna hi item-ah a tel lo, i bill thei lo’ tih a tam lutuk a!  Chumai 

bakah a rate a tlawm bawk si a, chuvangin kan Health Care hi tihchak a ngai a ni tih 

hi vawiinah hian ka sawi duh a ni.  Sawi tur tam tak a awm ang a, kha kha damdawi 

in lam, Health Care bika ka sawi tur chu ni mai sela. 

 Tin, nimin lamah PHC-ah Doctor awm lohna te kan han zawt a, ka bial lam 

Ngentiang ah te pawh kan nei lo va,  kan mangang khawp mai. Rullam atangin 

Khawlailung thlengin an chhawr pha a nia, Thinglian ah chutiang zelin khilai 

tlangdungah, a chengker deuh bawk nen.  Hei hi min ngaihtuah sak theih chuan kan 

lawm hle ang tih ka sawi duh a ni. 

 A dawt leha ka sawi leh duh chu PWD lamah hian lut dawn ta ila.  PWD ah 

hian sawi ka duh chu, nimin lawk khan kan House Leader zahawm tak khan 

National Highway te hi state PWD kuta hlan turin central sorkarah a zuk niawm tak 

leh a chhanna pawh 3% it vang ang dawn dawn khan kan inchhuah deuh khan ka 

hria a, hei hi chu kan ngaihtuah chian a ngai awm mang e tih ka ngaihtuah a ni.  

Thudik kan hriatchian theih nan te, thil hriatsual palh theih te pawh a awm avangin 

helai hi tlema sawi ka duh deuh a. Kan hriat angin Highway chu a tlangpui thuah 

MORTH kan tih mai, Ministry of road Transport & Highway kutah a awm thin a ni 

a. Kha lai BRO kutah awmin a neitu tak chu MORTH hi an ni. Amaherawhchu, 

BRO te hi Defence Ministry hnuaia an awm avangin lehlamah tih te pawh an har 

viau niin a lang a. Chutiang chuan hun hmasa lamah khan he thil hi PWD kha laia 

thawktute pawh ka zawt kual a, engnge ni thudik ber hi ni ang tih hi ka rilruah a lo 

awm ve a. Tichuan, 1990 chho vel te pawh khan MORTH hi an state PWD-te la mai 

turin thurawn te pawh a lo pe zeuh zeuh tawh a ni.  Mahse lak mai phei chu a awm 

chuang lova. Mahse, hun a lo kal zel a, 2008 khan Ministry of Road Transport and 

Highway hian order siamin Tuipang-Aizawl National Highway 54 a then azar hi 

Mizoram state kutah hlan turin a rawn ti ta a ni. Chutiang chuan thil a kal chho ta zel 

a. Tichuan National Highway thar state kuta a lo hlan takah khan High Wing-te 

hawn a lo ni ta zel ta a. Khatianga Highway, state PWD kuta pekna order lo chhuak 

tawh bawk si ah khan BRO lam te hian an pe mai lo a, an ui ve em em a ni. An ui 

em avangin 2010 khan BRO hi state P.W.D lamah te lengin an sawi a. 

 Heta an pek bawk si loh, kawng siam tawh bawk si loh chuan kawng lo chhe 

zel bawk nen, khatihlaia state sorkar khan zuk sawiin D.O. letter an zu pe a ni. Chuta 

an zu pekah chuan thil tichiang turin an zu ti ringawt a ni. An zu dil a ni lo a, khang 

an lo pek tawhsa kha hlan mai turin an zu ti zawk a ni. A dilna engmah a awmlo tih 

hi ka han sawi duh a. Tin, hemi kum 2010 hian hmun dangah te pawh MORTH hian 

hmundangah te pawh state sorkarah pek a lo nei ve a ni tih kha ka han sawi hrim 

hrim duh a. 

 Helaiah pawh hian nizanah website-ah te kan en a, chutiang chuan National 

Highway no.16 te pawh hi Andhra Pradesh-ah te, Chhattisgarh-ah te leh 

Maharashtra state sorkar-ah te pawh a lo hlan a ni. Chutiang chuan state dangah te 

pawh Highway hi pek an lo ni a. Chuvangin state sorkarin a zu dil emaw lam ni lo in 

central sorkar hian scheme-ah a nei a ni te pawhin a lang a, hei hi kan hriat a thain 

ka hria a.  

 Heng National Highway state kutah a lo awm hi lehlam zawnga ngaihtuah 

chuan a that te pawh a tha vein a lang a ni. A chhan chu helaiah hian PWD citizen 

charter ah hian chiangkuang takin heng an enkawlna apiangah hian (`100 9% ah `9) 

agency charge-ah Department te pawhin an lo dawng ve thin a ni. Minister zahawm 

takin nakinah hei hi state PWD-in National Highway a enkawl hnuah hian, agency 

charge-ah cheng engzatnge a hmuh a, a hlawkpui tawh tihte pawh hi hriat ve hi a 

chakawmin ka hria a, min chhan theih chuan a lawmawm khawpin kan ring. 

 Ruling lam worker tan te pawh hian a lawmawm khawpin ka ring Pu 

Speaker, kan bial ah te leh hmun hrang hrangah kan vak kual a. Highway-ah hian 

ruling worker ten hna an hmu ve neuh neuh thin a, hengte hi an lawmpuiawm ka ti a. 

Chuvangin  hna hmulo tam takin hna hmu in, hna te pawh an lo thawh ve phah a ni. 

Chutiang zel chuan heng inpuhmawhna emaw te hi awmlo se. Kei ngei pawhin hei 

hi zialo ka ti a. Thudik kan hriat zawk theih nan chiangkuang takin khatih hunlaia 

PWD hotute pawh ka han be kual a ni. 

 Ka sawi kim chiah em chu ka hre lo. Amaherawhchu hei hi duh a zuk dil lam 

ni lo in MORTH hian policy-ah a nei a ni tih hi kan hriat a ngai a. Mizoram mai a ni 

lo, state dang tam takah, Assam ramah te pawh a awm a ni. Hetah hian ka kawl teuh 

mai a. Assam-ah te, hmun dangah te pawh hian National Highway state-in a enkawl 

hi a tam a ni. Hei hi a hmuh theih reng a, anmahni MORTH website-ah hian. 

Chuvangin hei hi chu kan ngaihtuahna kan tih zau a, inpuhmawh nan ringawt hmang 

mai lo in kan rilruah awm se tih ka sawi duh a ni. A dawt leha ka sawi duh chu East-

West Corridor hi kan ngaihpawimawh a ngaiin ka hria a. A chhan chu entirnan ka 

bial lamah te pawh khian Lungtan atangin Ngentiang kawng rawn kal ta se, tikhan 

Lungpho-ah rawn pheiin  Chhingchhip-ah rawn chhukthlain khawchhak leh 

khawtlang inpanna te kha tha tak in kan siam thei dawnin ka hria a. Chhim leh hmar 

kawng chu kan nei mai a, khawchhak leh khawtlang panna erawh chu kan nei thalo 

a ni. Hengte pawh hi kan rilruah awm se. Concept paper te pawh kha siam tawh sa a 

awmin ka hria a, chu chu ka kawl nghe nghe a. Hengte hi min lo bawhzui theih 

chuan a lawmawm khawp ang tih kan ring a. Tin, khi kan bial chhung sawi leh ta 

lawk ila, Baktawng atanga Chawilung thleng khi blacktop tura ruahmanna awm thei 

se chu kawng laih tlang ruah a ni tawh a. Chhuanthar, Lalpa Kohhran Thar te khian 

anmahni ramchhungah blacktop te an bei ve a, thui tak an kalpui tawh a, a bak a la 

awm a. Khitiang anmahni inpeknaa an hnathawhte khi a lawmawm rualin khilai 

kawng khi chu min han ngaihpawimawhsak se tih kha ka rilruah a awm a ni. 

 Thil pakhat ka sawi leh duh chu Aizawl khawpui, a bik takin Bawngkawn te 

a tawt em em a, traffic a jam nasa a. Helaiah hian tunhma deuh khan ruahmanna 

Khamrang atanga Durlui kam zawhin, tichuan Durlui atangin Berhvakawn-ah, 

Selesih kawnah, Muthi kawnah, Taxation check gate-a rawn chhuakin Zokhawsang 

kawnghnuaia kal zelin Tuirial kamah khitah Khumtung lama chhuak thei tur kawng 

survey kha a awmin ka hria a. CMJ engineering khan tunhma khan (2011 chho vel 

niin ka hria) an lo buaipui tawh a. 

 Hei hi kan tih theih chuan tuna Bawngkawn traffic tawt lutuk pawh hi kan 

pumpelh thei turah ka ngai a. Chu mai piahlamah a kawng hi an survey a a lan dan 

hi chuan 78 km vela thui niin a kawng pangngai an divert-na hian 25 km laiin an 

titawi thei niin a lang a. Hei hi DPR te pawh siam tawh niin han bawhzui chhoh 

theih ni se chuan tuna Bawngkawn kawng  kan tawt lutuk zualpui lai te pawh hi kan 

tihziaawm theih ka ring a. Chumi a nih loh chuan tunah sawmi kawng tawt lutuk, 

lehlam lehlamah building a khat phei vek tawh mai si a, tihngaihna a awmlo lutuk a. 

 Tin, chu mai a ni lo. Silchar lam atanga rawn chho tur Bawngkawn-ah an kal 

tlang leh a, truck lian ho te, an ding thep thuap a. No entry-in a lo dang a, tichuan a 

hawn leh hun nghakin rei tak tak an tangkhang a ni. Chung an din man te chu a 

tuartu chu mipui zel zawk kan nih avangin mipuite pawisa kan lo save zawk theih 

nan te pawh a tha ang a. Chuvangin he DPR awm tawh hi han bawhzui leh ni se. 

Tichuan hetah Silchar atanga Lunglei kal tur te, khatiang zel khan Champhai kal 

turte pawhin kawngtha zawk leh nuam zawk kan nei thei ang tih ka ring a. Hei hi 

PWD Minister pawhin min lo ennawn sak leh se tih ka duh a ni. 

 Tichuan demand no.26, Information & Public Relations hi sawi ve lawk ka 

duh a. Ka sawi duh tak zawk chu Governor thusawi chungchang hi kan fimkhur a 

ngaiin ka hria a. Kan zia hret hretin ka hria a. Tunhmain kan fimkhurlo a, House 

rorelna sang takah sawi thin a ni a. Ka’n ennawn leh a,  15
th

 March, 2016 a a sawiah 

te pawh khan, entirnan, NLUP beneficiary sangha khawia eizawngte chuan thla tin ` 

1.5-2 lakhs an lalut ti te khan an han ziak a. Hengte hi thil kawng kal a ni lo a ni. 

Amaherawhchu rorelna khawl sanga Governor thusawi meuh ah khatiang kan tidiklo 

kha a fello a. 

 Chu mai piahlamah hetah hian kum a sawiah phei chuan mihring tam zawk 

hi thingtlanga cheng kan ni e tiin section 16-ah hian a sawi a. A phek dawt 

chiahSection 18 naah hian mihring tam zawk chu khawpui ah kan cheng a, a ti leh 

mai bawk a. Khatiang khan thu inkalh tak tak te kha a awm thin a hetiang kan 

thusawi buatsaihna ah hian. Tin, chu mai piahlamah 18
th

 March, 2014 a a thusawi ah 

hian Polytechnic building Lawngtlai, Saiha leh Serchhip, Kolasib, Champhai ah te 

zawh a ni e a ti a. Nimin lawka a sawi leh chuan Serchhip chu under construction a 

ni a ti leh mai bawk a. Hetianga Governor thusawi tur kan buatsaihna ah hian awmze 

nei zawka  kalpui a thain ka hria, rorelna khawl sang ber a ni a si a. (Speaker: 

Vawiin demand kan sawiho tur zingah khan a tel em?) 

 Hei hi I&PR chan List of Business a a tel avang leh an tihtur pakhatah hian 

Governor thusawi tur chungchangah an mawhphurhna a tel avangin ka rawn sawi 

chhuak hrim hrim a ni. Khami anihloh chuanin keimahni House, rorelna khawl sang 

te pawh kha a zahawmlo theiin ka hria a. Kha kha entirnan ka  rawn sawi mai a ni a. 

Thil dang tam tak te pawh a la awm ang tih a rin theih a ni. Chu chu ni ta se. 

 Demand No. 30, Disaster Management & Rehabilitation hi lawmthu te pawh 

sawi ka duh a. Anni department hi a lian lutuk lo na in kan tangkaipui khawpin ka 

hria a. Bial ah chhiattawk te an lo awmin an thleng zung zung thin a. Hetiangah te 

hian a nodal agency BDO lam te an rawn che vat vat zel a, a lawmawm hlein ka 

hria. Tin kangmei tuar leh thil dangah te pawh rangva te pawhin an tanpui thin a.  

 Amaherawhchu helaia rangva a han tanpui dan lai hi felfai deuh chu awm se 

a tha awm mang e aw tih ka ngaihtuahna ah a awm a. Tihian nodal agency BDO te 

report atangin kan han buaipui ve a. Tiang khan engemaw lo mangnghilh vang te in 

rei tak tak dawn loh te pawh a awm thei a. Hei hi Department lam te hian hetiang 

chhiattawk an awm chuan nodal agency te hian; sorkar hian rangva hi a ui pawh a ni 

lo, a pe mai zel a, han dilpui chuan. Amaherawhchu lo dilpui loh palha mangnghilh 

te pawh a awm ve thei a. Khatiang thilah khan awmze nei zawka kalpui ni se chuan 

a lawmawmin kan ring a. 

 A changtu Minister hrim hrim pawh hi a lawmawm ka tih chu nikum tun ang 

hun kha niin ka hria, a damloh lai vel kha. A demand pawh kan sawi hleithei lo a, 

kan thlah liam kha a ni a. Dam takin vawiinah ama demand te rawn pharh lehin, 

rawn ti leh te hi ka lawmpui khawp mai a, dam taka a rawn let leh thei hi. Nikum 

kha a lungngaihthlak hle mai a, khami hunlai vel kha ka ngaihtuah let leh hian tih te 

kha kan sawi duh a. 

 Silpuolin-te min han pe thin a, silpuolin dawn te hi a lawmawm. Thenkhatin 

thlai tiak pahnih lek pawh an ui laiin ani chuan silpoulin a bag-in min pe a nia Pu 

Speaker! Hman kumah Green Mizoramah Hmuifangah sawn kan Chief Minister 

program hi a ni a, tah chuan thlai an phun dawn a, an chhiar a, keini opposition min 

han chhiar kan daih mai chuh ‘khai aw! Opposition lam tan chuan thlai tiak pahnih 

pawh a lo turu viau dawn a nih hi’ kan ti a, kan phun ta lo a, kan haw a. Ani erawh 

chuan thlai tiak pahnih chauh pawh ni lo, silpoulin te kan mamawh apiangin kan han 

sawi a, ani zarah mualpho lo in kan awm ve thin te hi ka  lawm  hle  a  ni  tih  kha  

ka  sawi  duh  a ni.  Tin,  Vety,  chungchangah  khan  tlem  te  a,  tawpna  atan  ka  

sawi  duh chu  nimin  zawhna  leh  chhanna ah  khan  animal  slaughter  house  kha  

hmun  tam  takah  hman  theih  loh  kha  a  lo  awm  nual  mai  a.  Starred  Question  

no. 147-na  ah  hian hmun  3-ah  hman  theih  loh,  Serchhip, Lunglei,  Champhai  ah  

hian  a  hman  theih  loh  tih  te  kan  la  dawng  a,  hei  hi  tihchak  leh  zual  a  tha  

awm  mang  e  ka  ti  a.  Lunglei  te  phei  chu  kan  va  en  ve  a,  a  hmunah  kan  zu  

kal  a,  khatih  hunlai  pawh  khan  an  peih  thawkhat  viau  tawh  khan  ka  hria.  

Kum  2/3  bawr  vel  a  vei  leh  tawh  a,  vawiin  thlengin  kan  la  hmang  thei  lo  hi  

a  pawi  hlein  ka  hria  a.  Hei  hi  tan  lak  leh  zual  theih  ni se  a  tha  khawp  ang. 

 Tin,  vawkte  chungchang  sawi  daih  teh  ang.  Vawkte  kan  lakluh  hian  a  

hrisel  leh  sel  loh  en  hi  fimkhur  a  ngaiin  ka  hria  a.  Hei  hi  engemaw  ti  ti  

neuh  neuh  a  awmin  ka  hria.  A  supply-tu  ten  medical  report  neih  sa deuh  

reuh  nei a fill  up  mai  ang  zawng  te  pawh  khan  social media-ah  te  khan  a  

awm  a,  khang  te  kha  a  tak  tak  a  ni  em?  Khatiang  a  nih  chuan  entirnan  kan  

lakluh  tur  kha  a  bik  takin  Champhai  lam  khimi  Burma  Board  te  pawh  a  ni  

ang  a,  kha  kha  a  nihna  takah  chuan  an  lo  endik  ang  a,  medical certificate  pe  

awm  zawk  tur  tak  a  ni.  Amaherawhchu  social  media-a  kan  hmuh  dan  chuan  

nei  sa  deuh  te  pawh  tikhan  an  fill  up  a,  an  pe  mai  ang  deuh  te  pawh  khan  

kan  hre  nawk  nawk  a.  Khang  te  kha  tak  tak  nge  social  media  lam thil  lam  a  

nia  kan  hre  lo  a.  Engpawhnise  ti  ti  a  thil  a  awm  tawh  hi  chuan  thil  hi  a  

buaithlak  a. Tin,  vawk  thi  te  a  lo  tam  em  em  avangin  kan  fimkhur  zawk  

theih  nan  leh  khangte kha  (SPEAKER  :  I  hun  i  pel  nasa  tawh  a  nia. ) ka 

rawn sawi  a  ni.  Pu  Speaker,  hun  min  pek  avangin  ka  lawm  e. 

SPEAKER : Aw  le,  Pu  Ngurdingliana. 

Dr.  NGURDINGLIANA  :  Pu  Speaker,  ka  lawm  e.  A  

hmasa  berin  demand  no. 24-na  Medical & Public  Health-ah  hian  ka  lut  hmasa  

duh  a. Hospital  Index  Statistics  record  kha  ka  en  chuan  Mizoram-ah  sorkar  

hospital  12  kan  lo  nei  tawh  reng  mai  a,  Falkawn  chhiar  lo  in,  saw saw  chu  

Referral  a  nih naah  a  category  hi  a  dang  deuh  a. Private  Hospital  pawh  20  lai  

ram  pumah  kan  lo  nei  tawh  a.  Heng  atanga  report-a  lan  danah  hian  Health  

Department  hi  an  tang  hle  niin  ka  hmu  a,  an  chungah  pawh  lawmthu  ka  

sawi  a.  Entirnan  kum  1  hnuai lam  nausen  hi  kum  telin  a  tlem  a,  Kum  2014-

2015  khan  IMR  infant  Infant Mortality Rate Deputy Speaker  at the (chair)  kan  

tih  hi  IMR  hi 2014 -2015  khan  37,  1000  zelah  per  thousand  a  ni  a.  2015 – 

2016  ah  khan  kan  tla  hniam  duai  a  22  a  ni  a,  kum  2016 – 2017  ah  IMR  hi  

18  a  lo  ni  thei  ta  a  ni.  Hengah  hian  tan  lak  a  ngai  a,  a  bik  takin  Aizawl  

District,  Lunglei  District-ah  te  a  tha  thawkhat  a,  amaherawhchu  khawthlangah  

leh  chhim  lamah  hian  nasa  takin  hma  an  la  chungin  a  loh  theih  lova,  a  

percent  pawh  hi  a  san  phah a  ni.   

 Tin,  nu  nau  chunga  thi,  maternal  death  hi chu  a  fluctuate  ve  khawpin  

ka  hria  a.  Kum  2014 – 2015  ah  khan  per  lakhs  a  ni  a  a  tehfung,  a  ratio  hi,  

MMR  (maternal  death)  hi  95  a  ni  a,  2015 – 2016-ah  88,  2016 leh  2017-ah  

hian  a  kai  ta  dawrh  mai  a,  97 -ah  a  rawn  chho  leh  a,  hei  hi  ka  sawi  ang  

bawk  khan  khawilai  emaw,  a  bik  area  hi  a  awm  tlat  mai  a,  khalai  te  kha a 

changtu Minister  pawhin  tan  a  la  nachungin  han  uar  leh  deuh  sela,  i  ti  hniam  

zel  ang  u.  Minister  leh  Department-te hmalakna ah ka lawm em em a ni. Pu  

Deputy Speaker, tih ka sawi  duh  a. 

 Tin,  nichinah member  zahawm  tak  Pu  Lalthanliana  khan  a  rawn  sawi  

a,  ‘Mizo  te  pawh  kan  thang  chho  zel  a,  ran  te  pawh  kan  ngaina  chho  zel  a  

a,’  ti  a. Hospital  statistics-a  a  lo  lan  dan  hian  kum  2016  leh  2017  ah  ui  seh  

hi  Mizoram  pumah  mipa  2034  an  awm  a,  hmeichhia  1363,  a  zavaiin  mi  

3397  ui  in  a  seh  a.  Mahse  vanneihthlak  takin   PHC  emaw,  CHC  emaw,  

Health  Sub -  Centre  a  ni  emaw,  hospital a ni emaw doctor  leh nurse  te  an  

inbuatsaih  a  ni  ang,  mi  3397-ah  mi  pakhat  chauh  a  thi  a  ni.  Tin,  zawhte  

hian  2016  leh  2017  chhungin  mipa  46  a  seh  a,  hmeichhia  55,  a  zavaiin  101,  

mahse  vanneihthlak  takin  treatment  lak  that  avangin  thi  pakhatmah  an  awm  

lo.  Rul  chuk  hi  a  kum  chu  a  inang  reng  a  mipa  158,  hmeichhia  63, a  zavaiin  

mi  221  an  ni  a,  vanduaithlak  takin  mi  pahnih  an  thi  a  ni.  Ka  ti  thin  a,  kan  

Minister  te  pawh  kan  phone  a,  kan  CMO  te  pawh  kan  phone  a,  khami  

hmuna  rul  chukte  damdawi  a  awm  em  kan  tih  an  ngaih  pawimawh  avangin,  

chuk  an  tam  ang  hu in  thi  pawh  pahnih  chauh  an  awm  a.  Tin,  sazu  seh  hi  a  

pumpuiah  mi  37  an  awm  a,  thi  an  awm  lova.  A  bak  khuai  seh  te,  eng  eng  

seh  emaw  hi  mi  279  an  awm  a,  amaherawhchu  vanneihthlak  takin  hei  pawh  

treatment  pek  that  avangin  thi  an  awm  lo  a.  Hei  hian  a  indicate  chu  kan  

workers  te,  kan  doctor  te,  kan  nurse  te  hian  hna  an  thawk  tha  hle  a  ni  tih  

hi  Pu  Deputy Speaker,  a  lang  chiang  a,  a  lawmawm  ka  ti  takzet  a  ni. 

 RSBY  leh  State  Health  Care  hi  chu  kei  chuan  ka  sawi  ngam  ve  lova, 

Member  zahawm  tak  Er. Lalrinawma  leh  member  zahawm  tak  Pu  R. 

Vanlalvena  hi  hetiang  lama  luhchilh  an  ni a,  ka  sawi  ve  tingtang  chuan  min  

rawn  vaw  nek  dawn  si a  ka  sawi  ve  lo vang  a,  a  scheme  that  zia  erawh  hi  

chu  a  lawmawm  a,  kan  implement  tha  hle  a  ni.  Tun  hnaiah  Department-in 

damdawi  man  tlawm district  hrang  hrang an han  dah  te,  kumin  chhung  ngeia  

rampum  huapa  district-a  an  han  dah  tur  te  pawh  hi  lawmawm  ka  ti  a.  Tin,  

private  sector-a  entirnan  :  private  school  te  emaw,  private  hospital-a  thawkte  

tana  Social  Security  Scheme  an  han  siam  te  pawh  hi  lawmawm  ka  ti  takzet  

a  ni.   

 Tin,  national  programme  hrang  hrang  RCH,  EPI,  RBSK, NACP, INTCP,  

RHNM, NUHM  leh NECP tih  ang  ah  te  hian  a  tak  tak  hian  Health  

Department  hian  a changtu  Minister  ho  hian  an  thawk  a.  A  rah  chu  NITI 

AYUK  in  ti  tha  tehfung  an  han  chhiar  a,  North East-ah  pakhatna  kan    ni thei  

te,  North East  mai  ni lo  small  states  zingah  rampumah  pawh  kan  ti  tha  a.  

Hemiin a  rawn hrin  chu  kuminah  NHM-ah  pawh  kan  sum  hmuh,  kan  fund  te  

pawh  a  pun  phah  dawn  a  ni  a,  a  lawmawm  ka  ti  takzet  a  ni. 

 Tin,  doctor  indaih lohnaah  an  tang  a,  doctor  an  lak  tharah  te  pawh  a  

theih  theih naah,  a  tul  an  tih  naah  min  han  sawn  sak  te  hi  a  lawmawm   ka  

ti  takzet  a.  NHM  atanga  doctor  min  han  hnawhkhat  te  pawh  lawmawm  ka  ti 

a  ni.  Chumi  ah  chuan  ka  bial  ah  ka  lut  duh  lawk  a,  Pu  Deputy Speaker.  Ka  

bial  chhungah  ringawt  pawh  nasa  takin  min  pui  a.  Khawruhlianah  X-Ray  

room  tunah  hian  kan  peih  diam  tawh  a,  MLA  fund  atangin.  Department-in  ` 

lakhs in Mizorama  mitthi  sawngbawlna  changkang  ber,  a  tha  ber  tur  min  rawn  

siam  sak  tawh  bawk  a. Tunah  hian  khilai  damdawi in  khi  a  chhawrtu,  a  

tlangdung  an  tam  avangin  kan  bial  ni lo,  natna  bik   neite awmna isolation  

ward,  four  bedded  tunah  MLA  fund  atangin  kan  sa  mek  a,  thla  tharah  chuan  

zawh  hman  kan  tum  a.  Tin,  Suangpuilawn hospital-ah store  room  te  min  

extend  sak  a,  X-Ray  room  te  min  rawn  extend  sak  a.  Tin,  chumi  piah  lamah  

doctor  NHM  atangin  nimin  min  leh khan  joining  report  an  pe  a,  hemi  bakah  

Aayush  doctor  min  pek  sa  bakah  Aayush  hospital  Suangpuilawna  min  sak  sak  

turah  te  kan  lawm  em  em  a  ni  tih  ka  sawi  duh  a.  Phuaibuang ah  pawh  

chutiang  chiahin  medical  leh  M.O  quarter  tur  te,  staff  quarter  tur  te,  X-RAY  

room  te  min  sak  sak  avangin  kan  lawm  a.  Ka  han  ngen  duh  chu  Pu  Dy. 

Speaker,  heng  bakah  hian  tunah  hian  kan  bial  pumah  Clinic  Centre  hmun  

liah  kan  la  nei  lova,  hengah  hian linic min pek theih chuan a in tur chu kan peih 

sa diam tawh a, hei hi min rawn ngaihpawimawh a min pek theih chuan Pu Deputy 

Speaker, Minister chungah leh Department chungah kan lawm hle ang tih ka sawi 

duh a ni. Pu Deputy Speaker, khawngaihin khawih tur ka la nei nual si a hun min 

pek belh dawn nia. PWD chungchangah sawi tur a tam a, tawite in. Nikum 2017-18-

ah hian formation cutting  63 km. an zo te, black topping 118.72 km. an zo te, tunah 



960 

 

on-going works kawng 42, 580.95 km an han nei te leh permanent bridge 2 zawh 

tawh a ni a, tunah hian 16 an thawh mek te, hengte hi a sum ka rawn sawi hman 

lova, tam tak a ni a. Chubakah World Bank hnuaia an thawh mek te, National 

Highway Project an thawh mek te tam tak a awm a, kha kha nakinah kan sawi chho 

zel ang a. Kumin kum kalta kha kan hre vek, sawi nawn a ngai lo, in hriatthiam tlan 

ka rawn ngen pui a ni a. Tin, ka bialah phei chuan Pu Deputy Speaker, lawmthu 

hahipa sawi nawn leh pawh ka duh a, a zavaiin ka chhiar tawh lo ang a, kumin 

chhung hian cheng 18150.82 in kan bial min rawn vil saknaah Minister chungah leh 

PWD chungah leh Chief Minister chungah  bial mipui aiawhin lawmthu ka sawi a. 

Tunah pawh buaipui mek min nei a, Manipur sorkarin tunah khian Mizoram border 

Daido atanga km 7  an rawn lai thleng tawh a, chumi chu tunah hian PWD Minister 

te, PWD Engineer, E-in-C atanga a hnuai thlengin min umzui sak a, Inter State 

Connectivity atangin NEC kaltlangin cheng nuai 3695 min dil sak mek a, hlawhtlin 

pawh kan inring a ni. 

 Tin, Printing & Stationery Department, Demand no. 18-ah hian Pu Deputy 

Speaker, ka zawh duh chu kan Minister kaltlangin Mizoram sorkar hnuaiah Printing 

& Stationery dawr lo department an la awm cheu em ka ti a ni. Thahnemngai takin 

session dangah pawh kan zawt thin a, hei hi nakinah wind up hunah min rawn 

chhang thei sela.  

 Tin, Minister zahawm tak DM&R Minister-in Phullen lei tlahniam tan cheng 

nuai 50 min han thehchhuah kan thawh zawh tawh te chungah Minister chungah leh 

Department chungah ka lawm a.  

 A tawp berah a tawi zawngin hun a awm tawh si lova, demand no. 34 AH & 

Vety-ah khan NLUP vawk supply chungchanga DM&R changtu Minister rilru 

hahna hi ka tawmpui a, a thinrimna hi ka thinrim pui bawk a ni. Ka lawm e. 

DEPUTY SPEAKER : Tunge sawi leh ang? Sawi duh nei chuan mi 

hnua sawi emaw kha nghak kher lovin ti mai ila. Chutilo chu a tir atang khan kan 

inkian deuh riau mai a. Nikum Budget Session khan hetiang deuh hi a thleng tawh a 

ka thut laiin, dar 4 thleng hun kan nei tih ngawt kha  a ni lo, kan Dan 13 na hi ka’n 

chhiar ang e – “The Assembly shall ordinarily sit from 10:30 AM to 1:00 PM and 

from 2:00 PM to 4:00 PM on all week days except Saturday provided that the 

Speaker may, in his discretion according to the exigencies of the business, adjourned 

earlier or extend the hour of sitting”. Chuvangin, dar 4 hi kan nghah ngawr ngawr 

tur a ni lo, a hma pawhin kan adjourn thei a, tin dar 4 pelhah pawh a tul dan a zirin 

extend theih a ni chauh a ni.  

 Chuvangin, ngawi renga dar 4 nghaka thu tur kan ni lova, sawi tur in awm 

loh chuan kan hmabak chu Minister sawm a pass dil tir a ni mai. Pu K. Sangthuama. 

Pu K. SANGTHUAMA : Pu Deputy Speaker, tunah hian Minister 

zahawm tak  2 te demand kan sawi chho a ni a. A hmasa berin demand no. 24-na 

Medical & Public Health tih kha han sawi dawn ila. A bul tan nan MIMER Medical 

College din kan tum a  ni a, a lawmawm khawp a. Engpawhnise pawisa te pawh kan 

hmu tam thawkhat viau tawh a, 126.72 crore vel kan hmu chho tawh a ni a. Helaiah 

hian engemawzat hman a ni a, building te pawh 90% lai zawh tawh ni awmin nimin 

lamah te kan ngaithla a, a lawmawm viau a, hei hi chak taka hma lak chhoh zel hi 

kan sorkar pawhin a tum dan a ni a. Helaiah hian thil pakhat ka sawi ve duh chu kan 

damdawi in, Referral Hospital sak chungchangah hian kan inhnial vak vak zel mai hi 

tawp tawh se ka duh khawp mai. Kan House Leader zahawm tak pawh hian thil tha 

chu tih an tum a an zawh vek kher loh pawh hian sorkar a lo inthlak a, a lo kal ve zel 

a. Chutiang chuan miin thil tha bawk a tih chhoh hi sorkar kalphung a ni a. A hunlai 

kha 2000 chho vela beih chhoh a ni a, khanglai khan sum a la tlem  khawp mai a, 

vaibelchhe 40 chauh sanctioned kha  a ni a. Khanglai pawh khan Millennium Centre 

saw vaibelchhe 40 leh tlema sak a ni a, building pakhat sakna khawp lek a ni a, saw 

saw 2004/2005 chho vela sak kha a ni a, vaibelchhe 40 chauh khan.  

 Thenkhatin an rawn sawi khan hlep duhna ngawr ngawr ang chi emaw, 

induhsakna ngawr ngawra building kha pek ni anga sawi a awm fo a, heng hi a ni 

lova. Contract chu kum 20/30 dawn lai kan thawk a, vawiin thlengin miin contract 

an la thawk a. Miin contract an thawh hian hlep duhna ngawr ngawr emaw thinlunga 

sorkarin a pek a ni lova, sorkar thil thawk puitling se, tha takin thawk se tih avanga 

pek thin a ni a. Chuvangin tlemin sawlaiah sawn kan inchirhtheh dan leh kan sawi 

dan hi ka duhthu a sam lo thin a, han hawl ve chiam hi a dik pawhin ka hre thin lova. 

Chuvangin, NEIGHRIMS te nena  tehkhin chuan NEIGHRIMS khu chu Central 

Medical College a ni a, hei pawh hi 1996-ah  Prime Minister zahawm tak kalta Pu 

Rajiva khan a hawn tawh a ni a. Tichuan kum 14 lai mai chhunzawm mumal loh 

khan a lo awm a, chumi hnuah chuan kum 2000 khan NEIGHRIMS khu hawn 

chhoh leh bul  tan leh a ni a. Khalaia Union Minister zahawm tak Pu C.P. Thakur 

khan he building hi 2000 kum khan bul an tan leh a, August ni 8 khan. Khatiang 

khan Central Medical College a nihna angin sum pawh an hmang hnem viau a ni, 

khutilaiah khuan, vaibelchhe 500 dawn laiin an thuam chho a, tikhuan damdawi in 

tha takin a lo kal chho a, a lawmawm em em a, Mizoram atang pawhin kan chhawr 

em em a ni. 

 Chutiang bawk chuan sawti laiah pawh kan sorkar lai khan theihtawp 

chhuaha kan lo beih vena kha a tha tawk lo deuh a nih pawhin tunah sorkarin an 

chhunzawm chho leh ta a ni a. Chuvangin khawimaw lai Ar inah an hmang a, 

chutiang khatiang tih lampanga in beih vak vak ang chi kha vawiina sorkar 

hnathawh pawh hi a chhe zawnga beih vak vak emaw, engemaw hi kan ching lo 

viauin Pu Speaker ka hria a. A chhe lai sawi tur chu tam tak a awm ve ang a, mahse 

mi hnathawh chhe lai emaw engemaw sawi chiam chiam ringawt hi hmasawnna 

pawh niin kei chuan ka hre lova. Chuvang chuan cheng vaibelchhe 40 lek khan Pu 

Speaker, saw kan hmu theuh a, quarter engemaw zat te sak a ni a. Tin, land building 

te pawh sak a ni a, la sak puitlin loh a ni a. Tin, building eng eng emaw sak a ni a, 

puitlin lohvin kan sorkar lai khan kan kalsan ta a ni a. Chuvang chuan vaibelchhe 40 

lek kha chuan  a dik chiah chuan cental sorkar hian vaibelchhe 5 kha a rawn release 

lo lehnghal a ni a.  

 Chuvangin inchirhtheh vak vak ai chuan kei chuan kan kal ngaiin kal ngawt 

ngawt mai ila,  sorkar pawh hianin a thil tih that hi kalpui ngawt ngawt mai sela, chu 

chu politics ka thlir ve dan a ni a. Chuvangin vawiin ah pawh hian dik chiah chuan 

ka sawi atang hi chuan sorkar chhiatna zawng zawng tam tak sawi tur ka hre ve tho 

va. Mahse he House-ah hian an chhiatna lai dap a bei ngar ngar chi chu ka ni lo a ni 

tih kha Pu Speaker, min hriatpui ve ka duh a. An thatna laiah chuan ka fak hreh 

chuang lo, a thalo lai erawh chu sawi pawh a  thiang tho, chu chu vawiinah hian 

sawi chhuah ka duh pakhat a ni a. Tichuan sawlai saw theihtawp chhuaha kalpui zel 

a ni a, a lawmawm a. Damdawi in puitling pawh, College te pawh kan nei thei thuai 

turah beisei ta ila, amaherawhchu sawti laiah sawn,  a va hlat deuh hlek avang sawn 

mi inentir te kan tam thei lova, kan problem pakhat a ni a.  

 Kan sorkar lai khan ka ti fo va, sawlai ah sawn dah lo ila, Mualpuiah khuan 

hung chawt mai ila, nakinah Referal mai ni lovin Medical College te, sorkar a lo kal 

zel ang a, eng sorkar pawh ni se mumal takin tahkhuan dah ila, awlsam takin kan ti 

thei mai ang tih hi ka ngaihdan a ni a. Mahse politically khan sawilaiah sawn kan 

hneh chhuh zo tawh bawk si lova. College reng reng hi khawpuiah pawh khaw pawn 

daih ah hian an dah fo lemlo a ni. Kan hmu theuh a Pu Speaker, Kolkota te, Mumbai 

te, Chennai te, khawpui zawng zawngah hian kal ila, Medical college hi khawpui 

atanga hla takah an dah bik lo, AIMS te pawh, Kollota-ah te pawh, Velore-ah te 

pawh, Gauhati-ah te pawh, Chennai-ah te pawh, khawpui zawng zawng-ah khuan 

khawpui chhung vekah Medical College hi Pu Deputy Speaker, a awm a. Chuvang 

chuan kan sorkar laia sawlaia kan dah pawh saw vawiin thlengin kei chuan fuhlo ka 

la ti tho a ni. Chuvangin theihtawp an chhuahnaah hian a lawmawmin ka hria a. 

Health Minister pawh hi theihtawp a chhuah naah a fakawm hlein ka hria a.  

 Nurse lamah hian kan indaihlohna a nasa viau a,  748  post sanction-ah hian 

526 chauh tunah hian dah a ni a, 222 hi post ruak ala awm a. Doctor lamah hi chuan 

kan sorkar hian theihtawp a chhuah a, a changtu Minister te nen tunah hi chuan kan 

indaih chho tan tawh viau a, a lawmawm hle a. Chuvangin nurse lamah hian tan han 

la leh deuh se thain rinna ka nei a, chu chu tunah hian ka sawi duh bawk a ni. Tin, 

Health Care hi an sawi nasa tawh a, a pawimawh a ni tih chiah ka sawi ang a, a 

kalphung sawi lovin. Hei hi theihtawp chhuah zel turin vawiinah hian a changtu 

Minister zahawm tak pawh hi ka ngen leh duh a.  

 Tin, corpus fund 5.74 chungchangah hian National Health Mission hnen 

atang hian vawiin thleng hian la hmuh let loh ni awm takin zawhna chhanna ah khan 

a awm a, heng hi rilru ah lo neih leh sela a that ka ring a.  

 Tin, damdawi chungchangah hian Pu Deputy Speaker, India ram pumpuiah 

hian a nih tho rualin mirethei tam tak an awm a. Damdawi a thlawna sem theih loh 

tak hi tunhma kha chuan sem theih thin a ni a, tunah  sum a tam tak hnu hian kan 

theilo deuh vek mai hi keini chang ni lovin India ram pumpuiah hian enge ni a chhan 

aw! Heng ah hian ngaihtuahna kan sorkar hian a nei thei lawm ni ? Rethei te hi chu 

rethei tak tak kan ni a. Damdawi man pawh nei manglo kan nih avang hian Civil 

Hospital te pawh han pan ila, damdawi man tam tak tak sen tho a ngaih avangin 

hemi kawngah hian  ngaihtuahna kan seng thei em tih kha ka han sawi leh duh a.  

 Tin, PWD chungchang ah hi chuan kan sawi tam tawh a, hmanniah te pawh 

kan sawi tawh a. Black top chungchang ah hian Pu Deputy Speaker, ram pumpui 

hian PWD-ah pawh kan hlawhchham deuh hlek ni hian ka hre thin a. Kawng laihah 

hi chuan kan hlawhtling khawp mai. Building sakah pawh  kan hlawhtling khawp, 

heng hi chu kan mit in kan hmu a, kan hria a, black top-ah hian tan kan lak deuh 

hlek chu a ngai a ni.  

 Tuman kan pha theiin ka ring lova. Hetah hian PWD engineer te hian tan la 

deuh hlek sela. Tun aia tha deuh hlek tlo deuh hleka black top hi tih theih ni tur 

chuan keima ngaih chuan ka lo ngai ve a. Chuvang chuan tan han la deuh hlek sela, 

tun aia kan black top hi tlo deuh turin ti ta ila, sum pawh kan seng tlem zawk ang a, 

kum tina a ngai va tih leh thin hi sum pawh kan seng tam a ni a. Kumhnih khat tal, 

kum thum te emaw tal daih tur hian ti tawp ila, kha kha a nih chuan a kum lehah 

khatah khan sen a ngai tawh lova.  

 Tunah chuan nikum April thla ami kha Pu Deputy Speaker, kumin April thla 

ah an tih leh a ngaih zel avangin sum a hek lehzual a, helaiah hian PWD hotute tan 

la deuh deuh tur leh a changtu Minsiter ho hian vawiinah hian tan la turin ka sawm 

a, ka ngen duh bawk a ni. Kha kha PWD-ah chuan duh tawk ta mai dawn ila.  

 Deputy Speaker, pakhat leh ah chuan Printing and Stationery-ah hian 

hmasawnna hi kan hmu lutuk lo nge ka hre lova, a chhan pakhat ah chuan kan tum, 

tunhma atanga sorkar in an tuma kha department ho hian an tum vak lo nge ni, 

vawiinah hian dawr lo an la tam em ka  hre chiah lova, nakinah a rawn sawifian ang 

a. Dawr ta sela, heng atang hian lei chhuah tur tam tak a awm thei a. Department 

tam tak hian an dawr tehchiam lo em maw ni dawn ni? Synod hi a entawn tlak thin 

khawp mai, tunhma khan Press-ah hian an hloh nasa em em thin a, tunah chuan 

vaibelchhe tam tak, vaibelchhe 6/7 khatiang kha an hlep thei tawh a ni a. Chuvangin 

keini pawh Printing and Stationery chungchangah hian tun aia kan in en that deuh 

hlek a, department zawng zawng pawh hian thahnemngaia kan dawr phawt chuan 

tun ai hian hma kan sawn ang tih hi ka ring tlat a ni.  

 Tin, 34-na AH & VETY hian tan an la nasa hle a, Minister pawh hian 

theihtawp a chhuah a. Nichinah kan sawi tawh a, ran chaw herna te tunah khuan an 

bun a, a lawmawm hlein ka hria. Hemi chungchangah hian vaimim chin ah hian 

inzirtir tam tawk ila a tha in ka hria a. Vaimim hi ran chaw ah a tha em em a. A raw 

material  hi lei tur a awm phawt chuan ran chaw hi phai lama lak ngai lovin kan ti ve 

thei vek a. Vaimim te hi a tha duh a, thlawh rei a ngai lova, sam faia vawikhat 

emaw, vawihnih emaw han tih hian a thar thei mai a. Hei hi keimahni bial theuhah 

pawh hian a thatna lai hmunah hi chuan Pu Deputy Speaker, vaimim chin uar te 

pawh hi mahni bial theuh ah sawi uar ta ila, tichuan ran chaw mah ni kan in tum vek 

thei ang tih hi vawiin ah hian ka hmuh ve dan deuh a ni a.  

 Tin, pakhat leh ah chuan sa thianghlim hi a pawimawh em em mai a. 

Chuvangin sa thianghlim kan ei theihna tur hian hma la hram hram turin ka ngen leh 

duh bawk a ni. Pu Deputy Speaker, minute khat chauh khawngaihin. Desaster 

Management and Rehabilitation (DM&R) ah hian an thawk tha viauin ka hria a. 

 A changtu Minister pawh nichina an sawi ang khan damlohna in a tlakbuak 

a. Harsa tak chungin vawiinah hlim takin kan thu khawm leh thei hi a lawmawm a. 

Pathian tanpuina leh malsawmna te pawh a ni a, A hna tha takin a chhunzawm thei 

a, a lawmawm hle a. Pathian hnenah te kan lo tawngtai pui fo reng a ni. Chuvangin 

Disaster Management-ah hian a hna a tlin angreng khawpin ka hria a. Damlo chung 

chung te pawh hian a han ti thin a a hna-ah hian a fakawm hlein ka hria a, fak pawh 

a phu hlein ka hria a. Rangva chungchangah hian, kan bialah te in a lo kang a, kan 

han phone rum rum a, min han pe leh mai thin a, DM & R leh Rural-ah te pawh. 

Hengte hi a tangkai em em a, a lawmawm hle a vawiinah pawh hian lawmthu ka 

sawi a ni. Tin, silpauline te min pe chho zel a, kan lawm hle a. A dik chiah chuan 

silpauline hmu phalo pawh hi tam tak kan awm a, pakhat min pek pawhin a 

lawmawm em em a. Chuvangin, hemi chungchangah pawh hian lawmthu ka sawi 

duh bawk a ni. Pu Deputy Speaker, ka lawm e. 

DEPUTY SPEAKER : Pu John Siamkunga. 

Pu JOHN SIAMKUNGA : Pu Deputy Speaker, ka lawm e. Vawiinah 

Minister pahnihte demand kan sawiho mek a ni a. Ka han sawi duh hmasak chu 

Medical & Public Health, demand No.24-na chungchang hi. 

 A changtu Minister zahawm tak hian helamah hian hma a la nasa hle a, tunah 

hian damlo ten engnatna nge an vei, enge an dinhmun tih hriat theihna turin CT scan 

lei thar a ni a. Tin, Endoscope te pawh helai chhanna atanga kan hmuh angin 16 

slices, machine tha tak a ni ta bawk a, heng atang hian nasa takin hma kan sawn a ni 

tih a hriat a. Tin, Civil Hospital te pawh saw Assembly Committee ang te pawhin 

kan tlawh a, Cardialogy department lam lo changkan zia tawh te leh khawl an neih 

that dan te leh hmun hrang hrang kan fanna ah te khawl tha tak taka equiped kan lo 

ni tawh te hi Health care lama hma kan sawnna nasa tak niin ka hria a, Minister leh a 

thawhpuite chungah lawmthu ka sawi a. 

 Tin, hun rei taka atanga kan lo beisei tawh Medical Hospital din tura chak 

taka hma lak a ni te, tunah pawh infrastructure leh a faculty lamah nasa taka hma an 

la te hi ropui ka ti a. Hetiang a nih chuan kar lovah Hospital puitling tak kan nei 

theiin ka ring a, Zoram tan hmasawnna leh chhinchhiah tlak tak ni dawnin ka hria. 

Kan hria a, HIV-a kan nihna leh a awmzia kan hre vek a, a duhawm lo hle mai, India 

ram atanga kan chhut hi chuan. Amaherawh chu, Class-XI zirlai buah HIV 

chungchang telh a ni a, chumai bakah High School zirlai buah pawh telh an han tum 

leh zel hi a pawimawh tak zetin ka hria a. Zirlai bu atang hian tan lak a tha a, kan 

duh leh duhloh te hi naupang thluakah tuh chho ta ila, chu chuan nasa takin kan hma 

lam hun hi a ti eng ang tih rinna nen, hetiang thil an ti hi fak tlak hlein ka hria. 

 Ka han sawi leh duh chu ka bial Cherhlun PHC-ah khian X-RAY khawl kan 

lei ve a, savawmin emaw mi a han seh te leh accident han tawh te hian, ruh a tliak 

nge tliaklo ti kha a en theih ta thin lova, mangan thlak hlea kan hriat avangin BADP 

sumin kan lei ve a ni. Khimi building sak tharah khian kan dah ve ran mai a, mahse 

operate-tu tur, technician emaw kha kan nei ta lova, nei ila chuan khawl khi kan 

hmang tangkai hle turah ka ngai a. Chu chu Minister hriatah hian ka han sawi duh a, 

hma min lak sak turin.Tin, Thingsai PHC kan sorkar chak takin min sak sak bawk a, 

kan sa zo tawh a, a mawi khawp mai a. Tin, doctor leh nurse quarter te pawh min 

sak sak tawh bawk a, khingte khi a theih anga hma a min function tir turin ka han 

ngen nghal bawk a ni. 

  Tin, kan sorkar chak tak hian hriselna lam a ngai pawimawh hle a ni tih hi ka 

chiang a, ka bialah sawn kaw tereuh te te, mangang ve thin, natna vei chan pan tur 

hrelo, damdawi thiam awm si lo khua kan nei ve nual a. Chungah chuan clinic 

building min sak sak a, Health Worker quarter te nen. Aithur leh S. Lungleng ah 

chungte chu sak an ni a, Health Worker min la dah sak lova. Hei hi a changtu 

Minister leh a thawhpuite min dah sak thuai turin ka han ngen nghal bawk a ni. 

 Tin, Hnahthial Damdawi in saw, MO-in min awp a, tunah hian Tlabung 

lampte kan thlir chuan SMO-in an awp a. Keini saw MO in a ni a, SMO post te min 

rawn siam sakin han upgrade ta se tih kha ka han sawi duh a. A chhan chu PHC 

pawh hi Cherhlun, S. Vanlaiphai, Pangzawl-ah te a awm a, Thingsai hi a la function 

lo a, dawmdawi in sawn a huap zauin a area ah hian PHC pawh an awm ve nual a ni. 

Tin, hei hi chu MO-ah lo hlangkai pawh ni se, kan doctor te an senior a, Medical 

Officer ni thei tur kha an ni a. Tin, Lunglei-ah hlawh lak zel mai a ni a, sawngah 

sawn DDO min han dah sak se, Hnahthial-ah ngei hlawh han la ve tawh se, kan 

thenawma PHC hnathawktu zawng zawngte nen tih kha ka han ngen nghal a. A 

chhan chu PHE Department pawhin EE an nei a, DDO te nen thu in sawlaiah hlawh 

an la thei a, sawng dinhmunah sawn min hand-ah sak ve se tih ka han ngen duh a. 

 Pahnihna ah chuan demand no.45 PWD PWD-ah hian nasa taka hma lak a ni 

a, 2001 atang khan PMGSY a lo chhuak a, National Highway leh state road nen, 

kawng hi a tam a ni, a thui a ni. Hetianga sorkarin theitawpa hma a lak lai hian duh 

khawploh hi chu a na em em vek a, tumah kawngchhiaa tlan duh kan awmlo a, 

kawng tha ni se, tlan pur pur ila, tih duh vek kan ni; hei hi chu inpuhmawh tur kan 

awmlo, kan duhloh ramah kan lut ve vek tho a ni. Chuvangin khuain a lo zir lova, 

fur chhungte a lo rei em em avangin kan duhloh ang thil te a lo thleng ve thin a. 

Chuvangin kawng chhia lo awm te, kan duh anglo deuh hleka heng rigid pavement 

lo awm ang chi te pawh hi pawi ka ti tak zet a. Chuvangin PWD hian theih tawpin 

hma a la a ni, a la mawlh mawlh reng a ni tih kha kan hria a, a hretu vek kan ni. 

Chutih laia ka han sawi duh chu Mizoramah hian khaw lian, Aizawl dawttu chiah 

chu Lunglei a ni a, a dawt leh chu Champhai a ni. He khaw lian Champhai leh 

Lunglei te hi direct-a inkalpawhna vawiin thlenga la awmlo hi ngaih pawimawh 

awmin ka hria. Champhai lama kal dawnin Selingah kual a ngai a, chumi a nih loh 

pawhin Keitum ah kual a ngai a, a hla a ni. Saw saw direct-a kal theih dan chu, N. 

Vanlaiphai leh S. Chawngtui khi laih tlang ni se, S. Chawngtui piahlam zawng khi 

kawngpui laih tlang vek tawh a ni bawk a, khi khi laih tlang ni se chuan direct route 

a awm thei tawh ang a, Lawngtlai leh Siaha district te leh Lunglei lam tan direct 

deuhin a kal theih ang a, kal kual ai sawn 38-40 kms velin a in hnaih hleih tawh 

dawn a ni. Tin, khawi lai kawng emaw siamin a pumpelhna a lo awm ve tawh ang a, 

khilai khi thil pawimawh tak a nih avangin, Mizoram tan asset tling thei tur nia ka 

hriat avangin a ngaih pawimawh awm mang e tih ka sawi duh a. Minister in min lo 

chhinchhiah sak se. 

 Tin, ka han sawi leh duh chu, chhim lam, Lawngtlai atanga lokal pheina saw, 

Lunglei lama kal khuan Champhai lamah kal dawn se a kual thui em em a ni. 

Khulamah an han kal phawt a, Hnahthial an rawn pan leh vang vang a, khuti lo deuh 

khuan thil kal thei awmin ka hria. Lawngtlai Balhlakawn atang sawn lo kal pheiin S. 

Mualthuam ah sawn rawn kal phei se la, 28 kms a ni a, S. Mualthuam chin saw chu 

PMGSY road a awm vek tawh a ni. Sawilaiah sawn rawn tlang phei chu ni se 

Lungleia kal kual ai khan 70 KM chuangin a hnai tawh  dawn  a ni.  Chuvangin  

kawng  pawimawh  tak  a ni dawn  in ka hria a, ka rawn sawi leh duh a ni. 

 Demand no.30-na hi  State  Disaster  Management Authority kan  C.M  

zahawm  tak  hnuaiah nasa takin  hma lak a ni a? Chhiatna  kan  han  tawng ta zeuh 

zeuh va, kumin  hi kan vannei a, Pathian malsawmna kan dawng a, lirnghing  na tak 

kan  la tawng lo  a, vanneihthlak  hlein  ka  hria  a ni. Kum  hmasa lam  te kan thlir 

chuan 6.7 richter scale tih bawr vel  a lo nghin kha chuan kan mangang em em a ni. 

Heng  chhiatna lo thleng thei thut ah pawh hian State Disaster Response fund 

hnuaiah theihtawpin a invenna lam zirtirna hi  an nei  ani. Hei hian a zirlo te ai 

chuan a zira te kha inven dan leh tlanchhiat dan te pawh an  thiam turah ka ngai a. 

Hetiang lama in  hmakhawsuihna  an kalpui  hi  a  pawimawh  em  em  in  ka  hria a 

ni.  Tin, District-ah pawh  hian  Disaster Management Authority an awm  tho  a ni. 

Tin, chhiatna hi  kan  duh vang reng ni lo hian  a thleng a  thleng mai a, ruah a  lo 

sur vak ten kan  tum  loh deuhin  chhiatna a lo thleng a, tui tla te an lo awm a, a nih  

loh pawhin  leimin nen a  awm a. Tin,  thli a tleh a, in  engemaw zat a rawn  ti chhia 

a, khatiang te kha a lo ni thin a. Tin, kan  inhrilh  hriat tawh mah ni se thingtlang 

lamin la  hriat loh an neih chu  a  thleng ngei a ni tih kha VC ten an report a, thlalak 

nen  tihthlap tura tih hi la  hre lo tam  tak kan awm avang hian, khatiang  chhiatna 

tawng, hawi ta mai mai te hi  an  awm thin a, helai hi a  pawimawh tak zetin ka  hria. 

 Tin, AH & Vety-ah inpuhmawhna a awm leh  lek  lek  thin a, vawkte te hi 

dik  tak chuan kan han sem te hian dam tha takin beneficiary te  hnenah  hian thleng  

vek se  kan  duh a ni.  Amaherawhchu, sik leh sa a lo danglam a, nileng maia an han  

phurh te hian an  chau ve a, khawsik  te an lo neih phah leh thin a,  engemaw zat an 

lo thih phah ve thin a, hengte hi a pawi thin em em a ni. Chutih laiin natna lo thleng 

se foot & mouth disease hi chu kum khat ah  vawikhat tal a lo  thleng ve  thin  a ni  

tih hi kan hriat a tha in ka  hria.  Sik leh sa a han in thlak a, mihring te pawhin 

hritlang  kan vei thin  ang hian  ran  ah  pawh engemaw  hi  chu a  lo thleng ve  thin 

a ni. 

 Tin, Vety hnuaiah hian  hmasawnna  kan  hmu  nasa  em em a. Ar vulh 

lamah pawh  hmasawnna  kan  hmu nasa  a,  a  hralhna  a tluan  hi chuan a tha a 

chuvangin  ar  vulha eizawng  pawh  an  tam  tawh em em  a ni.  Tin,  NLUP Kut 

kan han hman khan a chiang  em em a ni.  Sial  hi kan  ei  phak mang lo a ni.  East  

Tuipui  bialtu zahawm takin  a chhuan em em sa te kha  kan ei  pha ve lo a ni, zing 

atangin  an in tlar put mai a,  quintal tam  tak theh chhuah tur an hre bik si lova.  Kha 

khan NLUP hnuaia ran vulh tute hlawhtlinzia a rawn  tilangin  ka hria. 

 Tin,  Diary development lamah hian kan  thang chak hlein ka  hria, statistic 

han  en hian NLUP kan kalpui hma  leh hnu year wise a han en hian kan thang hle a 

ni tih a hriat theih a ni. Chuvangin helamah pawh hian thanna nasa tak kan hmu a ni.  

A changtu Minister changtu hi a taima a, a vak  chak  bawk a, ani hian  a  enkawl 

hneh riauin ka  hria a ni. MULCO bawnghnute te pawh hi nasa takin an  thang niin 

ka hria, a lawmawm khawp mai. 

 Tin, bawng vulh tute hi ka bialte pawh South Chawngtui ah te pawh khian 

pui  sarih tih  vulhte  an  awm  ve  thin a ni.  Mahse a rai  tu tur an awm loh hian  

kan  buai ve  thin  khawp mai a,  keimah  hi  min rawn  ti buai  thin a, ka hre bik  der 

si lova,  mithiam kan rawn ve thin a. Bawng  vulh te an tui a,  bawnghnute pawh an  

thar  tam, mahse a rai  tirna  lamah khan kan  buai ve khawp mai a. Heng te hi a 

sutkian dan te a awm em tih kha ka han sawi duh a ni.  Minister zahawm tak pahnih-

te  demand zawng zawng  hi tha  ka ti  in ka thlawp vek a ni. Ka lawm e. 

Pu JOSEPH LALHIMPUIA : Pu Deputy Speaker, a hmasa ber in  Pu  

Ngunlianchunga demand atangin  ka  han  tan  ang a. Lungpuizawl, ka  bial 

chhungah Vety Training  Centre nasa takin min  tih len sak a, sum leh pai phei  

chuan cheng  vaibelchhe tam  sen  a ni  a.  A infrastructure mai ni lovin training  

course chi hrang  hrang  an nei mek a, sawng avang sawn lawmthu ka  sawi  a, mi  

tam  tak  an la chhawr zel  ang  tih ka ring  a ni. Pu Deputy Speaker, Thenzawl-ah  

kan lo  chawl  phei a, sakawr  tha  deuh mai  khualzin mite tan a chawlhahdamna leh  

zi mite tur Vety lamin a an  lo buatsaih Arabian bred  sakawr an lo dah a, a tha kawp 

mai a. Sakawr  pathum  an  dah a, pakhat phei chu a lian  khawp mai a kg 300 a ni a, 

ft 6 bawr  vela sang  a ni a. 18 century-ah Arab atangin England-ah an  lak thlak 

khawvel  ah  pawh  a  tha ber chi a ni a. An  zu  kai chhuak a, kan  chuang vel a, a 

tha khawp mai a. kan awm lai  pawhin thalaite pawh  an lo kal a ni. Nakin zelah 

pawh ram dang  atang pawhin hmu turin an lo kal teuh duh ngei ka  ring. 

 Tin, Lunglei-a bawnghnute sawngbawlna saw Mizorama a hmasa pawl a ni 

a, a khawl saw a chhe deuh tawh a, chah tur a awm  tawh  lo a ni. A part te pawh  

hmun  dang  dang  ah an zawng a, an  modify kual hram hram zel a ni. Chief 

Minister  zahawm tak  hnenah pawh an thlen  a, kei pawhin ka  thlenpui tawh bawk 

a. Kawng dang atangin emawa hma lak pui turin  Chief Minister zahawm tak  

pawhin lehkha te pawh a siam tawhin ka  hria a ni. NLUP-ah bawngvulh thlangtu 

engemawzat an awm belh a, bawnghnute ah kan indaih tawh em em a ni.  

Amaherawhchu, a dah thatna a awm loh chuan nikhatah a chhe zel mai si a. Packing  

system khawlte saw nei tha sela chuan Lunglei atang in Lungsen, Tlabung, 

Lawngtlai thleng pawh kan chawm  thei ang  tih  ka ring a ni. Chief Minister in min 

ziah sak  tawh  ang  khan hma min lak sak zel se tih kha ka  ngen a ni. Tin, Lunglei 

khawpui lunlai, Farm Vengah ar vulhna a awm a, a tangkai em em rualin ar te chu a 

lo  rimchhia a, tho leh thil  dang tam  tak a keng  tel  a, sawng te saw  khawpui pawn  

lamah sawn  dan a awm em  aw! Slaughter  House te  pawh  hman  theih thuai  kan 

nghakhlel hle mai tih ka han sawi duh a ni.  

 Disaster Management chungchangah hian kan building hlauhawm, thalo te 

min endik sak thin a. Government High School Lunglei, Headmaster-in a ngenna 

angin Disaster Management Department-in Lunglei Govt. H/S 2008 kan sorkar 

hmaa NEC fund-a an sak, concrete lianpui saw an va en a. A lo luah tlak tawh lo 

reng reng mai a. Zirlai tan chhiatrupna thleng thei a lo ni reng mai a. Chungte chu 

khual thuthang leh titi na mai ni lovin a takin min va ensak a. Vawiinah Education 

Minister zahawm takin building thar sakna tur NABARD atangin min hmuhchhuah 

sak lehnghal a, kan lawm khawp mai. Zobawk ah Mual ko a chimin a chim a, in 

engemawzat luah tlak lohin a awm a. Pathian khawngaihna a zarah mithi kan awm 

lo hlauh a. Tichuan chung in chhia tanpuina te pawh chu tunah hian a hmuh tur ang 

an hmu vek tawh a. Chumi piah lamah a min leh zel tur venna atan pawh hian a 

demand sawi hun chu a ni chiah lo nang in Chief Minister-in a hranpa liau liauin 

vaibelchhe khat dawn lai min pe a. Geology & Mining-in an va survey a, an va en a, 

tunah hna thawh mai theihin a awm a, ka lawm hle a ni tih  kan han sawi a ni.  

 Minister zahawm tak Pu Lal Thanzara chan Health Department-ah hian sawi 

tur tam tak a awm a. Mahse hun a liam zel a, tam tak ka sawi lovang a. Medical 

College nei tura theihtawpa tan an lakna hi a chhuanawmin ka hria. Mut mawh, hnar 

mawh tak takah an nei a. Mizoramah hna thar lak tur engzat nge awm tih zawhnaah 

te khan Medical Department-ah hna tam tak lak tur a ni a. An Minister leh he sorkar 

hian Medical College nei turin tih tak meuhin hna a thawk a ni tih a langin ka hria a,  

zo thuai se tih hi kan nghahlel em em a ni tih ka rawn tarlang a. 

 Tin, Mizoram Nursing Council hnuaiah Nursing Institute eng emaw zat a 

awm a. Hmanniah khan survey kan han nei a, kumtin GNM te, B.Sc. Nursing 

chhuak te chumi chumi zat chu a ni kan ti a. Mizoram a kan damdawi In leh kan 

Centre neihah te hna kan in chan loh dan te kan ngaihtuah a. Chuvangin Youth 

Commission pawhin Military Nursing-ah te, Commom Wealth ramah te leh khaw 

chhak lamah te hian nurse tam zawk tirh ni se kan ti. Tunah hian ILETS 

(International Languist Training System) kha coaching kan kal tir mek a, engemaw 

zat an kal nghe nghe a. Kan hriat dan phei chuan Singapore leh India hian free trade 

agreement kum engemaw zat kalta khan an siam a. Chutah chuan nurse hote hi 

Singapore-ah awlsam takin an thawk thei a ni. Amaherawhchu Nursing Institute, 

Nursing Council pali chauh India ramah hian chunga thawk thei tur chuan thlan a lo 

ni a. Hengah te hian Mizoram Nursing Council te hi thlan an nih ve theih nan hma 

min lak sak sela. Chutianga thlan an lo nih chuan kan Nursing Council hnuaia nurse 

tam tak zirchhuak te hian foreign-ah awlsam zawkin hna an hmu ang a, hlawh tamna 

zawk hna an hmu thei ang tih ka ring a. Hengte hi ka han tarlang ve leh duh a, hma 

min laksak turin.  

 Tin, Health Minister chungah hian lawmthu ka sawi tawh a, ka sawi nawn 

leh ang a. Chief Minister-in kum 2008 khan Zobawkah PHC sak a nih tur thu a sawi  

tawh a, tunah sawn building tha tak mai kan neita a. A bulah quarter sakna turin 

tunah hian pawisa engemaw zat min dah sak bawk a, luah hlan kan nghakhlel hle a. 

PHC din harsat zia kan hria a, min din sak a, building min sak sak a, quarter te min 

sak sak leh dawn a, pawisa te ruahmanna min siam sak a, a chungah Zobawk mipui 

leh Zobawk leh a chhehvela khaw mipuite aiawhin lawmthu ka sawi a ni. Hawn hlan 

kan nghakhlel hle a ni tih kha ka tarlang a.  Tin, PWD-ah hian nichinah zawhnaah 

khan kan sawi tawh a, World Bank Road, Tlawng leh Pukpui inkar siam nan sum 

tam tak min dah sak a. Sorkar in a ngai pawimawh a ni tih te, pawisa awm veleh 

sorkarin a thawk ang tih te. Sorkar in a thawhna tur pawisa a ngaihtuah mek tih te 

pawh hi thil lawmawm tak a ni. Chumi piah lamah chuan, chumi atan chuan sorkarin 

pawisa a dah tawh a ni, chuti zat chu a dah tawh a ni tih phei hi chu a lawmawm leh 

zualin ka hria a. Chuvang chuan sawlaiah sawn kawngtha tak neih hi Minister-in 

min duhsak bawk a. Tin, a phu te pawh hi kan phuin kan inhre ve a. Kawng tha tak 

nei turin theitawpin hma han la se ka duh a.  

 Tin, sawiselna leh demna tam tak karah lawmthu ka han sawi tel duh chu, 

tun financial year tawp dawn tepah hian ka bial chhung (Electric Veng leh Ramthar 

a bikin) khawtlang hruaitute an lo leng a. An internal road chhiat zia min enpui teh 

an ti a. Electric Vengah chuan YMA te, Upa Pawl te, MHIP te nen a hmunah kan en 

vek a, Ramthar ah pawh chutiangin party hruaitute nen, V/C te nen a hmunah kan en 

a. Chuta tan chuan pawisa, additional kan dil a, min pe a. PWD lamin kan indaihlo 

em mai an ti a, tender an lo tum a. ‘E ka bialah chuan hetiang tlem te hi chu tender 

ka phal lo, nangmahnin thawk rawh u, kan pui dawn che u,’ ka ti a. Tichuan, tunah 

sawn Electric Vengah tender tura an process vek tawh kha kan ngenna avangin an 

withdraw leh a. Electric Vengah chuan YMA te, Section YMA te, MHIP leh Upa 

Pawl ten kawng siam hna saw an pui luih luih mai a ni. Khawtlang an lawm em em 

a, khawtlang Information Centre-ah te an au a, WhatsApp group-ah te an tarlang a. 

Chutiangin a tul tul an lo pui a. ‘Kan vengah PWD Minister leh bialtu MLA 

hmalaknain kawng kan siam dawn a, mahni in bul tihfai tur,’ te an ti a. Tin, Ramthar 

ah pawh Baptist Kohhran hruaitute an lo kal a, an Biak In bul kawng chhia te an 

rawn sawi a. Kan hma vek tur thu kan sawi a, lawmthu min hrilh a. Vawiinah hian 

he House zahawm tak kaltlangin lawmthu kan sawi a ni. 

 Tin, ka bial chhungah  Old Ralvawng hi motor kawngin a la pawh ve loh a ni 

a. PWD Engineer te ‘min lo survey sak teh u,’ ka ti a. An survey tawh a, estimate 

pawh a tlangpui an siam tawhin ka hria a. Old Ralvawng panna kawng hi motor 

kawngin a pawh ve ngei theihna turin NABARD loan nge, khawi khawi atangin 

emaw PWD Minister zahawm tak hian hma min lak sak se ka duh a, ka han tarlang 

ve a ni. Pu Deputy Speaker, hun ka pel tam tawh hle mai a, engpawhnise Minister 

pahnihte demand hi ka support a ni tih ka han sawi e. Ka lawm e.  

DEPUTY SPEAKER : Tunah chuan kan chawl rih ang a. Dar 2:00-ah 

kan thukhawm leh dawn nia 

2:00 P.M 

DEPUTY SPEAKER   :  Kan sawihona kan chhunzawm leh ang a, 

chawhma lam khan paruk in kan sawi a, kan boruak atang khan sawi tur kan la awm 

em? Kan in kian deuh, sawi kan tum vak lo nge ni, tunge sawi duh kan la awm em?  

Dr. K.Beichhua. 

Dr.K.BEICHHUA   :  Pu Deputy Speaker ka lawm e. Demand no.34 hi sawi 

nghal mai ila. A hmasain a changtu Minister hnenah hian lawmthu sawi tur ka nei a, 

Saiha-in Hospital kan mamawh em em a, Tlumtea thlira kan lo thlir kha tunah chuan 

kan zo ve tep tawh a, chumi rual chuan a damdawi in zawh ringawt saw a ni lo tih 

chiang taka min hriatsak tu a ni bawk a, Gynaecologist te saw kan mamawh viau a 

ni tih hrechiangtu a ni a, chutiang lamah te pawh chuan rilru min neih sak se a tha 

hlein ka hria a. Kan hriat angin Pu Deputy Speaker, Medical and public health hi 

highly technical a ni a, preventive, promotive leh curative-a hma kan lakna angah te 

hian mipui leh roreltute hian kawilai nge kan mit fukna ber tih hi ka rilruin ka 

ngaihtuah thin a, tuna kan Zoram kalphungah hian curative lam, a damdawi in lam 

deuh vek hi kan rilru ah hian kan dah deuhin a lang a, chu pawh chu a dik tho a, kan 

pawisa budget-ah hian nikum aiin engemaw zatin a tlem a, mahse NEDP atang khan 

kan hmu teuh a, hma a lak teuh theih ang tih erawh chu lo ring  phawt mai ila. Hna 

tha thawk tur chuan a thawktute hlim tak leh lawm taka kan manage thiam hi a ngai 

ka ti. Chutih lai chuan kan Department kalphung hi doctor te, a thawktu tur te ah 

hian kan uikawm deuh em maw ni aw tihna ka nei thin a ni. Chu chu enge kan tih 

chuan tunah hian doctor tam tak kum 20, 25 thawk tawh MO anga awm te tunah 

hian kan nei nual a ni. Anmahni hrin ngei te nen MO rank khata han awm te hi chu 

na tak tur niin ka hria a, mahni chanah han indah ta ila, chung ho tan chuan tui taka 

thawh hi  a beisei awm loh niin ka hria a. Chuvang chuan heng promotion kan tih 

functional leh non- functional-a kan tih ah hian functional-a kan promote zung zung 

pawh hi a pawimawhin ka hria.  

 District-ah te chuan CMO hnuaiah programme, NHM hnuaiah tunah chuan 

programme hrang hrang dah a ni tawh a, heng programme enkawl tur hian SMO 

level tam tak programme officer tur hi kan nei a ni. Heng te hi dah thei vek ila, 

doctor te kan indaih tho bawk a, hengah te hian in dah fur ila, chung ho chuan PHC 

level ang te hi tha deuh hian han enkawl se, tunai hian PHC te hi thuam tha ta ila. 

Chutiang chuan PHC level-ah hian free drug policy te introduce a nih phei chuan 

district level-ah pawh hian kan awlsam phah ang a, district level-a kan awlsam phah 

chuan district level hi equiepped deuh hlek pawh ni ta ila, tuna kan NEDP ang atang 

pawh hian thuam that hi thil harsa lutuk a ni pawhin ka hrelo a. District horpital-te 

tuna kan neih chin piah lamah hian khawl engemaw han dah belha hospital tha taka 

siam theih tur deuh vek hi kan ni. Helai hi a changtu Minister hian uluk leh zualin 

min enpui ta se, chutiang a nih chuan district atanga state capital lo kal tur pawh hi 

an tlem phah ang a kan tih fo kha. State capital-ah pawh hian kan NEDP sum atang 

hian hma han la lehzual ta ila, tunah phei chuan Medical College nei chho tur kan ni 

a, world class vek a ni tihte pawh kha kan hria a. Khatiang a nih chuan Medical 

Reimbursement-a pawisa tam tak kan sen hi hmun thuma thena hmun 2 hi chu kan 

save theih ka ring a ni.  Chutiang chuan kan MR pawisa ai hian khawltha lamah te 

pawh  in concentrate ila thil pawimawh tak niin ka hria.  

 Chumi piah lamah chuan Pu Deputy Speaker, Medical College kan han nei 

dawn a, engemaw neuh neuh sawi a tam ang reng a, kei chu helamah hian ka rilru a 

lian lo a, ‘MNF hun laiin chu ti kha ti, Congress hun lai in chu ti kha ti,’ tih lam hi 

thil kal tawh leh a tul lo ah buai lo ila tun atanga kan kal chhohna tur ah hian 

hmalakna tur tam tak a la awm a ni. Medical College kan nei ang a, ti a tawngkam 

uangthuang tak leh lo phur lutuk tur pawh hi kan la ni theiin ka hrelo a, kan 

kalkawng tur te hi a la thui a, tuna kan dinhmun ah hian kan tih fuh loh chuan tuna 

posting kan siam ringawt ah pawh hian Medical College kan hawn hma hauh pawh 

hian batch dum emaw, mass casual leave emaw min tih khum mai ang tih theih 

khawp hian thil hi kal sual ve thei a ni tlat mai a ni. Chu chu engatinge kan tih chuan 

MCI in minimum teaching qualification tur a siam te hi kan en uluk em? Hetiang 

hian kan kal em tih te pawh hi en a thain ka hria. Director qualification tur te, 

Professor qualification tur te, Associate Professor tur te, Asst. Professor te leh 

Demonstrator kan tih ang chi te, Junior Residence, Senior Residence te, heng neuh 

neuh te kan lak dan pawh hi nimin khan question kan han siam a, naktuk lama sawi 

fiah tur kan Minister zahawm tak khan  a ti a, a sawifiah turah ngai ta ila. Eng angin 

nge heng te pawh hi kan lak tihte pawh hi ngaihtuah tur tam tak a awm te pawhin ka 

hria a ni. Hei hi zan khat appointment anga kan kal tir palh hlauh chuan Medical 

College kan  hawn  hma  hian  vek  buai  thei  dinhmunah  kan  awm  ve  tlat  mai  a  

ni.  Chuvangin helai hi uluk takin ngaihtuah ila a thain ka  hria. Chutianga  kan  kal  

chuan,  kan  ram  hi  kan  sawi  tawh angin  ram  geographycal  location  a  fuh  a,  

tin,  a  mihring  te  pawh  phai  lama  plain  area  te  nena  khaikhin  chuan a  

dinhmun  hi  sang  tak  a ni  a.  Hriselna  dinhmun  ah  hian  sang  takah  kan  awm 

thei  tih  hi  ka  sawi  leh  duh  a. 

 Pu  Deputy  Speaker,  demand  no. 45-na Public  Works  Department (PWD)  

hi  han  sawi leh ta  ila.  Kan  sawi fo thin a, 2014  atang  khan  Resolutions  kan  

rawn  luh pui  a,  hnawl  a ni  a. 2015-ah kan  luh pui  leh  a,  hnawl  a ni  leh  a,  

kuminah  hnawl  a ni  leh a.  Kan  dinhmun  a  tha  tawk  e  tih  kan  ngaihdan  a ni.  

Helai te  hi  party,  party  pawh  ni loin,  kan  rilru  suk  thlek  dan  hi  kei  chuan  dik  

ka  ti  lo  a  ni. Tuna  kan  nihna  aia  hmasawn tur  chuan,  kan dik  lohna  te  hi  kan  

inhmuhfuh  a,  kan in  siamthat  hi  a  pawimawh  hlein  ka  hria.  Kan  kalkawng 

dinhmun  kan  hria  a,  sawi  sawi  a  ngai  lo,  kan  leihlawn  dinhmun  kan  hria  a,  

sawi  sawi  a  ngai  lo.  

 Chulaia  pawimawha  ka  hriat  chu PWD  Department  hian  tun  anga  kan  

kal chhoh  zel chuan Highway ang  chi  te   kan  enkawl  dan ah  hian PWD  hian  

men  power  leh machinery  lamah hian tuna kan  ngaihtuahna  ai  hian  rilru  hi  

seng  ila  a  pawimawhin  ka  hria.  Contractor  chuan  machinery  tha  tak tak  te  

nen  hna  an  thawk  te  pawh a ni  thei.  Mahse,  an  thawk zo  a, chumi  hnu  ah  a 

maintenance-ah  hian  machinery  tha  leh  man  power  tha  kan  neih  loh chuan thil  

harsa  tak  a  ni pole  hole pakhat  siam that  ringawt  pawh  hi  tun  kan   dinhmun  

leh  tuna kan  hmanrua  ang  ah  hi  chuan  a  hmanlai  deuh tawhin  ka  hria  a.  

Chuvangin  machinery  tha  leh man  power  hi  tichak  ta  ila,  entirnan  J.E  te  

pawh   lo  dah  zelin.  Chutiang  a nih  loh  pawhin  Sub-Divisional level-ah  pawh  

hian  mobile  machinery,  engemaw  a  lo  chhiat  hleka lo  thawm  zel  theitu  turte   

hi  nei  ta  ila tun  ai  hian  kan  dinhmun  a  tha zawk  awm  mang  e  aw tih  te  ka  

ngaihtuah a  ni. 

 State  dangah  hian  ka  en  a,  Durmut-te,  Tray  leh  Wheel  Burrow  te  hi  

an  hman  an  hman  hi  ka  hmu  tawh  lova.  Chuvangin  a  maintenance  tur  ah  

hian financial  implication  awm  lutuk  turah  ka  ngai  lova. Hengah  hian  tan  la  

leh  sauh  ta  ila  tuna  kan  dinhmun  ai  hian  kan tha  thei  deuh  zawk  awm  mang 

e  tihna  rilru  ka  nei  a.  Chu  chu  kan  hotute  pawh  hian  rilruah  neih  se  a  

pawimawh  hle in  ka  hria  a  ni. 

 Demand  no. 34-na,  tawi  te tein sawi  mai  ila,  Pu  Deputy Speaker. Animal  

Husbandry  &  Veterinary  Department  ah  khan a changtu Minister  hi  a tang  viau  

a,  a  lawmawm  khawp  mai.  Chutihlai  chuan  vanduaina  hi  thil  awm  ve  thei  a 

ni  a.  Vawk  te  thi erawh  hi chu  kan  vanduainaah  ngai ve  ta  ila.  Engtikni  ah  

emaw  chuan  hun  tha  la  in  her  chhuak  leh   tur  ah  ngai  ta  ila. 

 Chutih  lai  chuan  ka  bial  Siaha  ah  khian  kan  bawngte  khi  Lawngtlaiah  

min  dahthlak  sak  vek  mai  a.  Kan  sorkar  huna  lak  chhoh  leh  dan  tur  hi  rilru    

hian  a  dap  a  dap ve  tawh  a  ni.  Doctor  kan  neih saw,  DVO pakhat 

vanduaithlak  takin  SDVO hian natna  khirhkhan  tak  a  nei  a,   chumi  hnuaia 

Vety doctor  kan  neih  saw  pakhat  te chauh  niin  ka  hria  a,  ka  hriatsual  loh  

chuan.  Kan  District-a Vety  han  function  tur  hian  thil  harsa  ve  deuh  tak  a ni  

a. Helai  hi  Minister  zahawm  tak  hian  min  lo  hriat sak  se,   hma  min  lak sak  

thei  se  tih  ka  sawi duh  bawk  a. 

 Demand  no. 30-na  Disaster  Management  &  Rehabilitation  Department-

ah  hian  a changtu  Minister  hi  fak  leh  ta  ila.  Hmaichhana  in  fak  te  hi  thih  

hnua  in fak  te  ai  chuan a  tha  zawk  a. A lawmawm hlein  ka  hria, thil  engemaw  

min  thar  tem  ve  zel  a,  sem  sem  dam  dam,  ei  bil  thi  thi  tih  policy  hi  a  

kalpui  ve  duh  in  ka  hria.  

 Department thenkhatin  thing tiak  pahnih  min  phun  tir  phal  loh  lai  leh  a  

thenin engemaw,  harsa  an  tih  tam  tak  te  pawh  a  awm  a.  Chungah chuan  ani  

hi  chuan  min  thar  tem  ve  zel  a,  hengte  pawh  hi  a  entawntlak  hlein  ka  hria  

a, a  lawmawm  hle  a ni.  Pu  Deputy  Speaker,  ka  zo  tep  tawh. Tawi  te  te  in  ka  

sawi  ang  ka tih  kha.  Chutiang  dinhmunah  chuan  kan  awm  a. Vety-ah  pawh  

hian tun  ai  hian  nasa  leh  zualin  hma  la  ta  ila.  Sial  te  pawh  kha, hma  kan  

sawn viauin  a  lang  a.  Chutiang  chuan  Vawk  te te  pawh  hma  a  sawn  chho  zel   

tur  ah  ngai  ta  ila. 

 Demand  no. 18-na  Printing  &  Stationery-ah  hian,  tun ah  hian  engnge  

kan  dinhmun,  Printing  &  Stationery  hi  Sorkar  hian  kan  hmang  tangkai  em ?   

Department  hrang  hrang  hian  kan  hmang  tangkai  em ?  Kan  tih   tur  te  kan  ti  

em ?  Ama  chan  ngei  Vety  Department  te  pawh  khan  an  zu  indent  ve  tawh  

thin  em tih  te pawh  kha min  hrilhfiah  se  tha  hlein  ka  hria.  Chulai  ah  chuan  

kei  ka  bial  Siaha-a  Printing  &  Stationery building khi a hlui tawh ang reng a. 

Sawng  te  pawh  saw  rilruah  min  lo  neih  sak  se.  Staff  te  pawh  kan  indaihlo  

viau mai tih kha ka sawi theih ni se. Pu  Deputy  Speaker, sawi  tam lutuk  te  pawh  

hi  min  ning  palh  ang  e,  ka  duhtawk  mai  ang  a.  Ka  lawm  e. 

DEPUTY  SPEAKER : Sawi  duh  kan  la  awm  em ?  

Pu  LALRUATKIMA : Pu  Deputy  Speaker,  ka’n  sawi  ang  e.  Hun  

tha  tak kan  nei  a,  a  lawmawm  khawp  mai.  I dinglam  ami ten  an  sawi duh  

lova,  kan  sawi  zawh  hian  an  ding  teuh  dawnin  ka  hre  bawk  si  a.  Chuvang  

chuan,  hun  tam  zawk  pawh   min  pek   ka  beisei  a. 

 Kan  din  duh  loh  chhan  leh  kan House  boruak  hi  vawiin  chu  kan  

mood  lo  in  ka  hria. Nikum hmasa khan vawiin angah hian HPCD hel hoten 

Assembly Committee-te kawng lakah an duty an lo lambun a, nunna hlu tak kan 

police ten an chan a. Chutih lai chuan member zahawm tak pathum te hel ho hmaah 

tlawm takin an awm phah a. Health Department demand sawi ni a lo ni bawk nen, 

chungte ka ngaihtuah chuan vawiinah hian kan mood loh chhan hi enge tih tuman 

kan hre lo, chu chu chhan berah ka puh ringawt mai teh ang. Demand hetianga sawi 

ho pawh phur lo leh sawitur pawh awm manglo innawr innawr ngaihna demand kan 

neih pawh hi ka hre mang lova. Chuvang chuan he ni kan hriatreng dan kha a 

duhawm loh em avangin he House record-ah pawh hian awm se a thain kan hria, 

chungte chu ka han sawi hmasa a ni e.  

 Pu Dy.Speaker, Minister zahawm tak pahnih Pu Lal Thanzara demand 3, 

Medical & Public Health, Demand 26-na Information & Public Relation leh 45-na 

PWD te, Pu C.Ngunlianchunga Demand 3, Printing  & Stationery Department 

Disaster Management & Rehabilitation Department leh 34-na Animal Husbandry & 

Veterinary Department-te kan han sawiho a ni a. Pu Deputy Speaker,  

Pu C. Ngunlianchunga Minister zahawm tak demand-ah han tan daih ila, Printing & 

Stationery hi kan hriat angin department upa tak mai an ni a. I&PR hnuaiah tunhma 

chuan awm thinin, I&PR hnuaiah hian Government Press an enkawl thin a. Hemiah 

hian land lease an lo intawm a, DPL 46 of 1976, chutah chuan redemarcation ti turin 

I&PR ten hma an han la a. Sorkar-ah pawh hun rei tak atangin thil a lo kal tawh a. 

Amaherawhchu Printing & Stationery building pui zawk khu chu hemi land lease 

pawn lama awm a lo ni a.  

 Tun hnaiah ka hriatsual loh chuan Lianchhiari Run sa turin niminah khan 

Minister zahawm tak I&PR lamin lungphum te an phum a. Chuti a nih si chuan 

sorkar Department pahnih I&PR leh Printing & Stationery inkarah boruak thalo tak 

a awm palh thei a ni a. Khawiahnge khawl lian pui pui an neih te hi an kalpui dawn, 

tunhnaiah 10 vaibelchhe dawn man khawl an indahlut a. Member Zahawm tak Pu 

Rinawma nen pawh hian kan zuk en a. Chutiang a hmasawnna kawng an zawh ve 

mek laiin tunah chuan engtinnge an awm zel dawn tih pawh ngaihtuah ngamlo in 

staff te tunah khuan an ralkhel em em a ni. Minister zahawm tak khan ‘ka sawi 

chhuak tawh a, Cabinet-ah kan ngaihtuah dawn,’ a ti a, thil thui tak kan lo kalpui 

tawh a. Hetiang ringawta kan sorkar a awm hi a fel lo thei mai awm mang e aw! Co-

ordination a awm lova, thawhhona a awm loh zia chu a langin ka hria. He thil hi 

Cabinet-in engtikahnge ngaihtuahnaah an neih dawn tih hriat a nih loh karah I&PR 

lamin hma an la zel bawk si a. Khalai kha hma lak ran a, Printing & Stationery te 

awm zel dan tur pawh hi ngaihtuah ngam pawh niin a lang lova, chung chu ka rawn 

sawi hmasa a ni.  

 Kan hriat angin Press changkang tak tak te an han nei a, khawl changkanga 

calendar chhu ve thei dinhmunah pawh an ding a ni. Amaherawhchu nimin lamah te 

kan hriat angin a changtu Minister zahawm tak hian calendar an chhut chhin te min 

han pe a, a mawi em em mai a. Sum tam tak sengin I&PR lamin phai lamah te an 

chhut tir a engtiknge a lo thlen dawn pawh hriat mangloh te a lo nih karah khan 

kumtharah phei chuan keimahni Printing & Stationery ngei hian kan ti ve thei tawh a 

ni tih hria. Printing & Stationery hnenah chhut hna hi pek a tha hlein ka hria a, 

chungte chu kan sawi hmasa ni sela.  

 Tin, DM&R changtu Minister zahawm tak hi a viak tha khawp mai a, 

vanduaina/hriselohnain a tlakbuak a, duh angin a che theilo ang a tih hlauhthawnna 

kan neih ruk laiin. Damlo tih reng reng hriatloh khawpin, furpui a lo thleng a, 

chungah te pawh chuan chhiat tawhna hrang hrangah a hmel kan hmu zel a, a 

lawmawm khawp ma. A bik takin ka bial chhung Vaivakawn thlanmual a chim a, 

thlan engemawzat kan sawn a, tin Tuikual North-ah leimin nasa tak a awm bawk a. 

Chungah te pawh chuan kan mangang em em a, a hnenah kan harsatna te kan thlen 

a. Tunah hian a siam that hna te, hma a lak thute kan han hria a, hma min laksak 

avangin lawmthu ka sawi duh bawk a.  

 Chutih rual chuan Hunthar Vengah leimin nasa tak a thleng a, in leh lo mi 

tam takin an chan a. Chutih karah chuan fur lo thlen leh hi a huphurhawm tak zetin 

ka hria a, DM&R lam hmalakna a nih rual rualin National Highway nena 

inkalpawhna thil a nih avangin helai hi engtinnge a awm zel dawn? Tuna kan 

hmalakna khu chu tawk lo hlein ka hria. Chu bakah chuan kan hmalakna a ni lo 

pawh han ti dawn sela Rangvamuala kan hmalakna tel tho si, kan sum hmanga 

PWD-in National Highway an maintain-na SDRF te, NDRF te kan nei a. NDRF 

atangin sum kan hmu tawh a, a norms-ah chuan National Highway siamthatna tur 

ang chi kha a awm miah nangin sorkar-in sum harsatna avangin Disaster sum 

hmangin a khawih a. Tunah khuan an han hnawhkhat a, mahse a hniam hret hret ni 

khuan a lang a, tui a lo kal a, furpui hmachhawn a huphurhawm khawp mai. Tun 

thal chhung hian a black topping te chu 20/30 mtrs pawh a tlin ka ring lo va, 

chutiang vel chu a ni a. PWD nen ka sawi pawlh lo thei lo a helai hi chu, an enkawl 

kawp a nih avangin, an hmalak kawpna a nih avangin. Tun thal chhung hi chuan 

tihthat hman ni se chuan a lawmawm hlein ka ring a ni. 

 Demand no. 31-na Vety-ah khan hma kan sawn a. NLUP leh RKVY atang 

ringawt hian ` 6000 lakhs chuang vawkte lei nan kan hmang tawh a ni. 

Amaherawhchu chutih lai chuan vawk sa kan la intodelh lo a. Vawk sa man a la 

tlawm lo va, vawkte man a to tulh tulh a. Chuvang chuan NLUP leh RKVY hi a 

hlawhtling han tih ngawt theih pawh niin a lang lo a ni. A hlawhtling kan tih hun 

chu vawk sa man tlawm hun te, Inrinni tukah phei chuan ka sawi tawh ang khan 

veng tinah hian vawk talhtute nen inhmelhriat loh phei chuan sa kan chang hlei thei 

lo a ni. Chu chu kan dinhmun a ni a. ‘Kan intodelh’ kan tih hi kan la intodelh lo a ni 

tih chu a lang reng mai a ni. Chuvang chuan tan lak a tul hlein ka hria a. Vawkte kan 

sem a, natna chi hrang hrangten a tlakbuak loh theih loh thute kan hria a. 

 Tin, ar note a tha tawk lo niin a lang a. Ar note kan sema pawh hi a supplier-

te NIB lamte pawh an ni a, kan hre vek a, thuneitu tam tak an inrawlh nite pawh hian 

a lang a ni, thuneitu sang takte. Chung angah te pawh chuan a tha tal hi chu min pe 

teh u tiin ka han sawi duh a. 

 Tin, mak deuh mai chu, thenzawlah sawn amusement park ang deuhin 

Tourism buatsaih awm taka ka lo ngaih kha ti sawnin sakawr, kan Lunglei East 

bialtu zahawm tak khan a sawi a, sakawr a awm thu kha a sawi a. Ka sawkawr hmuh 

ve chu, Pu Deputy Speaker, ka kawng chen vel hi a ni a, Manipuri pony an ti a. A te 

em em mai a. Eng atan nge ni ber aw ka ti a. An lo thlung ve sap sap a ni, zo bawng 

pawh tiat lo a ni. Eng atan ber nge ni a lo awm teuh mai a. Amaherawhchu, kan han 

zawt chiang zel a, sakawr lian an lei kha chu ka va thlir ve a. Eng atan nge an lei 

phei chu ka hre hauh lo a. Chuvang chuan Vety Department hianin, GAD lamina 

kan tih tur leh kan tih loh turte, kan department hmalakna tur a tih kha en that a ngai 

mai awm mang e aw, kan transaction of business kha en that te pawh tul hlein ka 

hria a. Vawkte kan sem a, natna chi hrang hrangten a tlakbuak loh theih loh thute 

kan hria a. 

 Tin, ar note a tha tawk lo niin a lang a. Ar note kan sem pawh hi a supplier-te 

NIB lamte pawh an ni a, kan hre vek a, thuneitu sang tak tam tak an inrawlh ni te 

pawh hian a lang a ni. Chungah te pawh chuan a tha tal hi chu min pe teh u tiin ka 

han sawi duh a ni. 

 Tin, mak deuh mai chu Thenzawl ah sawn amusement park ang deuhin 

Tourism buatsaih awm taka ka lo ngaih kha ti sawn Lunglei East bialtu zahawm tak 

khan sakawr a awm thu kha a sawi a. Ka sawkawr hmuh ve chu Pu Deputy Speaker, 

ka kawng chen vel hi a ni a, Manipuri pony an ti a, a te em em mai a. Eng atan nge 

ni ber aw ka ti a. An lo thlung ve sap sap a ni, zo bawng pawh tiat lo a ni. Eng atan 

ber nge ni a lo awm teuh mai a. Amaherawhchu, ka han zawt chiang zel a, sakawr 

lian an lei kha chu ka va thlir ve a. Eng atan nge an lei phei chu ka hre hauh lo a. 

Chuvang chuan Vety Department hiani GAD lamin kan tih tur leh tih loh turte, kan 

department hmalakna tur a tih kha en that a ngai mai awm mang e aw! Kan 

transaction of business kha en that te pawh a ngaiin ka han ring deuh a, khatianga 

hma kan lak kha chuan. Engpawh nise a lawmawmah ngai phawt ila. Sakawr kan 

han lei a, cowboy lukhum nena han chuante pawh a chakawm viau a, mahse a la 

chuan hleihtheih loh te pawh a ni ang e. 

 Tin, MULCO hi society angin kan han kalpui a, Department-in theihtawp 

chhuahin hma an han la a, a lawmawm khawp mai a. Anganwadi lama kan tu kan 

faten bawnghnute an han in thei a. Chutih lai chuan MULCO-in bawnghnute ghee 

an han siam hi a quality a tha em em mai a, Britania te, Amul product-te ai pawh 

hian a that lohna a awm lo a ni. Amaherawhchu, tun hnaiah lei tur a lo awm mang 

der ta lo mai a. A chhan kan han zawt chiang a, supplier pakhat, wheat vai leh 

bawnghnute funna (polypack kan han tih ang polythene) supply-tu vaipa khan 

Silchar lamah a lo keng thla vek mai a. Hei hi chu a changtu Minister zahawm tak 

hian khatiang lo deuh khan local-a purchase ve theih turin, local market-a kan hmuh 

ve theih tura hma min lak sak a tulin ka hria. Silchar ami zuk lei let leh kha a man a 

lo to zawk a. Chungte chu ka han sawi hmasa ni sela.  Pu Deputy Speaker, 

demand no. 24-na, Medical and Public Health-ah hian ‘kan Minister chak tak’ hi kan 

han ti a, kan han sawi kan han sawi a, PHC leh CHC doctor leh nurse indaih lohna 

kan sawi sup sup mai a, tan lak a ngaihzia a langin ka hria. Theihtawp kan chhuah 

ang a, Ka rawn sawi belh duh chu Champhai bialtu MLA zahawm takin nikum 

lamah he Demand a sawi duh lohna te pawh kha vawiinah chuan sawi hram se ka 

duh. “Thihna tlak Champhai District Hospital kan neih loh avangin he demand hi ka 

sawi ve lo ang a” a tihte kha a lungchhiatthlak a ni. District Hospital hi thihna tlak a 

ni tur a ni. Thihna tlakin kan thuam tur a ni tih hi ka sawi duh a. 

 Tin, Medical College hi Pu Deputy Speaker, ni 18 March, 2016 khan he 

House zahawm takah hian, “Medical College nei tura hmalak mek hi lawmawm kan 

ti” kan ti a, kum hnih a lo ral leh ta. Mahse kan hmalakna hi a la bei tham em em a. 

Kan hriat angin DPR te kan han hmu a, kan han en a. Amaherawhchu, a hna thawktu 

lak lamah kan tang a, State Medical College hi chu kan tlin lo. Nakin zelah kan tlin 

dawn lo a ni tih chu a lang reng a ni. Central Medical College turin a theih lawm ni, 

hetiang zawng hian hma a lak theih lawm ni? Minimum standard for the requirement 

MCI-in a ruahmana te pawh hi tunah chuan kan la tlin lo va, sum leh paiah pawh 

kan la harsa a ni. Chutih karah chuan damdawi in tihchangtlun nan NEDP sum ` 72 

crores hman a nih tawh thute chanchinbuah kan hmu a ni. Amaherawhchu tun 

thlengin kan harsatna chu a la ngai reng ni te pawhin a lang a. Chu vang chuan he 

hospital, Referral Hospital mai ni lo, Medical College tha leh changtlung neih hlan 

hi kan nghakhlel em em theuh a. Chuvang chuan theihtawp chhuaha hma lak zel hi a 

tulin ka hria a. 

 Tin, Pu Deputy Speaker, MR bill chungchangah kan hriat angin sorkar chuan 

Mizoram State Health Care Society kaltlangin sorkar hnathawk zawng zawngte 

Medical Reimbursement claim reng reng a lo scrutinize ang tih a ni a. Chuti  a nih 

chuan kan strengthen loh chuan harsatna nasa tak kan tawk dawn tih a lang reng mai 

a ni. Chutiang te chu kan nih avangin ngaihtuahna zau zawk, strengthen thei turin 

ruahmanna kan siam ran a tul khawpin ka hria. 

 Tin, Pu Deputy Speaker, demand no.45-na PWD chungchanga ka han sawi 

duh chu zawk chu, (hmanni ah kan sawi hrep tawh a) tun ni 16 March 2018, tun 

session ah khan kawng leh lei chungchangah Resolution kan pass a. Hun rei tak 

atanga kawng leh lei chhia avanga harsatna kan tawh sukiang turin sorkar hmalakna 

hi tha kan ti tih kha a ni a. Amaherawhchu, vawiinah hian tha kan tih leh tih loh chu 

he House-a member zahawm tak ten kan bial chhung kan sawi dan atang khan a 

langin ka hria. Kan kawng leh lei kan enkawl mek danah hian sorkar kan lungawi a 

ni maithei, mahse mipui te an lungawi em? Mipui te hian kan hmalakna hi tha an ti 

em tih hi kan intehna fo ni se tha in ka hria. (Dy. SPEAKER : hun i hmang pel vek 

tawh a, tih tawi tum deuh rawh) A bik takin Pu Dy. Speaker, HR leh  Ltd. in 

December 2018-a thawh zawh tura an ruahman, extend an han dil leh an hmalakna 

han en khan a tlem lutuk a. Khi lei khi a rinawm tawh loh avangin theih ang ang a 

chak zawka hmalak kha a tul tak zetin ka hria a. Sawi tur a tam khawp mai. PWD 

thawktu te an fel, an tha, kan Engineer te hi ram dang, hnam dang Engineer te aiin 

an thiam zawkin ka ring. Amaherawchu ti phurtu, fuih phurtu tur kan mamawh a ni, 

lo monitor tu te pawh hi kan mamawh a ni. 

 Chuvang chuan nichinah Question hour ah pawh kan sawi tawh, Lawngtlai-

ah bawk  kan va sawn leh a, Lawngtlai  mipuite an lungawiloh sa tawh nak alaiin! 

Khatiang kha ka ngahtuah a, Lawngtlai mittui hi kan ti tla nawn leh dawn a nih hi, 

duh loh zawng zawng vawmkhawmna tih ang mai kan ni zo vek mai dawn ni te hian 

a lang a, tunlai an boruak atang khan. Khang te kha a nia, sawi tur tam tak a awmin 

ka ring a, kan sawi vek seng lo ang a.  

 Point khat chiah Pu Deputy Speaker. PWD hian NEDP-ah ringawt pawh 

16% kan hmu a. Tin, Health & Family Welfare hian  5.4% kan hmu a. Chung hmang 

chuan kan rama hriselna te, kawng chungchanga kan harsatna zawng zawng hi 

vawilehkhatah min su kiang vek theilo maithei. Statistic han en khan ruahtui tlak 

tam ber kum te, tlak rei ber kum te a lo ni hauh si lo a. Chuvang chuan kha’ng 

zawng zawng ti tur khan a changtu Minister hian theihna a nei in ka hria. Minister 

hian a mawhphurhna hi a hlen thei ang,. Theihtawp a chhuah ang a, kei nin 

theihtawp chhuahin kan bial theuhah hma kan lakpui ang. Chumi tur chuan i vei lam 

ami te pawh hi Pu Deputy Speaker, kan inhuam a ni. I thawk ho ang u, kan ram siam 

tur hian. Kan hnam din chhuahna tur hian ramsa lama kan intodelhna tur te, kawng 

tha leh hriselna chungchang ah te hian vawiina Mizoram mipuite harsatna kan 

tawhna lakah hian pheikhai rual taka tang ho a, thawk ho turin vawiinah hian ka 

rawn sawi duh a ni. Pu Deputy Speaker, ka lawm e. 

Dy. SPEAKER :  Pu T.T. Zothansanga kha i phar em ni? Pu T.T. 

Zothansanga. 

Pu T.T. ZOTHANSANGA : Pu Deputy Speaker, ka lawm e. Ka hmaa 

member zahawm tak khan, ‘I thawk ho ang u,’ te a rawn ti a, kan lama a rawn kal 

hun hi kan nghakhlel hle a ni tih kha ka rawn sawi hmasa duh a ni. Pu Deputy 

Speaker,  

vawiina kan Demand hi a tha hlawm khawp mai a.  A hmasa berin demand 24-na, 

Medical & Public Health-ah khan ka rawn kal hmasa duh a. Member zahawm tak Pu 

Ruatkima khan Champhai District Hospital thihna tlak ni lo chungchang kha a rawn 

sawi a. Minister zahawm takin tun hnai maia vaibelchhe khat leh nuai 81-a min 

rawn thuam that avang hian kan lawm a ni. Kha kha ka sawi duh. Tunah hian kan 

lawm khawp mai a, min chei tha nasa a, ` 1,81,164,981/- in tunhnaiah min rawn 

thuam that sak a. Tin, doctor te pawh hi khawi hmunah pawh duhthusam ang hi kan 

nei theilo, chutichung chuan min rawn thuam chho mek zel avang hian lawmthu ka 

sawi bawk a ni.  

 Pu Deputy Speaker, ka bial chhungah khian ka han sawi duh a chu, 

Department hotu te pawh hian  theihnghilh palh hi thil awm ve thei a ni a. July ni 31, 

2013 khan khatih hun laia Minister zahawm tak Pu Lalrinliana Sailo hun lai khan 

Chief Minister zahawm takin Hnahlanah khian PHC min rawn hawn sak a. Chuta 

min rawn hawn sak na ah chuan North Dil Tlang, Murlen, Pamchung, Lungphunlian 

leh Aiduzawlah te hian Clinic Center ka pe ang che u tiin Chief Minister zahawm 

tak khan min tiam a.Tichuan, a hnu a kan han bawhzui khan Directorate lam te pawh 

in, “hei hi chu pek ngei tur in ni a, amaherawhchu sum a la remchan loh deuh hlek 

avangin kan la pe rih lo che u a ni” tiin lehkha pawh kan lo dawng bawk a. Kha kha 

kan han in remind leh ni sela. 

 Term hmasa ah khan kan session hmasaah kan Minister zahawm tak hnenah 

khan Tualpui-ah Health Worker kan neihlo avangin harsatna kan tawh thu ka sawi a. 

Chutah chuan “NHM atangin rawn rawt la, kan dah dawn nia a ti a,  min  rawn pe a. 

Tun thleng khian a la thawk a, kan lawm hle a ni tih ka sawi duh a. Chutih rualin 

tunah hian Selam-ah Health Worker kan neilo a. A awm a pawh hi an insawn 

chhuak zung zung mai zel a. Chutih lai karah chuan khi laia awm nghet duh pakhat 

dang kan nei leh a. Kha kha NHM atang hian in dah sak theih dan kawng min lo 

zawn sak thei hram ang em tih ka sawi leh duh a. A theih chuan kan lawm khawp 

ang. 

 Tin, Health Clinic kan la neih lohna hmun Pamchung te, Murlen te, 

Aiduzawl te a ni a, Rabung ami khi an ring chawt mai a. Rabungah khian tunah 

Health Worker pakhat kan nei a, chu chuan ke in khami khaw 3 kha a hrut tel thin a. 

Khi laiah khian Health Sub-Center min pe mai remchang a nih si loh chuan Health 

Worker khi min dah belh sak hram turin ka han ngen duh a. Tin, tunah Rabung ah 

PHC tha deuh mai min han sak sak leh mek a, hawn theih lek lekin a awm tawh a. 

Kan PHC khi Minister zahawm takina ruahmanna mumal tak neia a rawn siam a ni 

a. Tunah khian a building pawh an zo mek a, electrification pawh an buai pui mek a 

ni. Chutih rualin a choka tur kha engemaw ruahman hmaih palh vangin an lo ti tel lo 

niin kan hria a. Choka tur  kha min lo ruahman sak leh theih chuan ka lawm khawp 

ang tih kha ka han sawi a ni.  

 Thinglang lamah kan sawi angte min han pe deuh zel a, kan lawm khawp 

mai a. Term hmasa 2003-2004 kuma khatih laia sorkar-in vaibelchhe zahnih sawm 

riat pakhat zet thingtlang ami tur  pawt let a, Aizawl Civil Hospital-a a dah ang kha 

chu ni loin. Thingtlang hian an chan tur ang an chang zel niin kan hria hi lawmawm 

kan ti hle a ni tih ka sawi tel hram duh a ni.  

 Tin, tunah khian Tualcheng ah Health Worker mipa chauh kan nei a, 

thingtlangah chuan mipa chauh an awm hian hmeichhia-in nau an nei tha ngam thin 

lo a ni. Chuvangin hmeichhia min rawn dah sak theih chuan kan lawm khawp ang.  

 Tin, tunlaia kan sawia, kan han rik deuh hatna Referral Hospital chung 

changte pawh kha rilru-ah a rawn lang a. Member zahawm tak Aizawl West bialtu 

in a rawn sawi ang khan helai hi chu sawi lan sawi lan a tha lo a ni. Mahse, sorkar 

leh tum an ni a, tunhmaa an history hi sawi lan ve zeuh zeuh a ngai ve thin a ni. An 

history tlema a bal lai sawi lang lo tura intih ringawt hi chu a tha loin ka hria a. 

Central-in an rawn en dik laia lemchanna te kha kan la hria a, lemchanna tu tu te 

emawni, an rawn thlen dawn a lo va damlo der vel emawni kha! Minister hian tuna 

an rawn endik dawn hian khatiang ho kha an awm ve thin em tih kha min rawn 

chhan sak se ka duh a. Central hian an la endik chho zel niin ka hria a. An en 

diknaah hian lemchanna ni loin a tak taka kan hmalak chhohna zel hi lo lantir ni se. 

Kan la tling rih lo a nih pawhin tling rih lo mai ila. Kan tling theih a nih hlauh chuan 

a lawmawm ang a. Amaherawh chu a lemchan zawng ang kha chuan sorkar ang hi 

chuan a thalo tih kha ka sawi duh a ni.  

 Tin, tunlai hian Shillong lamah, Mizoram atangin NEIGRIHMS-ah tam takin 

harsatna avangin kan zu pan thla mek a ni a, NEIGRIHMS atanga lo hawng reng 

reng hi an thinrim deuh tlat zel mai a. “Engati nge in thinrim” ka’n ti a, hetiang 

damdawi in changtlung leh tha hi kan lo nei thei reng mai a. Mizoramah sorkar 

mumal loh lai kan tawng hlauh mai a, kan nei thei lo hi a thinrim thlak a ni,’ an ti a 

ni.  Khangte kha rilru-ah hian a kal thui khawp mai a.  

 Pu Deputy Speaker, ka han sawi tel duh hram chu member zahawm tak Pu 

Lalruatkima khan hmanniah demand sawi niah khan Bairabi chungchang a zirlai 

chungchang kha a rawn sawi a, in kah chung chang kha. Doctor-in silai mu an 

phawrh ngei kha a bo tlat a, rubber bullet nge silai mu pangngai tih pawh a hriat 

hleih theih loh ti khan a rawn sawi a. Doctor te kan han zawt a, khatiang an phawrh 

riva reng reng a awm bawk si lo a. Kha kha kan Minister zahawm tak hian min rawn 

sawifiah sak se ka duh a. Doctor te kan han zawh chian hian an X-ray a, Ultra sound 

te an ti a, an hmu bawk si lova. Member zahawm tak khan an phawrh a ni a ti bawk 

si a, khalai kha sawi chian a thain ka hria nakinah. MZP hruaitute ngei pawhin (Pu 

Lalruatkima : Pu Deputy Speaker, a bo thu kan hria a, a bo te chuan engtin nge kan 

hmuh ang)  hei i ziak ngei a ni a, kan va la a i thu sawi lai tak a ni a. “Doctor-in a 

phawrh ngei a” ti a, phawrh ngeia a sawi doctor hian ‘ka phawrh lo’ a ti si alawm! 

(Deputy Speaker : Kha kha chu duhtawk tawh rawh u) a changtu  khan min rawn 

sawi fiah sak se tih ka sawi duh a ni. 

 A chhan chu he House-ah hian thil dik hi sawi tur, a phawrh i ti tlat si a, hei 

nangma statement ngei (Deputy Speaker : Ngawi rawh u aw, direcct phei chuan in 

be suh u aw) Pu Deputy Speaker, khalai kha chu ka sawi zui tawh lo mai ang a. Tun 

kan sorkarah, tun term-ah Health Worker mipa 131 leh hmeichhia  106 zet kan han 

lak te, Nurse 187 kan han lakte kha  a lawmawm ka ti khawp mai. Nichinah kan 

member zahawm tak Pu K. Sangthuama khan, “Hospital te chu hmun hla lama dah 

chi a ni lo, tualchhunga dah chi a ni” tih ang deuhin a rawn sawiin ka hria a. 

Chennai-ah te khuan Vellore te khu KM 300 vel daihah te a awmin ka hria. 

Khatiang khan hmun tlema fianrial deuh, hrisel deuh hlekah hian Institution leh 

Medical ang chi te hi chu dah hi a hrisel zawk lawm ni aw tih hi ka rilruah a lo awm 

ve a. Kha kha tawitein ka rawn sawi lang tel hram duh a nih chu.  

 Tin, Pu Deputy Speaker, PWD lamah khan ka lut leh mai ang a, PWD-ah ka 

term chhungin Khawzawl-Neihdawn, Khawzawl-Ngaihzawl, Khawzawl-Tualpui, 

Hnahlan-Tualcheng te, khatianga a formation cutting mai ni lo, a pavement te pawh 

kan zo thei tur hi lawmawm ka ti a. Tunah Hnahlan-Diltlang te, Vapar-Murle an lai 

leh mek te, Tualcheng-Selam  pavement work order han chhuah leh mekte kha 

lawmawm ka ti bawk a. Tualcheng-Lungphunlian han chhuak leh mai turte khan a 

changtu Minister chak zia a rawn ti langin ka hria.  

 Chhutih laiin thil sawi duh pakhat ka neih chu kan district capital ho hian 

chei an mawmawh hlawm khawp mai a, kan district capital cheina hi department 

hian kan sem rual deuh mai zel a. NEDP 2017-2018-ah pawh hian Lunglei tel loin, 

District-te nuai 55 hi min sem rual tawp mai a. Hetiang hi thei sem chiah ka ngai lo 

deuh hlek a. A chhan chu kan road sei zawng hi a inanglo nasa lutuk a. Tunah hian 

unsurface, la surface loh hi 10 Km vel a la awm a, Lawngtlai ah 14 Km vel, 

Champhai ah 25 Km, Serchhip ah 6.7 Km, Mamit ah 9.12 Km a la awm a. Km 66 

vel hi district headquarter-ah hian unsurface a la awm a ni. Hetiang hi  changtu 

Minister hianin priority-ah min lo lak sak a, district headquarters tina surface la ni lo 

zawng zawng hi surface dan kawng min lo ngaihtauh saka priority min lo pek sak ka 

han ngen bawk a ni. 

 Pu Deputy Speaker, Hnahlan khi ka Satellite town a ni ve a, khilaiah khian la 

surface loh 8 kms vel a awm a, Kan Minister-in min lo hriat sak hram se ka duh a. 

Thingtlang kawng te chu a lo te a, a to lutuk lo turah ka ngai a, min lo puih theih 

hram chuan ka lawm ngawt ang. 

  Pu Deputy Speaker, Tuiphal leihlawn khi kan mamawhna a nasat avangin 

RD te leh fund awm ang angin 25 lakhin kan siam a, mahse nikum tuilian avang 

khan a chhe ta ruah mai si a, tunah khian siamthat a ngai khawp mai a, 20 lakh vel 

chu min pe thei se chuan kan siam tha leh mai theiin ka ring a, khawm 10 vel khian 

kan hmang si a. Chu chu min lo hriat sak se. Tin, hmannia SOR hi engtinnge kan 

hman thin tih zawhna chhanna ah khan tunah hian 2013 SOR kan la hmang niin ka 

hria a, kha kha kum tin siam that a lo nih thin lai karah, E-in-C lam pawhin lo en tha 

se ka duh a. Nikumah GST kan hman hma in order kan chhuah a, kan hman hnu ah 

engmah a danglam bawk si lova, khalaiah khan, contractor te pawh hi an 

disadvantage thei lutuk em tih min lo ngaihtuah sak thei hram se ka duh a ni. 

 Tin, Pu Deputy Speaker, Champhai khian kawtchhuah pakhat kan nei a, chu 

chu Aizawl-Champhai khi a ni. Helai ah hian lei min hlauhawm tak Kanaan-ah 

khian a awm a, khi khi a lo harsat chuan harsa tak kan ni mai dawn a, chuvang 

chuan a hlet, Khawzawl aia hnai mah mah zawkin, N. Khawbung atang khian 

Tuahpuiah kal ila, chutiang chuan ruahmanna min neih sak thei sela. Khilai khi 20 

kms pawh tlinglo a ni a, khi khi min lo hriat sak thei chuan Khawbung-Tuahpui khi 

kawtchhuah atan kan awt ngawih ngawih a, khi pawh khi min lo hriat sak ka duh 

bawk a ni. 

 A tawp nan, Pu Deputy Speaker, Aiduzawl – Hliappui, hei hi kan mamawh 

ngawih ngawih a, khaw 16 vel in kan hman, Saitual kalna, 117 kms vela Rabung 

thlen theihna khi 50 kms vel leka thlen theih dan a awm bawk a, khi kawng khi kan 

tih chuan khawchhak tlangdung khaw 15 atanga khaw 17 vel khian kan benefit 

dawn a ni tih kha min lo hriat sak ka duh bawk a ni. 

  Pu Deputy Speaker, hun min pek belh avangin ka lawm a, Minister pahnih-te 

demand hi lawm takin ka support a ni. Ka lawm e. 

DEPUTY SPEAKER    :  Pu R.L. Pianmawia a phar a, I lo sawm ang. 

Pu R.L. PIANMAWIA : Pu Deputy Speaker, ka lawm e. 

 Vawiin hi kan thian pa Pu Lalruatkima sawi ang khan March ni 28 a ni a, 

rilru pawh a mang deuh rum rum a, Pathian kaihruaina a vawiin  March 28 kan 

thleng leh thei hi lawmawm ka ti a. Amaherawhchu, khami avanga nunna chan ta te 

vawiin hian kan hre reng a, an chhungte kan tawrhpui tak zet tih  ka han sawi lang 

duh a. Amaherawhchu, vanduaina phenah malsawmna a thleng fo thin a ni tih hi kan 

hre theuh ang a. Chuvang chuan, vanduaina phenah malsawmna Health Minister 

hian min thlen sak sela, I&PR Minister a nihna ang te pawhin ka ngen duh a. Kum 

2019 Calendar-a thlalak tar turah hian March ni 28-a Zokhawthiang leh khami a 

kalte thlalak kha tarlan ve ni ta se tih ka ngen duh a. Thi tawhte pawh an awm a, la 

thi lote pawh kan awm a, chu chu, 2019, March Calendar-a thlalak bel turah hi 

chuan min ngaih pawimawh sak ve thei ang em? Tuarna phenah malsawma han 

thlen tir ve se kan va duh em! tih ka sawi duh a. Tin, chumi rualin, kan tuarna avang 

khan, Health Worker Lungsum, Damdiai,  N. Khawdungsei leh Upper Sakawrdai-ah 

te min dah sak vek se tih ka han sawi duh bawk a. 

 Heath Department-ah hian, Health Care-a registration ti turin duh angin kan 

la nei thei lova. Chuvang chuan, Health Worker-te hna dang tam tak kan pek bawk 

si avangin Heath Care registration hi duh angin a tha tawklo hle ka ti a. Hetah hian 

Health Worker te chauh lo hi a hman thei lawm ni? YMA hi Mizoram-ah chuan mi 

mangang, mi harsa, hmeithai, pachhiate tanpuitu a ni a registration hi Health Worker 

te kutah dah lo hian YMA branch tin atang hian training tir a, chu mite chuan 

tlawmngaih chhuah a tul pawhin an tih mai theih ka ring a. Chutiang chuan thlalatu 

lo buaipui chungchangah te pawh Health Worker-in VC te hnenah, ‘hei hi min au 

sak rawh, YMA in min lo pui teh u’ tih kual ai khan, YMA khan hma la tawp mai 

se, Health Care registration-ah hian tun aiin kan thatpui zawkin ka ring a, kan 

hlawkpui zawk ka ring a ni. Tin, ka sawi leh duh chu kan vannei tlang hle in ka hria 

a, a bik takin a mawi lo lem lovin ka hria a, Congress MLA te leh MNF MLA te kan 

vanneih dan te hi kan hriat tlan ve hrim hrim a thain ka hria Tuirial Hydel Project 

leh Falkawn Referral Hospital chhiat chungchang te kan sawi thin a, mualphona 

sawi kha a awm reng dawn a, amaherawhchu, khami tlipna tur khan sorkar tha tak 

mai, a chhe lai siamthatu sorkar kan han nei leh ta zel mai hi kan vannei tlang hle a 

ni. Chhut chiang tak tak ta ila chuan lawm lo tur pawh hi kan lo awm lo a nih hi le 

tih ka rilruah a awm a,  

 DM&R-ah hian ka pakai tawh mai ang a. DM&R enkawltu  Minister 

zahawm tak hi Pathianin vawiin thlenga hriselna tha tak nen min la venhim sak 

avangin Pathian chungah pawh lawmthu ka sawi a. Ani hian kan mamawh harsatna 

tinrengah min tuam hlawm hneh em em mai a, a lawmawm ka ti tak zet zet a. Thil 

pakhat ka ngen duh erawh chu emergency-a hman turin rangva Directorate kawtah 

khuan a awm ul mai a, a awmna khu emergency atan chuan a emergency lo deuh 

mang e aw ka ti a. Entirnan, keini ang bial Sakawrdai ah SDO (Civil)-in engemaw 

zat lo kawl se, Darlawn ah BDO-in engemaw zat lo kawl bawk se  Mizoram bial 

hrang hrangah dah ta bawk ila, emergency atan a inhmeh awm mang e aw ka ti a. 

Chutiang zawng te chuan ngaihtuahna min hman sak theih chuan a lawmawm hlein 

ka ring.   Tin, thianten an sawi tawh nachungin Printing & Stationery-ah 

Calendar chhut ka sawi viau tawhin ka hria a tha takin calendar an lo chhu thei a ni. 

Chuvang chuan kum thar lehah chuan anni ngei kut chhuak hian Mizoram calendar 

tih chhuah tawh ni se ka duh hle a ni. 

 Tin, Animal Husbandry & Veterinary Department-ah hian ran chungchangah 

kan ngenna te min tih hlawhtlin sak thin a. PRRS len lai pawhin a len lohna hmunah 

min enkawl sak thei a, a chithlah tur Thingsul lama an lak khan Darlawn ami ngat 

kha an rawn la tel ve a ni natna kai lo, chuvang chuan ran an ngaihsak leh enkawlna 

kawngah hian lawmthu ka sawi tak meuh meuh a ni.  

 Pu Deputy Speaker, kan Minister-te  chanpualah hian sawi tur tam tak a awm 

a, hun a tlem si a, khaikhawmna angreng deuh siin kan hriat angin Turini leiah 

chhiatna kan tawng a, a pawi hle a, amaherawhchu, kan hotuten nasa takin min 

ngaihven a, tunah hian Pathian khawngaih nain harsa lutuk lovin a helna kawngah 

kan la kal thei a. Tin, kan sorkar min ngaihsakna buhfai chungchangah phei chuan 

Community Hall-ah kan dah khat tawh a ni a. Kawng chungchangah, lei 

chungchangah harsatna kan tawh sorkarin min hriatsak a, a bik takin SDO min bialtu 

chungah pawh hian lawmthu ka sawi duh a, tawngtaina nen kan tang dun thin a ni 

tih hi Assembly hmaah hian ka sawi duh a. Sorkar Officer mipuiin harsatna kan 

tawh chungchanga Pathian hnena thlenpui theitu kan nei hi a lawmawm ka ti a, ka 

chhuang hle bawk a ni. 

 Tin, thil pakhat ka sawi leh duh chu Darlawn-Sesih veng kawng, Tourist 

Lodge leh hmar tlangdung tana playground awm bawk khi PWD in estimate an siam 

vek tawh a, pawisa peka thawh theih mai a ni tih kan sawi leh duh hrim hrim a. Tin, 

PWD hian kan mamawh zual teah present min pe thin a, a lawmawm ka ti hle bawk 

a.  Pu Deputy Speaker, Health Department leh Minister te min duhsakna avangin 

Darlawn, Ratu leh Sakawrdai ah rannung seh an tih, tunlaia sawi lar em em natna 

entheihna khawl min pek avangin an chungah kan lawm tak meuh meuh a. Bial 

mipuiten kan chhawr tak meuh meuh a, an chungah kan lawm tak meuh meuh a ni.  

Kan Minister pahnih demand hi thinlung taka lawmthu sawi chungin ka rawn thlawp 

a ni e.  Ka lawm e. 

DEPUTY SPEAKER     : Pu T. Sangkunga i lo sawm ang. 

Pu T. SANGKUNGA  : Pu Deputy Speaker, ka lawm e.  Vawiinah hian 

Member zahawm tak thenkhat te sawi ang khan boruak a dul deuh raih a.  Din 

chakna te pawh hi a awm vak lo na a, lawmthu sawi tur tam tak minister pahnihte 

hnathawh leh an Department an enkawl danah te, kan bial ten kan lo chhawr danah 

te, kan neih avangin hetianga lawmthu sawi lova han tin ringawt te hi uiawm lawi 

tein ka hria a. Chuvangin hun tha tak Pu Deputy Speaker, min pe a, ka lawm hle 

mai. 

 A hmasa bera ka sawi duh chu demand 24-na, kan sawi tam ber Health 

Service chungchangah hian sawi tur ka ngah khawp mai. Hmanniah Referral 

Hospital kan tih thin, MIMER ni ta ah ka va kal ve a, damlo te ka va en a. A pindan 

te saw a lo ropuiin a lo zau tawh khawp a, ka bo deuh a, a thawktute an fel a, mi an 

hruai kual a, kan bo lo hram a ni a, hma an va lo sawn ve aw tih ka ngaihtuah a. Tin, 

khawl thar tha tak tak an lo nei thar a. Ka bial atanga Darshan programme lo kal te 

khan an rawn en a, ropui hi an ti em em mai a. Sawtiang world class khawl tha tak 

tak kan han nei te saw, phaia inenkawlna ngai vak lova Mizorama inenkawl theihna 

tur te a intan chho mek zel niin ka hria a,  lawmawm ka ti tak zet zet a.  Tin, Civil 

Hospital-ah te pawh hian doctor leh nursing service-te a improve in Specialist te kan 

ngah chho ta bawk a, a fai bawk si a, India ram Sorkar Hospital ka hmuh ve ah hi 

chuan a fai ber a.  An service a tha bawk si a.  Dar 11 velah han kal ila, OPD-a 

inentir tur saw an khat hmur mai a. Chawhnu lamah hian an lo kiam leh duak a, an 

thawhthat zia langin ka hria a, ropui ka ti a, Kan Minister leh a thawhpuite chungah 

kawmthu ka sawi duh a. Tin, doctor thahnem tak hun rei lote chhungin an lak belh 

thei a. Tum thum an lak hi 121 niin ka hria a, term khat chhunga hetiang zah doctor 

la hi eng Minister mah kan la nei lovin ka hria a. Nurse lak thar hi 78 vel niin ka hria 

a, Health Worker 185 tun term chhung hian a Minister kaihhruaina hnuaiah an han 

la hi a chhawrtu chu mipui kan ni a, MLA te kan lawm theuhin ka ring a. Kei pawh 

ka bialah khian doctor tha tak tak mai Farkawn leh Khawbung leh Bungzung ah an 

rawn dah a, Bungzung hi an khua ami te pawhin an la hre lovang a, tun tum ka 

zawhna chhanna ah khan a changtu Minister hian a rawn thil tel a, tun kan session 

lai la la hian a thar, Lalhruaitluangi d/o Ramengmawia min pe a, ka tan phei chuan a 

lawmawm khawp mai.  March ni 14-ah appointment a chhuak a, ni 15 chhunga 

zawm tur a ni a.  Kei hi a chhawr ber te zingah ka awmin ka hria a, ka bial mipui, a 

bikin Bungzung, Vanzau, Buang, Zawngtetui tena an intawm a ni a. Heng intawm 

tur rei tak doctor kan neih tawh loh kan han nei hi Minister chungah hian lawmthu 

ka sawi tak zet zet a, ka rawn dinna chhan pawh hi a ni deuh nghe nghe a ni. 

 A dawt lehah chuan Health care Society-ah hma kan sawn hlein ka hria a. 

Amaherawhchu, hei hi a lo rei tawh deuh a, a rate hi a tam si lova, bill theih hi a 

tlem bawk si a, helai hi Minister-in ngun deuhin min lo ngaihthlak sak se ka duh 

chu, damlo te an rawn awm a, an senso bill an han tum a, natna chi tlemte kha a bill 

theih avangin beidawng deuh hian an awm thin a. Hei hi kan sorkarin min tih tam 

sak deuh se. Hmanniah khan ‘kan ti tam dawn e,’ a ti a, a lawmawm khawp mai a, 

kha kha lawmthu sawi pahin natna tuarten an bill theih chi hi min ennawn sak se, ti 

tam se tih hi ka han ngen duh a. RKS atangin kan Civil Hospital sawn damlo te an 

pui nasa a, Hepatitis C  te hi tunlaiin a leng nasa em em mai a, mi rethei zingah a 

leng tam lehnghal a.  RKS atangin Civil Hospital-a thawkte sawn kuminah ringawt 

pawh hian vaibelchhe 13 vel an advanced a ni.  Kha kha an bill leh huna rulh tur an 

ti a. Medical Superintendent  leh doctor te an tlawmngai hlein ka hria. Helaiah hian 

a bill theih chi leh engemaw hi tih tam deuh a, heng Hepatitis C te phei chu a bik 

deuha tih dan awm thei se a tha awm mang e aw ka ti a.  

 Tin, inchiu hi HIV hrik inkaidarhna tha tak pakhat a ni ringawt mai a. Needle 

exchange atana senso tur MSAC in NACO atanga an hmuh thin kha an hmu tha 

tawh si lo a. Hman deuha needle exchange hmanga HIV inkaina tlahniam thin kha 

tunlai hian a pung leh nasa hle a. MLA te pawhin a tul a nih chuan kan fund atang te 

pawhin needle leina tur a awm loh chuan kan fund atanga lei kan tih loh chuan an 

chak tawh vek vekin tihngaihna a awm tawh si lo a ngaihtuah ngun a ngai a ni. Helai 

pawh hi min hriat sak se tih kan duh a. 

 Tin, India ram hi Health Care-ah kan hniam hrim hrim. Tunah hian kan 

G.D.P pum, 1.4% vel hi India ramah health care-ah hian kan hmang chauh a. 

America-ah te khu chuan 8% an hmang a. Brazil te chuan 3% an budget atangin an 

hmang a. India ramah 1.4% chauh hi health policy thar 2017-a an siam khan Union 

Cabinet-in a pass a, an han tihchhuah hian 2.5% velah tihchhoh ve theih tun atanga 

kumhnih kumthum ah hi chuan an beisei chauh reng reng a. Kan sum hmuh hi a tam 

loh avangin a free-a inenkawlna te pawh hi kan nei tlem a. Reiloteah health card 

pek-a free medical treatment, free medicine supply te, tuna Union Cabinet-in  a pass 

ang health policy thar ah hi chuan han tih tum te pawh a ni a, hma kan sawn chhoh 

zel phei chu ka beisei a. Khawvel pumah France hian health care system ah an titha 

ber a. An tih dan hi a dang hrim hrim a MBBS kan tih ang zir tur te hian general ho 

in University-a an in admit hum hum ang hian Science student te an admit hum hum 

a. Kum 1-na ah an tla teuh a, kum 2 na ah an tla leh teuh a. 

 Khami kal tlang tawh a tha bik ho kha Doctor ah an chhuak ta thin a. Kum 7 

an han zir a, kha khan an service nasa takin a pui a, mipuiin an lo chhawr a. France 

hi no.1 a ni a, a dawt ah chuan Switzerland a ni te an ti a. Khatiang khan khawvelah 

mi chuan Sum an lo hman tam avangin hriselna lamah te hma an lo sawn nasaa ni. 

Pu Deputy Speaker, hun a tawi hle mai a. A dawt lehah chuan AH& Vety. demand 

no.34-ah hian kal thut mai ila. NLUP kan han tih hnuah hian bawnghnute a pung 

nasa lutuk a, hralhna a awmlo. Champhaiah phei chuan engemaw zah kha an paih 

thin kha a ni a, kum 2-3 kalta ah khan. Tunah chuan tuna a changtu Minister in hneh 

takin a enkawl chho a, an paih thin te kha a bo a. An paih chhung phei kha chu a 

reilo a, an buai phah hle nghe nghe a. Bawnghnute pung hi a buyer kan tlem si 

avangin kan harsat phah a. Tin, Sial te a lo pung a, barbed wire te an leiin tunhma 

Barbed wire awmloh avanga NLUP hmasaa sial kan hlawhchhamna hre rengin min 

rawn pe chho mek zel dawn a, lawmawm ka ti tak zet zet a. 

 Tin, DM&R atangin leimin bakah Chamring/Sialsuk bula kawng kawi, 

accident tam em emna te hmanni ah an laih thar kan hmu a, ropui ka ti khawp mai a, 

lawmthu ka sawi duh a. DM&R hi Rangvamual kawng leimin an han sawisak danah 

te, kan ram tan hian tunhma aiin tuna Minister ho an han nih chinah hian an tangkai 

nasain ka hria a. A dawt lehah PWD-ah han kal leh ila. Hmanni private resolution-ah 

khan nasa takin ka sawi tawh a. Sawi belh vak hman tawh lo ah inngai ila. A tawi 

zawng chuan tunhma anga sum indaihlo thin kha a awm tawh lo a. Nikum budget 

session-a ka sawi ah khan Mizoram budget pawna World Bank te, Asian 

Development Bank etc. atan te a an sum hmuh ringawt belhkhawm hi kan budget 

pum aiin road-ah hian A/A amount hi a tam zawk a ni tih ka sawi a. Expenditure 

sanction pawh an hmu hnem a. Amaherawhchu fur rei avang khan sawi leh sawi 

hnu, duh angin thawk tha hmanlo mahse pawisa bang tam tak tunah hian a awm 

phah a. Kum thara carry out leh mai tur a ni a. 

 Hemi avang hian tunhma a sum a awmlo tih thin, a bo ringawt mai pawh hi a 

changtu Minister zahawm tak leh engineer ho felzia langin ka hria a. Sum ah 

problem a awmlo phawt a. Pu Deputy Speaker, ka wind-up a ni tawh mai, dawn a, 

min ngaithiam langin. Tawngsual deuh te hian hun te pawh mi pek belh deuh 

mahna! A tawi zawng chuan hei tunlai hian ka zin nasa a. Kawnpui kawng ah te, 

Champhai kawng ah te, Sialsuk lam, Thenzawl lamah, khitah Khawbung lamah te. 

Kawng tinah hian improvement hi, blacktop thar hi a thui em em a ni. Chubakah 

hmuntinah hnathawktu an lo bung ringawt. Central-in pawisa a rawn sanction sa a, a 

pawisa awmlo n alai deuhah pawh hi kan state NEDP atangin Minister ten sawi ang 

khan an sanction zel ringawt mai a ni. Chuvangin kan hmabak hi eng hle in ka hria 

a. Kei ngei pawh hi ka bial, kawngpui tih in a pal ve loh hmun kilkhawr te pawh, 

Khawbung atanga Champhai inpawhna te pawh Tuipui atangin ` 48.9 crores min 

rawn pe a ni a. Khatiang khan kan budget pawn lamah Minister leh a thawhpui 

engineer te hian nasa takin an lo pui a. An chungah hian keini kilkhawr ami te pawh 

kan lawm a, an thawh rah hi kan lo hmu zel. Chuvangin Pu Deputy Speaker, 

Minister zahawm tak pahnih te demand kha sawi nawn tawh lovin a vai khan pass 

turin ka rawn support em em a ni tih ka rawn sawi duh a ni. Ka lawm e. 

DEPUTY SPEAKER     : Pu Lalrinlian Sailo i lo sawm ang. 

Pu LALRINLIANA SAILO    : Pu Deputy Speaker, ka lawm e. 

Minister zahawm tak te demand hi ka rawn support ve ang a, Thahnemngaih avang 

hian hun hi a then hian minute 4, minute 5-ah vawi hnih vawi thum sawi nawn te a 

awm a, ka inthlahrung deuh hlek a. Demand No. 45-ah hian PWD a awm a. ka bial 

han sawi ve ila, tunah khi chuan development khian a vur hian a vur chur chur mai 

a. Pu Deputy Speaker, kan lawm em em na chu hmanniah helaia kan sawi thin 

Riangtlei kawng chu an lai ta vut vut mai a, lawmthu sawi lo thei ka ni lo. Tin, a bul 

lawkah Vangtlang an black top chur chur bawk a.  

 Tin, Lungtan kawng pawh an tender fel tawh a. Tin, Tlangpui kawng hi 

black top turin hma an la chur chur tawh bawk a. Chumai chu a ni lova, Tlangpui 

atanga Khawlailung panna 480 lakhs min han dah sak leh a, ropui tak a ni. Chumai a 

ni lova Khawzawl atanga Satelite village pawhtu hrang hrang Neihdawn te, 

Ngaizawl te, khinglai zawng zawng te khi black top an han bei a. 

 Chumai ala ni lova Khawzawl atanga kan mutan pakhat Hmuncheng khua in 

60 vel emaw lek awmna hmunah vaibelchhe 15 chuangin an tender e, an han ti 

lehnghal a. Chumai bakah khawchhung hrang hranga hma an lakna khi a ropui ka ti 

a, Pu Deputy Speaker, lawmthu sawi lo thei ka ni lo a ni. Mizoram pumpui ah hian 

PWD hian hma an la nasa a ni. An rim a ni, kan engineer te hi. Kan hmu a, hei hi 

thudik a ni a, an fakawm hle in ka hria.  

 Chutih ruala lawmawm deuh mai chu, thil tih tak tak an tum chho in ka hria 

a. Road Maintenance Rule, 2007-te an han siam a, a lawmawm hlein ka hria. 

Tunhma road maintenance-na tura blind deuh maia an han ti chawp thin kha tunah 

chuan system fel taki an siam a, The Mizoram Rural Road Manitenance Policy an 

han siam te hian Minister hoin thil tih tak tak tum an nei a ni tih a chiang khawpin 

ka hria a, chutihrual chuan kan han sawi a, a department lam atang hi chuan hma 

lakna a awmin ka hria.  

 Lawmthu sawi lehna tur, mahse la sawi ngam chiah si loh, kan sawi thin a, 

missing link leh east/west corridor a ngai reng kan tih thin kha Khawhai leh 

Ngentiang inkar pawh khi DPR te min submit sak a kan sawi tawh a, khi khi Seling, 

Saitual kawng min chang leh kawng block changa alternative road tha deuh mai tur 

kha an han buatsaih dawn niin ka hria a, kan lawm tak meuh meuh a ni.  

 Tin, kan hriat tlan angin NLCPR kha a awm tawh lova. North East Speacial 

Infrastructure Development scheme-in a rawn thlak ta a. Chungah te chuan min thun 

luh sak dawn niin ka hria a, kan lawm hle a ni. Pu Deputy Speaker, Mizoram in kan 

la tlakchham deuh nia ka hriat pakhat chu road protection lampang a hi a ni a. PWD 

ngau ngau atang lo deuh te pawh a ni ang a kawng encroachment hi vawiin atanga 

kan ven a ngaiin ka hria.  

 System a lo danglam chho va, sorkar pawh tihian financial management te a 

lo tha chho va, sum pawh a lo awm chho zel a. Tun anga kan kal hi chuan kawng 

blind deuh deuh, kawng a lo lian tha ang a, an black top ang a, insut leh thin a ni, 

prone area hi a tam dawn a ni. Hemi ah hian uar lehzuala hma lak a tha ngawtin ka 

hria a, chu chu ka sawi duh a ni. Tin, hna hi kan han thawk a, fuhlo deuh hlek a awm 

em aw tih ka han neih chu blacktop chungchangah hi chuan anmahni engineer erawh 

hi chuan an sawi thiam khawp mai a. Kum thum vel kalta ah khan ka sawi tawh a, 

blacktop ang chi hi a system thar, approach thar ang hi a tha an ti thin a, vai ramah 

chuan tlan a smooth an ti thin. 

 Mizoram ah erawh chuan kawng ngil thui tak tak kan nei lova. Rei tak, thui 

tak han tlan par par na kan nei lova. Lung pangngai brigate chhunga kawng hi lung 

lian deuh han phaha, han chil muka a te deuh han in chhep chho hi a la tha tho maiin 

ka hria a. Engineer te a thiam zawk an ni a, amaherawhchu keini ang ruahtui tam leh 

tlangram ah te hi chuan kawng an hawrh ta a, tun anga an han tihah hi chuan a hik 

uak uak a, tikhan a chhe zel a. 

 Hmanlai ami ang chi kha a nih chuan a tang fut mai a. Khawimaw lai lo 

hawrh leh lo relh ru pawh ni se, a hnuai ami hian a lo do fur mai a, kha kha a la tha 

zawk fu awm mang e aw ka ti a. Chu chu ka han sawi a ni. Tin, pakhat leh ah chuan  

PWD-in hma a la nasa a, hna chaklohna nia ka hriat ve pakhat chu kan ram  kan  

resources  hian a  daihlo  niin ka  hria.  Black  top ah  rawn ti a,  a  bul  hnai ami  

balu  te  kha  estimate an han ti, a bul  hnaia material collect-na  turin an  han  base  

ta  a,  chumi chuan  a daihlo fu a  ni! Tun  anga  PMGSY  zawng zawng  lo chhuak  

thutin  black  top  chho  vek  dawn  ta  ila,  kan ram  chhung  ngau  ngaua  a material  

hian  a daih  lo  reng  reng.  Chu chu  an  ni ve  bawkin ka  hria  a,  khaw chhiat  leh  

ruah sur  tam hi  kan  chhuanlam  tho  nachungin  chu pawh chu  a  ni  tel vein  ka  

hria  tih  te  kha  ka rawn sawi  duh  a  ni, (ka  ngaidan a  nia)  amaherawhchu   a  

thiam zawk  an  ni a. Tin, 24-na  Medical  & Public  Health-ah  hian  hun  hmasa  

lamah  te ka  ko vah  te  a han  tla  ve a, a  lungawi  thlak  ka  ti a, hma  kan sawn  

chiang  bal a  ni. 

 Hetiang  equipment  tha te  hi nei  ta  ila  kan tih thin ang  kan  neih  zawh  

loh  kha  tunah hi  chuan  a  lo  awm  ta  a, zawi  te  te  in a  tha  chho  zel  thei  ang 

a, vawi khata  tih  vut  vut  theih a  ni  lo  a,  a lawmawm  tak  meuh  meuhin  ka  

hria.   Referral  Hospital  kan sawi  thin  a,  keini  kha  sipel  chawpin,  khawngkhaw  

baiin  thla khat  pawh  Minister  kan  nih  hma  khan  ka  zuk  feh  chhuak  ve  a,  

Ramados-a  kha  central  Minister a  ni a,  ka  la hriat  reng  chu,  ‘ka  Pu,  

Mizoramah  central  Medical  College  kan  mamawh  a,  tin,  linear  excalator  hi  

kan  mamawh  e,’  ka  ti ve  tawp  a Thla khat  pawh ka  la  nih  hma  khan!  Chu  

chu  kan term  hun  chhung  zawng  khan  kan  um char char  a,  CM  te  kan ruai  a;  

tin,  MCI  te  pawh an rawn  kal a,  khatih  lai  khan  MCI  te  pawh  an  lo kal  nghal 

a ni,  2009  khan  kum  laihawl  velah.  Tichuan  Dr. Sash Deva-i  a  lo kal  a,  tunah  

hian a  pension tawh a. Tunah chak  deuhin  Minister-in  hma  a la  chho  a, member  

te  kan  han  nei chho  dawn te hi  lawmawm hlein  ka  hria  a,  hmasawnna  a  ni a,  

amaherawhchu  a  huphurh  awm dawn  teng  tawng  khawp  mai.  Social  media-ah  

hian  an  sawi  thin a,  a  harsatna  tur  lai  hrang hrang  a  rawn  analyse  chho  a,  a 

dik  vek mai.  Amaherawhchu,  vawiinah  lawm em em  na  ka  neih  chu  kan  

House  Leader  hian  a  sawilo  na  in  Medical  College  kan  han  bei  ang a,  kan 

tlin  ngang  lo  a nih  pawhin  infrastructure  development  atan a  heti  zo zai  sum  

leh  pai  mipui  leh harsa  zawk  leh  damlo  ten a  kan  hlen tur  hlawh chhuah a  ni  

chho  ta  hrim  hrim  hi a tha  hrim  hrimin ka  hria  a, a  ropui  hrim  hrim  a,  kan  

han  kal  chho   bek  bek  ang a,  kan  han  tin  chho  zel ta a, zawi  te  te  in  Medical  

College  hi  a tawpna  chu  sawi  ang  khan  a  complete em em ang. Mahse, a har  

khawp ang. Mahse chutiang infrastructure-te  leh sum leh  pai zawng tea kan han hai 

lut hrim hrim hi malsawmna chikhat a  ni  hrim  hrim a ni. 

 Information-ah  ka  lut  lawk teh  ang. Information  hi  an  tangkai  an  ti  a,  

SSA media  pawh hi  tunlaia  heti  em ema  an hmang  hi  khuahkhirh  dan  a awm  

em  ka  hre  hauh   lo a, right  to speech  kan  danah,  kan   Constitution-ah te  pawh  

kan  nei  ngei  e.  Amaherawhchu   phuahchawp  nen  lama  a duh duha  an  han  ti  

bawrh bawrh hi  chu  in control  dan a awm em  aw  ka  ti a,  ka  hre  lo  a. Pu  

Deputy  Speaker,  pakhat,  hetia  tuna  kan sawi  lai  mek  hi  zanin ah  hian  ka  lo  

en  leh  thin  a,  engnga  ti nge  information  hi control  em  em  ni  lo  mahse  thlalak  

hi  a  hma  ami  kar  hmasa  lam ami kha  an rawn  ti  hlawm  thin  a ni.  Hei hi  chu  

miin  ‘Awi’  an  ti  ang  tih ka  hlau  thin  khawp  mai,  an thawhrimna  leh  an  

inpekna  a san teh  lul  nen,  vawiina  kan  awm  ang  ang kha  rawn lang  ve  mai se,  

ni 2/3  hmalam a  ami te kha an rawn tilang leh a,  nizanah  ngei  pawh  khan  kan 

session  record-ah  khan  a hma lam daih ami  kha  an  rawn  ti  lang  ta  a.  Kha  

khan  an va  reliable  lo  ve  tih  hi ka  hlau  a.  Kan control  vek  theih  loh  central  

subject  entirnan  :  Doordarshan  ami  ngei  pawh  kha  nizan  khan ka en  a,  local  

channel  ami  pawh  ka  en a,  khatiang  kha a awm  zauh  zauh   mai  a,  duhthu  a 

sam  lo  mang e  ka  ti  deuh.     

 Demand no. 30 leh  34  hi  ti tha  hlein  an sawi   tawh  thin  a, a lawmawm  

hlein  ka  hria.  Disaster Management hi  tun hmain  department-in  thukru  deuh 

mai,  biru  deuh  mai  a ni a, tunah chuan  Minister  hmalaknain  department  tangkai  

leh  mi chhenfak  leh  mi  thlamuan  naah awmna  ah an siam chho  ta  hi  a 

enkawltu  Minster  pawh hi  ka fak  khawp   mai.  Tin,  Vety  chungchang  ah  pawh  

a tak tak ah  chuan  kan  han ti  thin tak  na  a,  thahnemngaihna avangin  

development-te hi vawi khata  kal  puk  puk  thei  chi  a  ni  lo va, Commerce  &  

Industries  ka   lak  ve  lawk  te khan  Zemabawk ah  sawn  ar vulhtu  hi  tam  tak  

kan  nei  a,  ‘Silchar  ami  ar hi  ti  tawp  the, quintal  chuti  zat  chu  kan  nei  a ni,’ 

an ti a,  kan  han tichhin a,  kar khat  pawh  a daih  lo  a ni!  Pu  Deputy  Speaker,  

kan ei  hi a  lo  tam  em  em  mai  a,  kar khat  sa  ei  hi a  lo tam em  em  mai a,  

chuvang chuan  NLUP te  an han ti tak  tak a, Silchar atanga  kan  lakluh  kam ta  

duak  te;  tin,  khawtinah mahni  han zin  pawha hmanlai chuan  ar a  pul a, ar  kan 

nei tawh  lo, mikhual  tan  official-te han zin fahran  tan  pawha  buaithlak  kha  

tunah  chuan a ni  tawh   lo a,  khawi  kipah  mai  pawh  hianin  sa thianghlim ei tur  

hi  a awm a. A lawmawm hle in ka hria. Chutih rual chuan ka sawi duh chu 

hmanniah Bangladesh-ah kan kal a, COPU ho kha ar vulhna pakhat hi a rimchhia 

reng reng hi a awm lova, keini ei hi ti hmek hmuk hi a ni vek mai a. Hengte hi kan 

Vety Doctor te a thiam zawk an ni a, khami variety, quality ringawt lo deuh kha min 

barh thei lo em ni ka ti a ni, rim tui tak a ni. Kha hmun kha an sanitized vek a, kan 

tlawh dawn pawhin kan motor zawng zawng kha an phuh vek a, chumai ni lovin a 

chhungah khan uih hmek hmuk hi a awm lo a ni. Vawiina kan ei hi chu a dik tak 

chuan mithiam kan nih loh avangin ka hre lova, a ti hmuk vek mai a, han ei rei phei 

chuan a dik tak chuan a quality hi engeni kan hre lo a ni. Rim tui tak a ni, rimchhia 

kha kan hmu reng reng lova, chu chu an ti ve thei lawm ni, an efficient-in an taimak 

tehlul nen. Chutiang deuh hlek pawh Chuan hma an la theiin ka ring a, chu te chu ka 

sawi duh a ni, sawi tur a tam mai.  

 Pu Deputy Speaker, Minister zahawm tak pahnih te demand hi ka rawn 

thlawp a ni e, ka lawm e. 

Pu H. ZOTHANGLIANA    : Pu Deputy Speaker, ka lawm e. Minister 

pahnihte demand hrang hrang hi ka rawn support ve duh a. Lawmthu sawina tur a 

tam khawp mai a, kan sawi vek seng lo ang a. 

 A hmasa bera ka sawi duh chu demand no. 24-Medical & Public Health 

hnuaiah hian a thawktu pawimawh ber ber doctor leh nurse te hi keini naupang deuh 

pawhin kan  hriatchian ve chinah hian hma an va han sawn tak em! A bikin 

thingtlang nu leh pa berh te te, (kan tawng mawilo ni suh se la) loh theihlohna 

avanga Aizawl tlang rawn thleng te, Lawngtlai, Lunglei leh hmun hrang hrang 

atanga damdawi tlana lo thlengte hian an sawi tam em em chu nurse-te, doctor te leh 

mithiamte hi tunhma ang kha an ni tawh lo. Tunhma kha chuan thinchhe tak tak, 

thingtlang nu leh pa tana biak huphurhawm em em mai an awm thin a. Vawiinah 

chuan chutiang reng reng chu an awm ta lova, an dawhtheiin mi an duat a, kan hriat 

loh leh kan tlin lohna te mi an hrethiam em em mai a, pan an nuam tak meuh a ni tih  

sawi ri kei takngial pawh hian ka hre tam hle mai a, hei hi thil lawmawm tak a ni. 

Doctor leh nurse-te thawktu hrang hrangte an fakawm tak meuh a ni tih kha a hmasa 

in ka sawi duh a ni. 

 Hmasawnna tam tak kan hmu a, Mizoram State Cancer Institute Zemabawk, 

Tertiary Cancer Care Centre tura hlan chhoh a nih theih nana Ministry of Health & 

Family Welfare, Govt. of India atanga cheng nuai 4427 lai mai hmuh a ni ta te, 

MIMER Medical College atan he Ministry atang veka cheng vaibelchhe 189 zet mai 

administrative approval hmuh a lo ni ta reng mai te hi hun hmasa lam nena khaikhin 

chuan hmasawnna hi a zuanin tun sorkarah hian hotupa ber hian a zuang dawn a ni 

tih te sawi ve dum dum lemlo mahsela tih zuan a ni mek a ni tih hi a chiang hlein ka 

hria a, a lawmawm kan ti a ni. 

 Keini chhim lamah pawh, ‘chhimkun’ thenkhatin an tih thin lamah pawh 

sawn, hmasawnna tam tak kan hmu a ni. Kan khawpui ve ber Siaha leh Lawngtlaiah 

te pawh District Hospital changtlung zawk neih theih a nihna turin chak taka hma 

lak mek a ni a. Siaha District Hospital 100 bedded atan cheng nuai 1592 chuang 

hmuh a ni a. Tin, Lawngtlai a 50 bedded District Hospital atan cheng nuai 1191 

chuang hmuh a ni bawk a, chak takin hna an thawk mek a, hengte avang hian kan 

lawm em em a ni. Chumi rual chuan kan lawm hi a la famkim lo deuh hlek a, tuna 

Pu Lal Thanhawla kan Chief Minister ni mek leh Congress party President ni bawk 

kaihhruai sorkar tho hi 2018 kum tawpah hian a lo piang leh ngei ang tih kan ring 

nghet bur a. Chumi hunah chuan Lawngtlai a 50 bedded District Hospital neih bik 

keuh hi 100 bedded  tura hlankai a nih theih nan min hma hma sak hi kan duh em 

em a ni tih te kha ka han sawi tel a ni. 

 Tin, Health Worker Training Centre, ANM School Thingdawl-ah leh 

Lawngtlai-ah te nikum December, 2017 khan hawn tan a ni a, Lawngtlai-ah te pawh 

tha takin run chhoh mek a ni a, hengte hi kan lawmna ti belhchhah zeltu a ni mek a 

ni. Hemi rual hian Bualpui NG kan bial chhung ve-ah doctor kan nei rei lo em em a, 

doctor nei lovin rei tak kan awm ta a, engpawhnise ‘min ngaihtuah hram hram ta 

che,’ tiin Health Minister zahawm tak Hospital 100 bedded atan cheng nuai 1592 

chuang hmuh a ni a. Tin, Lawngtlai-a 50 bedded District Hospital atan cheng nuai 

1191 chuang hmuh a ni bawk a, chak takin hna an thawk mek a, hengte avang hian 

kan lawm em em a ni. Chumi rual chuan kan lawm hi a la famkim lo deuh hlek a, 

tuna Pu Lal Thanhawla kan Chief Minister ni mek leh Congress party President ni 

bawk kaihhruai sorkar tho hi 2018 kum tawpah hian a lo piang leh ngei ang tih kan 

ring nghet bur a. Chumi hunah chuan Lawngtlai a 50 bedded District Hospital neih 

bik keuh hi 100 bedded  tura hlankai a nih theih nan min hma hmasak sak hi kan duh 

em em a ni tih te kha ka han sawi tel a ni. 

  Tin, Health Worker Training Centre, ANM School Thingdawl-ah leh 

Lawngtlai-ah te nikum December, 2017 khan hawn tan a ni a, Lawngtlai ah te pawh 

tha takin run chhoh mek a ni a, hengte hi kan lawmna ti belhchhah zeltu a ni mek a 

ni. Hemi rual hian Bualpui NG kan bial chhung ve-ah doctor kan nei rei lo em em a, 

doctor nei lovin rei tak kan awm ta a, engpawhnise ‘min ngaihtuah hram hram ta 

che,’ tiin Health Minister zahawm tak pawh vawi tam tak kan ngen tawh thin a. Ani 

pawhin min ngaihtuah em em a, mahsela harsatna hrang hrang, indaih tawk lohna 

avangin dah mai hleihtheih a ni lova, tunhnaiah hian engemaw kawng min zawn sak 

hram hramin min dah sak a tum a ni tih kan hria a, a hlawhtlin leh hlawhtlin loh tur 

chu hotute thu ni sela. Tih takzeta min ngaihtuah pui avang pawh hian kan thla a 

muang a, kan lo lawm lawk em em a ni tih te kha ka sawi duh a ni. Hemi hnuaiah 

hian ka han sawi leh duh pakhat chu Pu Deputy Speaker, Er.Lalrinawman a vei em  

em a  sawi tawh, Health Care chungchangah  hian tlema Pathian  khawngaihna zara 

dinhmun tha chan  chang  mek  keini hote leh sorkar hnathawk hote hian, a ram  

mipui nawlpui  keini  aia harsa zawka  ding te hmangaihna leh  duhsakna avang 

hian, kan  hlawh atangin 1%  chauh tal  pawh  hi cut phal ta theuh  ila. Chumi tling  

khawm chu Zoram pum  mipuite tan hian chhenfakawm  tak leh kan Health Care 

tihchangtlungna atan hian mipui nawlpui zawk  a thlawnin  hmasawnna  an  nei thei 

zawk dawn  a ni tih a sawi fova. Hei hi ka support a; sorkar  thar a lo pian hunah  

pawh he scheme hi tihhlawhltin ngei a duhawm mang e aw tih  rilruah a  lian  khawp 

mai. Lawngtlai Hospital ah sawn hmasawnna  duhawm tak mai  kan  nei a, Medical 

Supdt., CMO  te leh thawktu dangte  inpekna a fakawm  em  em  mai  a. Tunhma  

deuh  kha chuan  kan  district  hospital te saw a  chhuanawm  loh khawp mai a mi  

pawimawh deuh ten  min tlawh se tih rilru kan neih rual  hian kan  zahpui lek lek  

thin a ni.  Mahse  tun  hnai lawk khan thawktu  thar  ten (a  hmasa  ami te kan  sawi 

chhia ni hauh lovin) nasa  leh zualin tuna awm  mek  te sawn theihtawp an  chhhuah 

a.Tunah sawn nasa  takin faina lamah te pawh  hma an  sawn  a,  kan  lawm  em  em  

mai a ni. Tin, inenkawl  dan pawh a  mumal  a mipui min ti  thlamuang em em a ni. 

Nikuma faina kawnga inelna kawngah pawh khan Lawngtlai Hospital sawn 

pahnihna a  la hial a, a  lawmmna te pawh ropui taka hman a ni  nghe  nghe  a ni. A 

bik takin Dr.Lalmalsawmi te  leh CMO te, Dr.Thanpuii  Pachuau te an  fakawm hle 

a, vawiinah  hian  lawmawm ka tih  em avangin an  hmingte pawh ka rawn 

sawichhuak duh tlat a ni.  Hetih karah  hian CMO kan  duh  em  em  mai kha 

sawnchhuah  a ni a, kan ui em  em  a ni tih  kha  ka han sawi ve hrim hrim  duh 

bawk  a ni.  Amah  rawn thlaktu tur te pawh khan an thlaka te  kha mi namai an ni 

lova, tan nasa taka an  lak  kan  beisei a ni tih  he House kal tlang hian ka sawi duh 

ani. 

 Demand no.26-ah hian a thawktute an  tlem  na a  an  inpekna,  an  

thahnemngaihna avangin  Zoram pum an tuam tha  hlein ka hria a ni. Lawngtlai  

bikah  pawh sawn Congress a lo pian  hnu  hian I&PRO kan neih hleih theih loh kha 

tunah chuan a tak takin  dah a  ni  ta a.  Tunah sawn Tv.Hruaiatea kan nei ta a, a fel 

khawp mai a, kan  lawm em  em a ni. 

 Tin, PWD hi Zoram pum  nin enkawl a ni a, thingtlang kilhkawr ber pawh 

kawngin a chhun pawp tih theih deuh thaw a lo nih tawh  mek karah hian  

duhthusam lohna pawh a la awm  a ni  tih  kan  hria  a ni. Chuti chung chung  chuan  

Private Resolution kan passed tak ang khan hun rei tawh tak atang khan kawngpui  

tha tawk loh  vanga harsatna  sut  kianna tura tun sorkarin  chak taka hma  a lak  

mek  hi a tha  a ni tih  hi ka sawi duh ani. Entirnan Rawlbuk to Lungtian chu ka bial 

chhung  a ni a, ka hre chiang a. MNF hun  lai khan  laih a ni a, mahse a puitlin 

hmain a laih danah dik tawklo te a awm a ni. Chumi avang chuan saw kawng laih 

sawn thubuai a awrh a ni. Chumi avang  chuan  sum a lo kal  tha  thei  lova, a  

chatlak ta a, mahse Pu Hawla sorkar  a  lo pian  leh  takah  hian  a lo kal leh  thei a, 

hnate pawh chhunzawm a lo ni leh ta  a, kan  lawm  khawp mai. Hmannia ka zawh  

tawh GSR Ventures  a thawktu te hian an tlan  bosan  a ni mai lawm ni tih te kha 

kan sawi a. Mahse tunah hian development tha  tak  mai  a  lo  awm  a, PWD hotute 

leh  GSR hotute te inbia in contract terminate-a hun khawhral chho mai lovin 

remruatna te min  neih sak chho mek a, kan lawm  hle a ni. Kan bial chhunga 

kawngpui in ala tlawh  pawh loh awm chhun tlem te zinga Vawmbuk to Archhuang 

te pawh kawngpui tha laih  mek  a  ni  a,  hengte avang  pawhin  kan  lawm  hle  a 

ni. Tin, Lawngtlai West bialah hian sawi sen loh a mawi tih mai  tur hi kawng  laih  

thar  a awm  a ni. Sorkar hmasa hun kha  chuan Hrangchalkawn  leh Lawngtlai inkar  

te  pawh saw  a  chhe  em  em  mai  a, kan mangang  thin  a ni. Nimahsela  tun  

hnaiah  chuan  tih  that  a ni tawh a, a  ziaawm  tawh  em  em  a,  kan  lawm hle a ni.  

Kan bial chhung Vartekkai Tuipui  hi motor kawngpuiin a tlawh loh awm chhun a ni 

a, BRGF atangte, RSVY te leh thil dang dang MLA fund atang te pawhin  

theihtawpin  kan buaipui nangin keimahni ngawt chuan  kan puitlin  tha hlei thei 

lova  hengte pawh hi PWD lama kan hotute pawhin hma leh tur hmasaah min lo telh 

sak thei hram hram se kan lawm ngawt ang.  

 A tawpna lam atana ka sawi duh chu  kan Minister zahawm tak Pu C. 

Ngunlianchunga demand-ah pawh hian sawi tur ka ngah hle mai a, mahse hun ka lo 

hmang tam deuh tawh a. Engpawhnise Disaster Management & Rehabilitation 

enkawltute, Animal Husbandry & Veterinary enkawltu a nih kawp te. Printing & 

Stationery Department te pawh enkawltu a nih naah hian Pu C.Ngunlianchunga hi a 

fakawm kan ti tak meuh meuh a. Chutihrual chuan ama khua a nih avang hian 

Lawngtlaia kan mamawh thenkhat saw chu tih hmasakah a han dah lo lui deuh hlek 

a. Hetah hmar lamah te pawimawh tak tak a lo tam avangin mamawh, amah pawhin 

a duhsak ber a ni reng chhungin la hlenchhuah zawh loh tlem te a nei a. Chungte 

atan chuan tunhnaiah hian ruahmanna min neih sak leh niin kan hria a, kan lawm em 

em a ni Lawngtlai leh Sangau atan te tin, Sangau ah Vety Doctor te pawh min dah 

sak a, kan lawm hle a. Tunhnaiah VFA engemaw zat lak an ni mek a, hengah te 

pawh hian saw lama kan mamawhna hrang hrangte saw min hriatchian saktu a nih 

anga min ngaih pawimawh sak ngei pawh kan duhin kan beisei a ni. Lawmthu 

sawina tur tam tak a awm rualin a tawi zawngin ka ti mai ang e. Minister zahawm 

tak pahnih te demand zawng zawng hi lawm taka support in pass pui ngei ang u, tiin 

ka rawn thlawp ve a ni e. Ka lawm e. 

DEPUTY  SPEAKER : Kan duh tawk deuh tawh em ? Aw, Pu 

R.Vanlalvena.  

Pu R.VANLALVENA : Pu Deputy Speaker, ka lawm e. Hun tawi te 

hman ka tum ang, ka sawi lo ang ka ti zet na in. Demand no. 24-na Health 

department hi ka rilruah a lian a, sawi ka tum hmasa a ni. Thil pahnih ka 

ngaihtuahna luah zual bik a awm a. Chu chu MSACS leh Health care hi a ni. MLA 

zahawm tak Dr.Ngurdingliana khan a rawn sawi tawh a kan vei zia te. A bik takin 

MSACS leh Health care khawihtute ka bawhbuai zia hi ka ngaihtuahin an fakawm 

ka ti a. A chang hi chuan min ning awm mang e aw, ka ti thin a. A thawktute hi an 

fel em em a, an dawhthei a, an thawk nasa a.  

 He House zahawm takah hian an thawhrimna hi sawilan ve hrim hrim hi ka 

chak a. An office-ah hian ka luh loh pawhin ka phone thin a. An hotu lawk te kan 

phone ngam chiah lo chang pawh hian hnathawktu dangte hi kan phone chamchi 

reng a. Chutianga kan ti buai chung pawh chuan kan hriatfiah loh lai te min hrilhfiah 

a, tha taka min chhang reng thei te hi a lawm khawp mai.  

 Hei hi ka sawi fo thin, India ram pumpuiah AIDS vei kan tam ber te kan ti 

thin a. A tak takah chuan hengte pawh hi a thawktu ten an thawh that avanga a 

number-ah chuan tam ber kan ni tih hi ka sawi duh a. Test a tam chuan hmuh chhuah 

a tam a. Tin, central atang hian a check dan tur guideline fel tak a awmsa avangin an 

thawh that avanga tam kan ni. Kan tlem e chu ka ti miah lo a, a tam hi chu kan tam 

hrim hrim. Mahse pakhatna em em kan nih chhan hi chu MSACS-a thawkte thawh 

that vang,  test tur an taihmak avanga pakhatna ni  kan ni a. Mi state hi kan MSACS 

ten an thawh ang hian thawk tha ta se keini ai hian an sang daih ang tih a rin theih a 

ni tih ka sawiduh a. 

 MSACS hi tunah kan hriat ang hianin building an nei lo a. Thlatin ` 70,000 

– 80,000 inkar bawr vel in luah manah an hmang thin a. Hei hi an khawngaih thlak 

khawpin ka hria a. In nghet, building nghet hi nei ve ta se Health Minister zahawm 

tak hian in neih theihna turin hma a la mek a. Heng te hi hlawhtling thei se ka duh 

pui khawp mai a. Sum kan save mai bakah anmahni tan a nuam ve dawnin ka hria a. 

Chumai bakah a nghet loa thawk an ni hlawm a, a nghet hian thawk ve thei se  

thain ka hria a. Mahniah han in chan ila kan hnathawhah, contract emaw, a nghet loa 

kan thawh chuan a ngheta thawh ai chuan thahnemngaihna a nep deuh hlekin ka 

ring. Tichung chung hian an thawk tha em em a a nghet hian lak theih ni ve se, tunai 

hian kan that leh zual ka ring a.  

 Tin, khawvel ram thang zel en hian sualna a sang zel a, mihring kan zalen a. 

He natna HIV (AIDS) bei let tura thawh hi a tawp dawn hian a lang lo. Chuvangin 

an ngheh hi a ngaiin ka hria a, Minister hmalakna hi tihpuitlin hram ni thei se ka duh 

khawp mai a. Hmalakna hrang hrang han thlir hian sawi tur a tam khawp mai a, kan 

sawi seng lovang a. Zirlai buah hetiang lam that loh zia te telh tur Mizo subject-ah, 

tunah hian subject dangah science-ah niin ka hria class pakahatah hi chuan  tawi te 

chuan a tel tawh a. Mizo subject-ah ngei telh tura hma an han la te hi a lawmawm 

khawp in ka hria a. Naupang zawk ten a that loh zia leh inven dan tur kawng te hi 

zirchhuak thei se. Hetianga hma an la hi a tha ka ti. Tin, Red Ribbon Club te an ti a, 

College-ah leh Technical Institution-ah te an siam hi a lawmawm ka ti. Thangthar 

zawk te hian a that lohna nasa zawka kan hriat a, inven a tul zia te kan hriat tulin ka 

hria. Tunah chuan Kohhran thleng pawh hian an beng harh ta khawp mai a. ka hriat 

ve chhun Presbyterian kohhran ah pawh hian a that loh zia nasa taka inzirtir a ni 

chho zel te hi a lawmawm ka ti.  

 Health Care chungchang kha kan thiante khan an sawi nual tawh a, an sawi 

kha ka support a. Han belh ka duha chu, tunah hian Health Care la hi chhungkua 

1,25,459  lakhs bawr vel  kan ni a, Health Care la ho hi chu kan hriat angin sorkar 

atanga bill theilo te kan ni tlangpui a. Sorkar atanga MR Bill tam zia ` 116 crores 

bawr vel tun kumah pawh a awm a ni a. Health Care kan kalpui that chuan sorkar 

atanga kan bill te pawh a tlahniam thei ang a sorkar sum te pawh hi kan save thei 

zawkin ka ring. Chhungkaw 1,25,459 bawr vel in register pawh hi hei ai hian tam 

thei ta se tha ka ti. Chutih rual chuan pawisa tlem hi NEDP atang khan tih belh theih 

a ni ang em ka hre lova. Vawiina kan finance budget han en hian Health Minister 

zahawm tak budget hi nikum ai in a pathum hian a budget-ah hrim hrim chuan a tla 

hniam vek a. Health Department-ah pawh hian ` 716 lakhs chuang hretin a tla 

hniam a, a dang kha chu ka sawi vek kher lo ang a, NEDP atang khan corpus fund hi 

tih pun a Health Care-a  dah belh dan awm thei se tha ka ti. Chutiang chu kan theilo 

a nih pawhin nichina ka hma amite rawtna kha behchhan thoin keini ho ti mai ang, 

Pathian khawngaihna avanga hlawh neia hetianga awm MLA leh sorkar hnathawk 

ten sorkar atanga ka bill, tui bill, telelphone bill  electric bill. Kan bill let te cut ta ila, 

hetiang hi bill lo ta ila, Health Care ah hian kan bill ai zawng zawng lut se, mipui 

tam zawk hian kan chhawr theih ka ring  Pu Deputy Speaker. Hetiang zawng hian a 

kal theih em? Kal  ila chuan tuna Health Care bill ` 3 lakhs hi ` 5 lakhs ah a sang 

cho thei ang. Tin, natna chi 17 bawr vel kan bill-ah te pawh hian  chi 30 velah kai 

chho thei ta se mi tam zawkin kan chhawr tangkai theih ka ring a, A bik takin harsa 

a, ve leh zual (ka tawng mawilo ni lo se) tan a tangkai ang. 

 Tin, mipui tam zawkin kan bill thei dawn bakah Medical Reimbursement 

lam kan hrek chuan sorkar pawisa pawh hi kan hrek save zawkin ka ring a, chu chu 

tawite in ka sawi duh a.  

 A dawt lehah chuan din tak rau rau ah chuan Pu Deputy Speaker, PWD kai 

dawrh ka duh a, kan PWD te hmalakna thlir hian ni hmasa Zirtawpni lamah khan 

kan sawi tawh a, kum kalta zawng zawng te kha chu thu hran pawh ni se, tun kum 

chhung, nikuma ruahtui tlak tam dan te, kawng tha tawh  te a tih chhiat dan zawng 

zawng kan sawi tawh a. Chumi hnu ah kum a lo thar a, tun kum thar chhunga PWD 

te hmalakna that zia te, an hmalakna tam zia te kan hmu a, a lawmawm tak zet in ka 

hria. Tunah hian 4615 kms kawng enkawl lai an nei a, chutiang zat enkawl an neiah 

chuan engemaw diklo leh fello hlek lai a awmlo theilo in ka hria a, mihring ah hian 

famkim loh lai a awm a, mi pakhatin an thawh vek ni lo, a km te te in inchan sem, 

mi hrang hrangin an thawh a nih hlawm avang hian khawimaw lai hlek kha chu a 

awmlo theilo a ni. Hmanni ah whatsapp group-ah kan hmu a, an thawn darh nasa tak 

alkatra an thawh zawha an hik vak vak lai kan hmu a ni. Chungte pawh chu engati 

nge khalai kha tiang khan a awm theih ti in kan han zawt a, a thawh dan tur  JE khan 

a hrilh vek a, a hnuai ami an black top tur kha chhem faia tih tur a ni tih an inhrilh a, 

a ni lo vil reng hman si lo hmun danga a lo kal zawk lai khan zim  te, a awmlo a an 

lo thawh zeuh lai ah khan fimkhur tawk lohna a lo awm a, chumi lai tlemte chu a lo 

khawk thei a, a chhe lai sawi tlat thin kan nih ve  avangin, famkim lohna alo lang a, 

khatiang kha chu awm ve thei tur ni ah ka ngai ve a, km sangli chuang enkawl laia 5 

or 6 feet bial lo chhe ta kha chu, a chhia kha  a lawmawm e ka tahna ni miahlo in, 

khatiang kha awm ve palh thei a ni. Tin, lei chungchangah te pawh lei hi an dawh 

nasa em em a. Lei sawmnga pahnih tunah hian enkawl lai an nei a, lei dawh lai mek 

pakua an nei a, lei rinawm lo siam that lai tunah hian 3 an nei a ni. Lei 52 lai enkawl 

zinga tlema thalo lai lo awm hlek te kha awm ve palh thei a ni mihring ah chuan, 

mahse chung zawng zawng ah chuan  a chhe lai aiin a tha hi a  let tam fe in a tam a, 

a chhe lai hi kan sawi uar lai a ni thin a. Chung ah chuan tuna PWD te hna thaw an 

tan zia ngaithuah hian a lawmmawmin ka hria a, 

 A bik takin a changtu Minister a fakawm a, nimina zawhna a chhan ah te thil 

fello lai leh thalo lai deuh awm zawng zawng pawh a hmunah tlawh a, a thawk thalo 

deuh nia ngaih te pawh  transfer-in a siam rem zung zung te kha a lawmawmin ka ti 

a Minister hi a fakawm thlawt a ni. 

 A dawt lehah chuan Printing & Stationery Minister hi a lawmawm khawp 

mai zawhna chhanna ah hian kan hmu a 2015,2016,2017 chhungin pawisa an hlep, 

an lei aia an pek chhuah a tam zawk zia te kan hmu a ni. Cheng tam fe hi a hlep 

chhuak thei a, Department lian tak ni lo hi hmasawnna lian takah a hung chhuak thei 

a. Disaster Management Department ni se a enkawl tha em em a, a viak a tha a, 

thinlung a pe a, theihtawp chuahin kan ram hi a vil a. Tin, Vety Department a hma 

min sawnpui zia te hi a taka chhuta enchiang duh tan chuan kawng tinreng ah a 

hmuh theihin ka hria. Minister  pahnih  tha tak  tak kan  nei  hi  lawmawm  khawp in  

ka  hria  a,  an  demand  te  hi  ka  rawn  support  a ni  e.  Ka  lawm  e. 

DEPUTY  SPEAKER : In  duhtawk  khat  tawh  maw,  Pu  Zawma  i  

sawm  ang aw. 

Pu  VANLALZAWMA : Pu  Deputy  Speaker,  ka  lawm  e.  Vawiinah  

hian  kan  sawi  hmasak  lawk  duh  chu, i veilama  thu  te  hi  kan  tlem  deuh  bawk  

nen  hian,  tihian   kan ti  kan  ti  ang  a,  kan  sawi  kim  leh  vek  thin  a.  I  

dinglama  thu  te  sawi duh  tam  tak  an  awm  lai  hian,  engpawh  hi  sawi  ila,  hun  

tha  deuh  min  pe  chho reng  a.  House  Leader  ho  in,  Minister  te  leh  member  

ten uluk  deuhin  min  lo  ngaihthlak  sak  thin a.  Chu  chu  ka han  sawi  hmasa  

lawk  duh  a,  kan  lawm  em  em  a,  kan thu  han  sawi  ve  te  chu  kan  hre  vek  a.   

I  dinglama  thu  te  tana  ngaihthlak  nuam  vak  lo lam   hlir  hi  kan  han phawrh  

chho  leh  nghal  a.  Chuti  chung  chuan dawhthei  takin  hun  min  pe  thin  a,  kan  

lawm tak zet  a ni  tih  ka sawi duh  a. 

 Minister  zahawm  tak  Pu  Lal  Thanzara  chanah  hian  ka  sawi  hmasak 

zawk duh  chu tawitein,   Information &  Public  Relations  lam  hi.  Vawiina  kan  

rorel  lai  te hi  opposition  lam  pawh  inang  khat  rengig  kan  thusawite  Zoram 

mipuiin  min  lo  thlir  theihna  chhan  hi  he  Department  hi  a ni  a, a   lawmawm  

tak  zet a.  Chumi  lai  erawh  chuan  thil pakhat  ka  sawi  chak  deuhhlek  chu,  

session  kan  neih  lai  hi  chuan  kan  thusawi  te  hi  chiangkuang  tak  leh mumal 

takin  min  thehdarh sakin min puan darh  sak  ve  zel  a ni  mai a, Zoram  pum  

mipuite  hmuh tur  hian.  Session  kan  neih  loh  lai  erawh  hi  chuan sorkar  lam  

hmalakna   ngawr  ngawr  hi  an puang  char  char  a.  P.R-te  pawh min  rawn thawn 

ve thin a. Kan  hotute  thu  leh  hla  hlir  mai  hi  kan  ngaithla  a. A  lehlam    hian 

engenge  kan va tih  tih hi a  lang  ve ta  lo a. Hei  hi  tunhma  atanga  kan system ani 

a,  India sorkar  ropui  tak  hi  chuan an  thlak  deuh  dawrh  tawh  a ni. 

 Tunhma  kha  chuan kan hre  vek a  Communist  ram,  Socialist  patern-a  

khawsa  kan nih  avang  khan sorkar  lam  thupuan darh  kha sorkar media  lam  te  

leh  khatiang  lam  kha  an  tih  vek turah  an  ngai  a. Mahse  kan  hre  vek  a  hman 

deuh  atangin heng  All  India   Radio  te,  Doordarshan-te  pawh corporation-ah  an  

han dah  a.  Ruling  lam  thil tih  te,  opposition  lam thil  tih  te  an  puang  an  

puang  tawh  mai  a.  Keini  kan  Information  &  Public  Relations  lam  kha  chuan 

khalam  kha  thil  thiang  lo  tawp  angin  kan  la  ngai deuh a.  Hei  hi  kan  kal  reng  

dan  tur  ani  lo  a ni  lawm  ni aw  tih  hi  ka  ngaihtuah  dan   ah  a  awm  a.  

Chungte  pawh  chu  vawiinah  hian  kan sawi chhuak  chak  deuh  a.  He  House-a  

kan  che vel zawng  zawng  te,  Zoram  mipui  mithmuha  min  puan darh  sak 

avangin,  I& PR  lam te  ka  fak  nisela.  Thil dang  ah  sawi tur  awm bawk  mahse  

ka  sawi rih lovang  a. Tichuan,  Health  Department  chungchang  kha  kan  sawi  

deuh  vek  a.  Vawiina  ka  lawmna   em  em  pakhat chu Medical  College  hmel  a  

lo  lang  ruau  ruau  tawh  a,  a  piang  chho tep  a.  Engtikah  nge  a  pian dawn 

chiah  hre  lo  mah ila   a piang  hnai  ti  ila kan  tisualin  ka  ring  lova,  hei  hi  

lawmawm  em  em  in  ka  hria  a.  Tam  takin  an  hisap  ang  hi  chuan  Medical  

College  changkang  leh changtlung  leh   tha  deuh hi  chu vawi  leh khatah a ni 

nghal phut  thei  lovang  tih  chu  hriatsaah  ka ngai a.  A  chhan chu  kan  ram  a  

kilkhawr  a,  sum leh pai  te  a  tam tawk  lova.  Tin,  a  zirtirtu  tur  te  pawh  hi  han 

zawng ngial  mah ila   qualified  tak  hian  an  rawn dil nalh  nalh lovang  tih  hi  a  

hriat sa  a.  

 Tumkhat,  Mizoram  University  tih chhoh  dawn  hlim  khan  vanneihthlak  

deuh  maiin  Parliament  Standing  Committee an  tih ah  khan,  khatih  lai  khan 

Human Resources Development  leh  Health hi  Committee  pakhat  hnuaiah  a  

awm a,  tunah  hi  chuan  an  then  hrang  daih  tawh  a.   Chutih lai a  kan  Chairman  

chu  Mizoramin  Peace  Accord  kan  sign  laia  Home  Minister  S.B. Chavan  kha  a 

ni a.  Kan  sawi  kualna  chhan  chu, University  kan nei  dawn .tih  thawm  ah  khan  

Committee-na  ah  te  kan  inhmu  khawm  thin  a,  Education  lam  mite  leh  

University  lam  mi te.  Tum  khat  chu  fiamthu  ti  tak  deuh  hian  Delhi  

University-a  an Registrar khu,  ‘University kan nei dawn a nia, V.C-ah  lo  tang  

the,’ ka ti ve ngawt  a.  Mahse,  a ni  khan  a  ngaih  dan  a ni vak lova.  Mizoram  

vela  V.C.  rawn nih  ai  chuan  (khulaia  V.C.  leh  Registrar  inthlauh  dan chu  kan 

hre vek a) Registrar  nih  kha  a lungawi  hliah  hliah  tih  kha  a  hriat  a,  a  nui  mai  

a.  Chung  ka   han sawi  nachhan  pawh  Medical  College  hi din  pawh ni  ila,   

Professor  thiam  tak  tak  hi  chu  chuti  mai  chuan  an  lo  chho  lo  deuh ang  tih  te  

pawh  hi  a rin theih niin  ka  hria  a,  chung  chu  ka  sawi  a.  

 Chutih  mek  lai  chuan  kan  sawi duh  lai tak  pakhat  chu,  Medical  

College  lo  piang  tur  leh  Referral  Hospital te  kan  han  sawi  zawm chho  a.   

Chutih  lai  chuan NEIGRIHMS  te  pawh  kan  han  sawi  zawm  chho  ta  zel  a.  

Helaiah  hian  kan  hriat  fuh  loh  deuh  te  pawh  a  awm  em  aw  ka ti  a.  Chutih 

lai  mek  chuan  kei  pawhin  hriat  fuh  loh  hlek  hi  chu   ka  nei  mai  thei  a.   

Mahse,  ka sawi duh  chu, sawmi  Referral  Hospital  lo  pian chhuah  chhoh  dan  

kan  hriat  dan  hi,  kan House  Leader  hian a  hrechiang  berin  ka  ring  a.  Ka 

hriatsual loh chuan  khatih  laia  Prime  Minister  Deve Gowda a lo  zin  a,  North  

East  a  rawn tlawh  kual  a. Prime  Minister  package  atangin  crore  40  kha  min  

rawn  pe  a, a  remchang  kan  tih  anga  hman  tur  niin  ka  hria  a.  Helaia record  

ka neih  dan  ah  chuan  (ka  sawi sual  a nih  leh  kan  House  Leader-in  min  

hrethiam  ang  a) Referral Hospital  atan  tiin   Dr. C. Silvera khu  ti  lam  ah  

Minister  of  State  a nih lai  khan  DPR  te  an  thehthla  a. Ka  hriat zel dan  phei  

chuan Referral  Hospital ang  khan  an ti  tih  deuh mai  a ni  a,  a  fuh chiah  lo  mai  

thei a. A  tir  ah  chuan,  khatih  laia  kan  Chief Minister khan New  Serchhip-ah,  

khawte  tlangah  khian dah duh an ti a,  kan  thiante  min hrilh  dan  chuan. Mahse 

Serchhip  pa  thenkhat  khan  hla  lutuk  deuh  khan  an  hria  a,  New  Serchhip  teh 

daiha awm kha.   Ti khan engtin tin  emaw  a  kal  a, anmahni Hospital chei hnuma  

khatia  hman  tum  deuh  khan  an  sawi  a.  Mahse,   khatih  laia  kan C.M.  khan  a  

ti  lo  a. Tichuan, Falkawn  lamah  sawn  rawn  tihthlak tak niin  ka  hre  deuh  a.  

Chu chu tunhnua  an  sawi ka  hriat  dan chuan  Serchhip pa ho alawm, ti pawl an 

awm a, New Serchhip lam atang hian, khawte tlang hla ti lutuk khan Muallungthu 

dai Falkawn khu an pan a ngai dawn a ni ti te khan fiamthu angreng deuh khan an 

insawisa vel te pawh hi ka hria a. Chu chu a lo chhoh dan  niin ka hria a. A lo kal 

danah khan Prime Minister package chutah chuan crore 40 nge 45 ka chianglo, a 

thenin 45 an ti a, a thenin 40 an ti a, chumi chu a ni a. Amaherawchu vanduai thlak 

takin Congress sorkar kha a tla a,  MNF sorkar kha a lo ding chho a, tichuan khata 

an lo din chhoh khan a dahna turah khan kan han buai leh deuh a. A thenin tuna TB 

Hospital vel leh RIPAN hmun velah sawn dah kha an sawi mawi a.  

 Amaherawhchu Falkawn lama dah tur khan na deuha pressure a awm a, an 

sawi zel ka hriatdan phei chuan Pu Dy. Speaker, khatih laia Sateek bialtu pa (tunah 

chatuan ram min pansan tawh a) Pu Thlenga, ‘khan in sawn loh chuan ka bang ang,’ 

ti khawpa a kar avangin sawtah sawn an dah let leh ta a ni tih kha a awm a. 

Engpawhnise kha kha thudik tawk lo a awm a nih pawhin min hrethiam sela, chu 

chu Referral Hospital  lo din chhoh dan te kha a ni a. NEIGRIHMS hi chu khatiang 

kha a ni lo deuh a, ka hriat danah chuan NEIGRIHMS hi chu All India Insititute of 

Medical Science  kan tih ang chi India rama hmun hrang hranga dah belh chhoh 

(Dy.SPEKAER : Dar 4 a ri a, kan kal zel mai dawn lawm ni? Aw le, chhunzawm leh 

rawh le.)  

 Pu Deputy Speaker, ka lawm e. NEIGRIHMS khu chu, a hminga Standing 

Committee-a ka awmve tawh hnua khatianga policy thar lo kal ah khan, North-East 

tan pakhat India rama hmun hrang hrang ..... an ti a. Gauhati IIT te pawh tunah 

khuan a lo piang chho zel a, khatiang deuh chi khan central sorkarah ngaihtuahna a 

lo awm a. NEIGRIHMS ding tura pawh khu mumal taka Lok Sabha leh Rajya Sabha 

Parliament Bill-a lo kal a passed thlap a ni. Heng kan Referral Hospital te nen ang 

khata han tih ringawt kha thil inanglo deuh tak niin ka hria. Chu chu Pu Deputy 

Speaker, kan hriatthiam dan a ni a, kan pass tawh dan te. NEIGRIHMS khu an din 

tirh chiah ah chho a hmu ah te pawh tum khat chu ka tlawh tawh a, an sak mek lain, 

an luah tak tak hmain, khatianga lo piang chho khu a ni a. Tuna kan Referral 

Hospital lo chhoh dan nen chuan a inang lo tawp a.  

 Tichuan MNF sorkar-ah khan term tawp dawn hnaih lam deuh ah Medical 

College-a leh chhoh dan a awm ang em tiin ngaihtuahna an hmang a. Tahchuan eng 

eng emaw hriatpui dan te ka nei a, a chhan chu a tirah chuan kan bangbo viau a. 

Amaherawhchu Catholic hotute nen khatiang khan sawi chhoh a awm a, kan sawi 

chhoh chhoh pawh Catholic Bishop Conference of India, Delhi-a hmunpui nei khuan 

Kristian te tihduhdah leh Kristian te tan harsatna a thlen hian Kristian MP te min ko 

khawm thin a, Kristian MP forum te kha loose body deuhin kan siam a. Kan 

Chairman thin chu kan Governor hlui central Minister pawh ni PR Kyndiah kha a ni 

a, tiang chuan kan inhmu khawm fo thin a. Chutih lai chuan CBCI-a an hotupa 

pawimawh deuh mai Public Relations Officer an tih Brother George-a te nen khan 

kan inhmehriat a, Mizoram chungchang te min zawt min zawt a. Medical College 

kan neih loh dan te leh  kan awm dan te  kan sawi khan mak kha a ti angreng khawp 

mai a. Chumi kaltlang chuan St.John Medical College te nen khan engtin tin emaw 

inzawhna a lo awm chho a.  

 Tum khat chu ka sawi tawh nghe nghein ka hria a, member zahawm tak Pu 

John Siamkunga pawh a hrechiang ber pawl a nih ka ring a. Tin, tuna kan Bishop 

Most Rev. pawhin a hrechiangin ka hria a, anmahni te pawh rawn zin chhovin tikhan 

hmalakna a awm a. Tin ka sawi let leh lawk duh chu Referral Hospital 

chungchangah khan Department lam atang te pawhin hetiang hi engatinge hmalakna 

ava awm lo ve an ti thin a. Tin, a pawisa rawn sanction-ah khan equipment leina 

pawh a awm lova, ka hriatsual loh chuan, a thawktute lam pawh an awm lo a ni. 

Mahse khatih laia kan Chief Minister zahawm tak khan thil kha a sawithiam angreng 

thin a, tum khat Planning ho bula a sawi, ‘40 crores-in engtin nge Medical College 

kan din chhoh theih ang? Referral Hospital tura tih a ni a. Engpawh nise in mi tih 

dan hrim hrim hi, fiamthu ti takin Air Rifle min pe a, sai kap rawh min ti a maw? 

Tih ang deuh a ni a, in thil tih dan hi crore 40-in tuman Medical College an din 

loving,’ te kha a ti a.  

 An lawm angreng phian a, khatiang khan sum te pawh tih dan a awm thei 

ang an ti a. Chutia Catholic hote nen an indawr chhoh mek lai khan, khatih laia 

Health Minister Rama Dos pawh hmuh a ni a, tum khat chu ka tel ve nghe nghe a, 

ani pawh kha a phur angreng khawp a. A chhan chu ‘Medical College changkang 

St.John Medical College te chu India rama hriat hlawh ber te zing ami a ni a, inti ho 

a nih chuan a tha ang,’ a ti a. Min phur pui khawp a, tin, anmahni lam pawh an phur 

a. Kan zirtirtute ho pawh, a tul angin a inchhawkin an lo chho thin ang a, deputation-

in thla thum nge, thla ruk te an rawn awm ang a, an lo kir leh ang a tiang ang deuh 

khan, tih theih a ni ang tih kha an inbiak thin dan a ni a.  

 Pu Deputy Speaker, ka sawi kual ta duah a, min hrethiam ang a, chutih lai 

mek chuan term hmasa, tuna kan term hma chiaha kan neih dan ka hre thui lova, 

MLA te ka ni ve chiah lo bawk a. Kan Minister hlui Pu Rinlianan theihtawp kan 

chhuah a ti a, a dik turah pawh ngai ila. Kan han hriat phak ve theih chinah chuan 

tuna kan Health Minister zahawm tak hian  theihtawp a chhuah a, 2014 atang pawh 

khan kan sawi kan sawi ri tawh a. Chulai tak a chu a nia Pu Deputy Speaker, a 

lawmawm ka hab tih lai tak chu (Dy.SPEAKER : Chair kan han inthlak lawk a nge 

– (Speaker at Chair).   

 Pu Speaker, ka lawm e. Tin, a lawmawm tak zet a, Medical College tha tak 

hi an nei nghal mai lo ang. Hetia a bul kan tan chuan Mizoram hian step ropui tak 

kan kai a ni tih kha han sawi duh a, a lawmawm tak zet a, theihtawp chhuaha kan tan 

ho te pawh a tul a. Ahminga i veilama thu opposition-te pawh hian he Medical 

College awm chho turah hian theihtawp chhuaha he Medical College lo piang tur hi 

puih chho va, a tul ang anga kan tih thei ang ang tih te pawh kan inhuam a ni tih ka 

sawi  duh a. Pu Speaker, kha lam chu duhtawk ila. 

 Thil pakhat ka sawi kai leh lawk duh chu Health Care Scheme chungchang 

hi ka han sawi duh a. Hei hi a pawimawh khawp mai a. Health Care Scheme hi tuna 

kan kalpui loh ang deuh hian kalpui dan a awm em aw ka ti a. In register ngai tih lai 

vel hi heti lo hian a tih theih lawm maw ni le? RSBY a nih chuan thu dang ni sela. 

 Entir nan sorkar hnathawk chuan sorkar hna a hmuh a, appointment a hmuh 

a, order a hmuh a, a zawm a, a thawh fel chuan engemaw harsatna pawh tawk se, 

medical facilities, kha a nei nghal tawp mai a. In-register hran a ngai lo, sorkar hnaa 

a ngheta a luh kha chuan medical facilities kha a tukah pawh damlo se a bill nghal 

thei mai a ni. Engatinge Health Care Scheme-ah hian in-register a ngai, chuti khati 

kan tih kher hi Pu Speaker, tih loh theih dan a awm lawm ni? Dik tak chuan sorkar 

hnathawkah pawh a tam ber zawk hian an bill ngai lo. Hrisello leh vanduaina 

tawkten an bill thin a ni. He Health Care Scheme pawh hi register tih vel a buaithlak 

khawp mai a. Tam tak in-register hian Pathian zarah hriselna thate an lo neih chuan 

kum khatah an va bill miah lo ang, a tam zawk fe hian a bill lo ang. A bill ho leh a 

buai ho hi tlem te an ni ang. Chuvang chuan sorkar hnathawk ho kan pek ang hian 

an dam loh chuan doctor ten damlo, treatment pek ngai an ni an tih chuan  hemi 

scheme ang chi kha kalpui theih mai dan hian a simplify theih mai lawm ni ka ti a. 

Chu chu awlsamte a a theih mai dan chu keimahni budget atang hian pawisa dah 

hrang ila. Chu chuan, chumi hmang chuan a tih mai theih. Dik tak chuan (engemaw 

zawngin min ngai lo ula) kan zu chhiah ringawt pawh hi dah hrang ila, khang vel 

atan khan tih tham deuh hi a awm ang, Health Care Scheme-ah hian. Chu chu a bill 

tur hi, a percent hi an tam vak lo ang, Mizoram mipuiah hian. Eng nge ni kan 

hotuten khami statistic kha min hrilh theih phei chuan hriat a chakawm khawp mai 

a. Mihring engzatin nge bill? 12 lakhs vel population-ah hian Health Care Scheme-a 

pawisa bill hi eng zat nge awm ti ta ila a sang fu lo maithei a ni. Chutiang deuh 

chuan simplify dan a awm em? Sorkar hnathawkte chuan an thawh, an zawm rual 

rualin kha facility kha an nei nghal a. India khua leh tui dik tak, Mizoram mi dik tak 

an nih chuan, voter ID te an neih bawk chuan hemi hman theih dan hi ngaihtuah 

chhuah theih ni ta se aw tih hi Pu Speaker, thil awm thei niin ka hria a. Chu chu 

vawiinah ka han sawi leh ni sela. Kha lam kha chu duhtawk ila. 

 Thil pakhat ka han sawi leh duh chu PWD-ah hian  nichinah kan hotupa, kan 

Minister hlui, Pu Rinliana, ka kawmthlangpain a rawn sawi zawk kha ka 

ngaihtuahnaa awm reng thin a ni a. Vawiinah pawh he House-ah pawh kan buaipui 

ber chu kawng chhia a ni. Kan kawng siam dan hi a fuh lo a ni lo maw aw tih hi ka 

ngaihtuah a. Kan kawng siam dan hi Mizoram sik leh sa, ruah tui tla nen hian a 

inmil lo a ni lo maw? Kan Engineer-ten khu lama an tih thin dan an ti a, a tha tho. 

Mahse hei hi Mizoram season nen a inmil lo deuh a ni lo maw? Tun hmaa kan tih 

dan hmasa zawk kha a tha lo maw, boulder lian pui puite  phaha, a chunga han tih 

leh khan a alkatra luan chin a khawh pawhin a boulder chin kha lo tang tlat kha a 

awm a, va chul leh maite pawh a theih a ni. 

 Engineer pakhatin min hrilh ka hriat chu ‘speed sang deuha tlan dawn chuan 

khatiang kha chu a ruh lutuk an ti a, a ti a. Tin, RCC-te pawh speed sang pui puia 

han tlan nan chuan a hlauhawm an ti a, Highway-ah phei chuan an phal lo reng reng 

an ti a, a dik ka ring a. Mahse Mizoram kawng hi khawi lai mah hi speed sang taka 

tlan theihna hi a awm lo hrim hrim! A lo kawi leh a, tha fu pawh ni se a kawi a, 

darkar khata 60 Km-a tlanna, 70-a tlan pawh hi a theihna hi a tlem khawp mai. Tawi 

te kan han tlan zeuh pawhin a theih loh thuai. Chu vang chuan mi rama Highway 

kawng ngil tha em ema darkar khata 100 km, 150 km, 200 km   thleng thleng an tlan 

ang chia chhuat mam dup, dup deuh an tih hi a nia an sawi pakhat ka hriat dan 

chuan. Thing pawh hi an tia, thing chang deuh hi thutthlenga hman chuan mawng a 

kham hma a, thing duap deuhah hian mawng a kham har an ti a. Thing duap, thing 

dawlte pawh hi han hmet ila a dup chuang reng reng lo. Chutih lai chuan ngiau te 

chu a dup chuang lo. Mahse mawng hi a inkham hma hleih a ni an ti a, engineer-ten 

min hrilh dan chuan. Chutiang chuan tuna an siam dan chi hrang hrang, lung lian 

pawh tel manglo a tiau te a  tih chhoh hi high speed, speed sang lutuka tlan nan 

chuan a tha ber an ti a. Mahse Mizoramah hian khawi lai mah speed sang em ema 

tlanna tur kawng kan nei lo reng reng. Chuvang chuan kan siam dan hmasa zawkah 

khan let leh ila, heti em em hian kan kawngte hi a chhe lo ang tih kha ka 

ngaihtuahnaah a awm a. 

 Dik tak chuan vawiina kan buaipui luai luai Pukpui – Tlawng te pawh saw 

kan hre vek, hmanni lawk, nikum hmasa lawk kha chuan a mam pur. Mahse fur 

khat, nikum fur em ni a tuar a, motor lian a lo tlan tam nen khan a sawp nuai mai a 

ni. 

 Tin, a hminga Assembly-ah te hetia ka tel ve tawh hnuah khulai Kawnpui leh 

Buichali inkar kawng siamte pawh kan zu tlawh a, kan chairman Pu Rina ho khan. 

Chutih lai pawh chuan an la siam zo lo va, ‘i en chiang ve reng reng ang u, kawr an 

siam dante’ kan ti a. Chumi hnuah chuan an siam zo a, rei vaklo kan tlan pur pur a. 

Kumin furte kha chuan motor te tan chuan a tlan leh hleihtheih tawh loh reng reng. 

Mi ram technology an tihte leh hmun danga an hman ang chi technology hmangin 

min siam sak a. Mahse, hei hi tunah kan thleng a ni. Chuvang chuan kan ram season 

mil zawng hian siam leh ta mai ila, tun anga tlan hleihtheih loh lutuk leh tan luih 

luih hi chu kan hmabak lo thei lawm ni tih kha Pu Speaker, a changtu Minister 

zahawm takte pawh hian ngaihtuahna min hman sak sela tha awmin ka hria a. 

(SPEAKER : I hun i hmang zo aw.) Khawngaih takin, ka sawi rei tawh lo ang, Pu 

Speaker. 

 Ka tih ve mai mai thin chu rawngte pawh hi kan rama hnawih loh tur hi kan 

hnawih em ni aw ka ti a. Kan season nena inmil lo deuh rawngte hi kan hnawih a ni 

lo maw, a da hma em em mai a. Khung Delhi leh vai rama tlo deuh deuh rawng khu 

heng laiah a tlo lo va. Ka ngaihtuah ve dan mai mai chuan, (mi mawl ngaihtuahnain) 

kan chhak Burma ram leh Thailand, Malaysia vela an rawng khi a chhe ve mai em 

ka hre lo va, khing ho technology zawk khi hmang ila, rawng hi hnawih ve ta ila, a 

chhan chu kan season a inang a,  ruah tui a tam ve tho a, ni sat dan pawh a inang a. 

Khing ho rawngte khi hmang ta ila kan thatpui phian ang a tih hi ngaihtuah dan ka 

nei a, chumi key chuan kan kawng siam dan te pawh tihdanglam leh zawk hi a hun a 

ni lo maw tih kha Pu Speaker, ka han sawi duh a. Tichuan, Minister of State  

Pu Ngunlianchunga demand-ah tawi te ka sawi duh chu Pu Speaker, ka rei tawh 

dawn lo. 

Printing & Stationary Department hi tunah hian kan nek cher ta ang reng khawp mai 

a. Minister hmasa a phur a, khawl lian pui pui a lei te pawh kha dahna pawh hi kan 

nei manglo a, khawlai tih tih ah khan kan hung mai mai a! Hei hi ram hnuk 

innghahna a nihna riau dan a awm a. A chhan chu sorkar hrang hrang pawh a in ang 

tlang thil an neih theihna te a ni a, Stationery lam te, printing te,chnology lo sang 

chho ah hian. Hei hi ngaihven deuh a tha awm mang e aw tih ka ngaihtuahnaah a 

awm a. Disaster Management & Rehabilitation-ah khan thil pakhat lek ka sawi duh 

chu, kan ngaihthlak tawh ang khan  Minister a viak a tha khawp mai a. Hman 

deuhah pawh an sawi a, a nih hlim kha chuan Lawngtlai ringawt hi min veipui ang a 

ka ti a, mahse a lo ni hlek lo mai a. Aizawlah pawh khawilai kiltin ah hian a thleng 

hmasa berah a tang thei ziah mai a, a lawmawm ka ti khawp a. Chutih mek lai chuan 

thil ho te ka feel deuh hlek awm chu, DM&R Diectorate hi khutah an Office a awn 

a, biak an har khawp mai a, ka ti fuhlo nge ni ka hrelo a. Minister-in silpaulin te min 

han pek ve hian nau te tirh thlak han tum ve hian an tih theih  loh ni ah te zuk tlan 

thlawn a hlauhawm  avang hian, ka zu phone hmasa dawn thin a, rinai khan biak an 

har angreng a. Phone te an la mai lo a, Director moblie phone nen, Joint Director 

mobile phone nia ka hriat te pawh hi an pick up tha manglo thin a. Tin, Director 

landline te pawh zu ti ila pickup lo khan a ring ral thak chang pawh a tam khawp 

mai a. Disaster Management lam incharge tan chuan phone te chu a rana ranga 

pickup zar zar tura ka ngaih kha department dang ai hian phone an har deuh em ni 

aw tih kha Pu Speaker, Minister in min lo hriat sak se tih ka belh lawk  

duh a. 

 A tawp nan Vety-ah hian ka sawi tawh a, sawi tur tam tak a awm laiin ran 

chaw bikah hian hma an la chho tha viau hian ka hria a. Hetah hi chuan intodelh dan 

hi ngaihtuah a va tha em aw tih ka ngaihtuah a. Hman deuh hleka Rangvamual 

thlanga kawng a chhiat rei deuh khan helai bazaara an sawi pakhat ka hriat chu, 

‘Buhfai chu kan harsa lo, mahse ran chaw hi a buai deuh tlat a ni,’ an ti a. Kan ran te 

hian chaw keini aiin an lo nghei hmasa dawn ni awm tak a ni, an sawi hmang khan. 

Kha’ng kha chhe rei se la, ran zawk hian chaw ei tur an neilo hmasa dawn a ni an ti. 

Chu’ng te a nih avang chuan kan state chhung ngeia ran chaw siam chhuah dan 

ngaihtuah vat vat (an ngaihtuah mek bawk a) hi a pawimawh hle a ni tih kha Pu 

Speaker, hun ka pel ta deuh a, min hrethiam dawn nia. Ka lawm e. 

SPEAKER : Awle, sawihona chu kan duhtawk tawh mai ang a. Tunah hian 

Minister zahawm tak Pu Lal Thanzara sawm ila. Sawihona khan wind up se, sawi 

fiah ngai te a sawi fel zawh ah pass rawn dil tawh mai sela. Amah ilo sawm ang. 

Pu LAL THANZARA, MINISTER : Pu Speaker, ka lawm e. Vawiin 

ah ka demand no. 24-na member zahawm tak tak 15 ten min sawipui a. Demand 26-

na  member 5 in, Demand 45-na member 13 ten thahnem ngai takin min sawipui a. 

A sawi zawng zawng hian ngaihthlak nuam takin faknate, thurawn tha tak tak leh 

tlema han sawifiah ngai thenkhat te tel chungin min duhsak takin min sawipuia 

member te chungah lawmthu ka sawi a. Nimin lama zawhna kan han chhan mai 

theihloh te kha Pu Speaker, i remtihna in a tlangpui han chhan deuh zung zung hi tha 

in ka ring a. Ka lo intiam tawhna dan a nihna angin sawihona hun ah, demand 

sawihonaah kan la sawichiang dawn nia tih kha a ni a. Mahse chu chuan hun a la rei 

dawn a, kan hria a nih chuan kan ti lo thei tho a. Chutih rual chuan demand kan 

sawihona a member zahawm tak tak ten an rawn sawi  chhan leh sawifiah ngai te a 

tlangpui ka sawifiah theih ang ang te sawifiah ka rawn tum ang a. Chu bak chu ka 

department chan lian tak tak te kan hmalakna pawimawh tak tak sawi tur tam tak 

awm mahse chu lamah chuan chen vak loh ka tum zawk ang a. 

 Tin, kan Department-a kan officer ten thahnemngai takin min rawn tawiawm 

a. Member ten ka chhan fiah loh te hriat duh an nei a nih chuan vawiinah kherlo 

pawh in hrilhfiah dan a awm turah ngai ila a tha awm e. 

 Pu Speaker, nimina zawhna vehicle entitlement chungchangah (hun a tlem 

zawk nan a zawttu leh khatiang a thu leh hla kha ka sawi tawh lo ang a) khan he 

Department hian  vehicle entitlement chungchang hi Government of Mizoram GAD 

in order a chhuah anga hetiang hi zawm a ni. Health & Family Welfare Department-

ah Principal Director hian motor 1 leh pool 2 nei thei tura ngaih a ni a. Director, 

HME hian 1 ve ve, pool 1 leh car 1. Director kan neih hian chutiang bawkin 2, 

Medical Superintendent, Aizawl Civil Hospital hian 1 leh pool 5 nei tura ngaih a ni. 

Medical Superintendent, Lunglei Civil Hospital hian motor 1 leh pool 3, Medical 

Superintendent, Referral Hospital, Falkawn hian motor 1 leh pool 3, Medical 

Superintendent Kulikawn Hospital hian motor 1 leh pool 1, District Medical 

Superintendent Saiha, Lawngtlai, Serchhip, Kolasib, Champhai, Mamit te hian 

motor 1 leh pool 2 theuh, Chief Medical Officer Aizawl East, Aizawl West, Lunglei, 

Saiha, Lawngtlai, Serchhip, Kolasib, Champhai, Mamit te hian motor 1 leh pool 2 

theuh nei tura ngaih an ni a.  

 Senior Medical Officer, Tlabung leh Chawngte ten 1 theuh, Drugs & Food 

Administration Licensing Authority in 1. Principal Medical Officer in 1, State 

Nursing Programme Officer in 1. Tin, PHC leh CHC ah te hian pool 1 leh 

ambulance awm theuh tura ngaih ni. Amaherawhchu, motor indaihlohna avangin 

hetiang ang thlip thlep hian pek kan ni lova, an dawng lo a. Chutih rualin central 

scheme lam atanga programme pawimawh enkawltu te hian henga lang lo te hi 

motor kawl tir an awm ve bawk. Tin, PHC-ah doctor awmlo engzat nge? Awm 

lohna tih te chu Kanghmun PHC, Ratu PHC, Bilkhawthlir PHC, Marpara PHC, 

hetah hian AYUSH Doctor chauh a awm. Kanhmun, Ngentiang, East Lungdar, 

Bungzung,  Lawngpuighath Bualpui, Sesih, Suangpuilawn, Bunghmun, Chakhang, 

hengah te hianin AYUSH chauh an awm bawk a ni. Tin, session tan hnu March ni 

14 leh 15  khan National Health Mission atangin PHC-ah hian Medical Officer dah 

thar a ni a, an zawm ngei beisei a ni. Chungte chu, Bungzung leh Suangpuilawnah 

te, heta awm lo kan han record-ah hian. Tin Borapansuri PHC-ah PPP mode-in 

CADC-in a enkawl mek bawk a ni. 

 Tin, Ratu PHC-a thawk tur hian sorkarah post creation dil mek a ni. Doctor 

in Service tih hi Aizawl-ah CMO, Aizawl West-ah regular 13, contract 18, a vaiin 

31. CMO Aizawl East-ah 13, contract 27, a vaiin 40. Pu Speaker, a zawh belhtute 

ngaih dan kha kan chhang zel duh ang em? A pawi lo maw, awle. 

 Others an ti a, chu chu Directotrate Hospital-ah hian regular doctor 144-an 

awm a, contract 30 an awm a, a vaiin 174. Lungleiah hian CMO office-ah regular-in 

Doctor 12 an awm a, contract 25, a vaiin 37. District Hospital-ah hian regular 30, 

contract 8, a vaiin 38. Saiha-ah hian CMO-ah regular Doctor 5, contract 8, a vaiin 

13. District Hospital-ah doctor regular 11 leh contract 2, a vaiin 13. Champhai CMO 

office-ah hian doctor regular 14, contract 12, a vaiin 26. District Hospital-ah  regular 

9 an awm a, contract 1,  a vaiin 10. Lawngtlai ah hian CMO office-ah doctor regular 

7, contract 2, a vaiin 9. District Hospital-ah hian regular 7, contract 2, a vaiin 9. 

Mamit CMO office-ah regular 7, contarct 6, a vaiin 13. District Hospital-ah regular 

6, contract 2, a vaiin 8. Serchhip ah CMO office-ah regular 4, contract 14, a vaiin 

18. District Hospital-ah regular 11, contract 3, a vaiin 14. Kolasib-ah CMO office-ah 

regular 8, contract 2, a vaiin 10. District hospital-ah regular 8, contract 4, a vaiin 12. 

Tichuan regular doctor hi 311 an awm a, contract 166, a vaiin doctor 477 an awm a 

ni. 

 Health Care-a damdawi ina awmna man rate leh surgical charge leh thil dang 

dang hi engtika siam nge tih chhanna chu Health Care hnuaia rate leh surgical 

charge chu kum 2008-a Health Care hman atana adopt a ni. Rate revision neih a ni 

em tih zawhna chhanna chu revision neih a la ni lo a, neih tumna pawh a awm lem 

lo. A chhan chu Health Care hnuaia bill pekna pawisa corpus fund pung atanga pek 

a ni a, corpus fund hi a pun belh loh bakah a hma aiin interest a tlem zel avangin a 

pung tling khawm pawh a tlem zel a, lehlamah bill a sang chho zel nen, chuvangin 

sum indaihlohna avangin revision neih a ni lo. Health Care, RSBY hnuaia empanel 

loh Hospital zat, empanel hospital zatte chu sorkar damdawi in 80, private damdawi 

in empanel zat  chu 23 a ni. Heng hi chhhiar vek ngai kan ti em? (Speaker : Nizan 

ami kha chu kan duhtawk thei mai lo em ni) A zawtute an nih angin anmahni ka 

rawn a, ka ti diklo a nih chun min ngaidam la. 

 Empanel loh Mizoram chhung ami te chu LRM Hospital, City Hospital, 

Redeem Hospital, John William Hospital Lunglei, Mercy Hospital Serchhip te an ni.  

 Health free drug chungchangah khan zawhna a awm a. Kha kha tunah hian 

CDAT te nen hma lak chhoh mek a ni a. A project cost hi nuai za sawmhnih leh 

pahnih leh sing sarih leh sang kua a ni a. MOU sign nan cheng nuai sawm paruk leh 

sing kua pek a ngaih avangin tan a la ni lo a. Kum 2018-2019 PIP-ah dil a ni a, 

hmuh ngei kan beisei a, kan hmuh veleh tan theih nghal beisei a ni.  

 Tin, CDAT nen hian inbiakna a kal zel a, MOU pawh sign tur duan niin 

terms & condition pawh Law & Judicial leh Finance Department-in an VET tawh a 

ni. MOU high Government of India atanga fund hmuh a nih veleh sign tura nghah 

rih a ni. Health Care-a damdawi in awmna man rate leh surgical charge leh thil dang 

te hi engtika siam nge tih zawhna kha, Health Care hnuaia damdawi in awmna rate 

leh surgical charge hi kum 2008-a Health Care hman atana adopt a ni tih kha chu ka 

sawi tawhin ka hria. Mizorama empanel private Hospital te chu Aizawl ah Synod 

Hospital, Adventist Hospital, Nazareth Hospital Alpha  Hospital,  Bethesda  

Hospital  &  Research  Centre,  Greenwood  Hospital  &  Private  Ltd.,  Grace  

Nursing  Home and  Research  Centre,  Newlife Hospital,  BN Hospital & Resource 

Centre, Eye Care Community &  Resource Centre,  Aizawl  Hospital  &  Research  

Centre, LRM  Hospital,  Nazareth  Hospital Ramhlun,  Meditech  Diagnostic & Care 

Centre,  Vaivenga  Hospital  &  Research Centre,  Net  Aim  Adventist &  Resource  

Hospital,  DM  Hospital Champhai, Net Aim Adventist Hospital  Champhai ah  

bawk,  BM Hospital Kolasib  Nazareth Hospital Kolasib, Christian Hospital 

Lawngtlai, LMAC Hospital Lawngtlai, Lungleiah  Serkawn  Christian Hospital, 

Hope  Hospital  Lunglei,  Lunglei ah  bawk  Faith  Hospital, Siaha-ah  Maraland  

Gospel  Centenary  Hospital.  A  chunga  tarlan  bak  private  hospital  thar  Aizawl  

Hospital  &  Redeem  Hospital, Aizawl   Hospital-a  Redeem  Hospital  leh  Mercy  

Hospital-a Serchhip  te  chu  empanel  tih  an  la  ni  lo  a, chuvangin  empanel  lo  

zat  chu  private  hospital an  awm  thar  zel  avangin  a danglam  zel  thin  a ni.  

Health  Care  kalphung siamthat  tumna  a awm  em?  Sum  indaihlohna  avangin   

tun   dinhmunah  chuan  siamthat  tumna  a awm  lo.   

 RSBY  atangin  April  atanga  hman  theih  loh  chungchang.  RSBY  hi  

kumin  April  ni 1  2018  atang  hian  company  dang hman  a ni  dawn  a,  hemi 

avang  hian  1
st
  April   atanga  smart card  hman theih  loh  tur  a  awm  chuang  lo.  

Smart  card  thar  nei ten  an hmang  thei  vek a, smart  card  thar  a dang  la  

dawnglo  te  pawh   April 2018  thla  chhung  back  dated  transaction  tih  theihna  

circular 20 March khan chhuah  a ni. Enrollment  hi  April  thla  chhung  hian  zawh  

tum  a ni.  RSBY  hi  cashless  treatment  pek  an  ni a,  kumin hian insurance  

company  lamin  November, 2017  atangin  bill an  pek  loh  avangin  cashless  

treatment  entirnan  Hnahthial PHC, Vairengte  CHC  April 2018  atanga  thu  leh  

awm hma  chu  an  pek theih  loh  thu  an chhuah  a  ni.  Bill tang  release  a nih  

chuan cashless  pek  theihloh  chu  siam  fel   theih  mai  a  ni  ang.   

 Recognise  Hospital  Referral   Hospital  for  Specialize  treatment   for  

employment  under  Govt.  of  Mizoram   and their  department  tih  kha  hetah  hian 

zawhna a  awm  a, chhan  mai theiha ziaka  pek  mai theih  duh  tan  a awm   bawk a  

ni.  Khangte  kha  he  department  atanga  zawh  belhna  kan chhan   hman  loh  te  a  

ni  a.   

 PWD  atangin  zawhbelhna chhan  hman  loh  a  awm  nual  a,  Pu  

Lalrinliana Sailo in a zawh  chhanna  construction  of  truckable  road  between  

Tlangpui  leh  Luiva  tih  hi  estimate a hi  cheng nuai  zali  sawmriat  a ni a, pre  set  

up  approval  hi  cheng  nuai  zali  sawmriat  a ni a,  expenditure  sanction  amount  

hi  cheng  nuai  sawmnga  a ni a,  tichuan  ni 16.3.2018-ah  khan sanction cheng  

nuai  sawmnga  a  ni  a.  Tin  he  hna  hi  restricted  tender-a hna lak  tura  proposal  

kal  mek  a ni.  Termination of  contractor  tih chungchang, contractor hnathawk tha  

lo  te  hi  engtinnge  in tih  tih  zawhna ah khan  terminate  te a  ni  thin a. Terminate  

an  nih  chuan  contract  tender  hi  engmah  an chhang  thei  lo  a,  anni  hi  hna  pek 

theih  loh  an  ni.  S.Vanlaiphai  leh  Muallianpui  kawng leh  Rawlbuk,  Lungtian  

kawng  chungchanga  Mizotawnga chhanna  kan  siam  kha  hetiang  hian an rawn  

thawn  leh  a,  amaherawhchu  nimin  lamah  kan  sawi  fiah  tawhin  ka  hria.  Tin,  

contractor hi  kan  han  hrem  mai  theih  rualin  PWD-in contract less bill 

chungchangah harsatna a tawk a, construction  of Lengpui, W.Serzawl-te,  type  of   

work  thawktu  Gulamchand Ganguli  chu  hna  a  thawh  that  loh  avangin  a 

contract  terminate  a ni.      

 Tichuan,  sorkar ah  black  list  tia  thun a  ni a,  sorkar chuan Mizoram  

contract  enlistment  Rule  2014,  para  20.0 to 23.2 angin hma  la  turin  PWD chu a  

ti  a,   amaherawhchu  Mizoram  contractor  enlistment  Rule  2014  para 23.0-23.2  

ah  hian  contractor  PWD  hnuaia  in register  te hremna  chiah  ziahlan a  ni  a,  

chutih  laia  Gulamchand Ganguli hian  Mizoram  PWD  hnuaiah  contractor  

registration a  tih  loh  avangin  Mizoram  contractor  enlistment Rule  hnuaia  hrem 

theih  a lo ni  hauh  lo   mai  a, Tin, GSY leh  National  Highway  standard  building  

document  chuan  eligible bidder  zawng  zawng  tan hei hi  chhan theih emaw,  pek  

theih emaw  tiin  a lo  in  ziak  si  a,  chu contractor  enlistment  Rule-ah  chuan  

Mizoram  PWD  contractor-te  chauh  hrem  theih  tiin  a lo  inziah  bawk  si  

avangin  ani  hi hrem theih  a  ni  ta  lo a ni.   

 Chuvangin,  Mizoram  state  chhung  Mizoram  PWD  hnuaia  resigter  ni  

loin  PMGSY  Scheme  emaw  National  Highway  hnuaia  hna  pek an  nih  chuan 

hrem theih  an  lo ni  hauh  lo  mai,  hei hi  Mizoram PWD-in  harsatna  a tawh  mek  

a ni.  SORPMGSY work  chungchang  hi   PMGSYSOR  hi  2016-a siam a  ni  a,  

National  Highway  leh  Ssate work  kha  SOR hi  2016  bawka siam  a ni a,  SOR  

building  hi  2013-a  siam a ni.   

 Er. Lalrinawma  zawhna  Tuankhum  leiah  physical  achievement  4%  a ni  

a,  financial  achievement a  la awm  lo,  Tuankhum  lei  hi  foundation   earth  work  

chauh  thawh  a nih  vangin  bill  la  siam  loh  a ni.  Lengpui leiah physical  

achievement  10%  a ni a,  financial  achievement a  la  awm  lo.  Lengpui lei hi a  

abutment A 2 cashed tawh a ni, tunah hian foundation P2 leh anchoring thawh zawh 

tawh a ni. Last foundation-ah reinforcement tih mek a ni a, contractor-in bill a la 

submit loh avangin payment pek a la awm lo. Bawplawk leiah physical achievement 

5% a ni a, financial achievement a la awm lo, Bawplawk lei hi foundation earth 

work thawh mek a nih avangin bill la siam loh a ni. Lunghau kau leiah physical 

achievement 40% a ni a, financial achievement a la awm lo. Lunghau Kau lei hi 

abutment pahnih A1 leh A2 zawh tawh a ni a, tin, steel garder fabrication hi 

Kolkotta Fabricating Workshop-a tih mek a ni a, May thla chhunga zawh tum a ni a, 

tunah chuan physical achievement hi 40% a ni a, bill hi 0.59 16.46 48% crore siam 

niin Regional Office, Guwahati-ah ni 16, thla 3 khan submit a ni a, March thla 

chhung ngeiin contractor-in payment a hmuh beisei a ni.               

 Pu Joseph Lalhimpuia, member zahawm takin Ralvawng khua Lunglei 

District kawng siam ve ni se tih a rawtna hi Ralvawng khua hi kum 2001 PMGSY 

core network siam laia connected by all weather road tia Commerce-ah record a nih 

avangin PMGSY Scheme-a eligible lo va, kum 2018-2019 financial year chhungin 

scheme dang atanga black top tura pawisa awm dan tur a zira, ruahman tum a ni. 

Khang kha nimin lama kan chhan hman loh zawhbelhna te chhanna a ni, Pu 

Speaker. 

 Tichuan, ka demand-ah kan kal ang a, kan sawihonaah a hmasa berin 

member zahawm tak Pu Lalthanliana khan Pharmacy Pharm.D, Clinical Pharmacy 

tih vel chungchangah khan Mizo pakua an awm a, anni hi hospitalah te khian rawih 

ni se, damlo, damdawi en leh chawh sual chungchang ah te pawh an tangtai dawn 

lawm ni tih a rawn sawi a. Pharm.D, Doctor of Pharmacy group hian 

implementation of  Clinical Pharmacy in Mizoram Health Care system chu Principal 

Director, Health & Family Welfare Department hnenah an thehlut a. Chu chu 

Commissioner & Secretary to the Governor of Mizoram, Health & Family Welfare 

Department-ah forward a ni a. Secretariat lam hian comment turin PD  & section a 

rawn telh leh a. Mahse comment tur chuan thil hriatchian a ngaih avangin Pharm.D 

ho hian March 8, 2018 chawhnu dar 1:30 ah PD room ah presentation an rawn pe a. 

Tichuan comment pek hnuah Secretariat ah sorkar ngaihtuah tura buatsaih a ni. Tun 

dinhmun ah hian Pharm.D hi mi 9 in an zirchhuak a, mi 31-in an zir mek . Direct 

course hi pawl 12 atanga zirin kum 6 chhung zir a ni a, B.Pharm hi kum 3 zir a ni a, 

B. Pharm kum 4 leh a dang Pharm.D. kum 3 hi kum 7, khatianga zirna hi kal chhoh 

mek a ni. Tin, member zahawm tak Er. Lalrinawma khan Health Care-ah 

empanelled Hospital-ah sum kan ba hi a zialo va, theihtawpin hma lak ni se, RSBY-

in kan hmang thei dawn a, tiang chuan corpus fund te pawh Health Care rate-a 

tihpun ni se tih a rawn sawi a. Tin, PHC doctor awmlo min ngaihtuah sak se a ti a. 

Doctor awmlo hi tunah hian pek theih tuma hma lak mek a ni a. Tin, Health Care 

hnuaia bill tang hi RSBY hnuai ami a ni a. Tunah an pe tan mek a, 2017-18-a RSBY 

bill tang chungchang chu a claimtu 2480 an ni a, an bill tang zat hi vaibelchhe 1 leh 

nuai 53 released a ni tawh a, tichuan a dang pawh hi tunah hian release chhoh mek 

zel tum a ni.  

 Tin, Pu Ngurdingliana’n Department chunga lawmthu leh fakna te a rawn 

sawi a. Khatiiang khan member zawk hian  Health Department fakna an rawn sawi 

a. Tin, MMR-ah te tan lak ni se tih hi vawiinah hian tan lak chhoh mek zel a ni a. 

Tin, Pu K. Sangthuama khan MIMER Referral Hospital chungchangah hian 

inchirhtheh vak tawh loh ni se tiin a rawn sawi a. Post indaihlo te leh thil dang dang 

kha a rawn sawi a, damdawi a thlawna sem ni lo ta te hi sem theih dan ngaihtuah ni 

se tih te chu nichin a ka han chhan tak kha a ni. Tin, PHC pali ah tunah hian sorkar-

ah post creation dil mek a ni. Tin, Health Care chungchang Pu K. Sangthuama rawn 

sawiah khan Mizoram Health Care Society hnuaia governing body pawhin ni 

11.7.2017-ah khan corpus fund tihpun a tul thu a rel a. He meetingah hian Mizoram 

Health Care Society-in an mamawh te chhutchhuak-in Finance Department-ah an dil 

ang tih a ni a. Chumi zulzui chuan ni 25 October, 2017 khan Mizoam State Health 

Care Society chuan corpus fund tihpun nan cheng vaibelchhe 100 a dil a. Hei bakah 

hian mamawh zual phuhruk nan cheng vaibelchhe 7 leh nuai 5 a dil bawk a. Cheng 

vaibelchhe 7 leh nuai 5 sanction tawh a ni a, hman mek a ni a, cheng vaibelchhe 100 

erawh chu sanction a la ni lova, a tul dan ang zela hma lak tum mek zek bawk a ni 

tih kha Health Care chungchangah member dang dang te pawh in zawhna chhanna 

ni se. Tin, SIB chungchangah te leh thil dang dang ah CT scan kan neih 

chungchangah te member zahawm tak Pu John Siamkunga’n lawmthu a sawi a. Tin, 

Cherhlun a X-RAY khawl an neihah Technician dah a rawn ngenna te kha kan lo in 

en ang a, hma kan lo la dawn nia. Tin, Hnahthial damdawi in a MO hi SMO post-ah 

upgrade ni se, DDO-ah dah ni se tih te hi chu nakinah Health Secretariat lamin an lo 

en ang a.  Tin, quarters sak a ni a, a choka tur tih hmaih a tih pawh hi tunah hian 

choka tur pawh chu rawn tih tum mek a ni. 

 Hei bakah hian Dr. Beichhua’n Saiha Hospital neih chhoh mekah te lawmthu 

a sawi a.  Chumi bakah chuan M.O kum 25 vel a ngaia awm tih chungchangte hi chu 

Health Secretariat lamin hma lo la turah ngai ila a tha awm e. Tin, Free Drug 

chungchang a rawn sawi te, nichina kan sawi kha Free Drug chungchangah chuan 

kan hmalakna mek a ni. 

 Tin, Pu Lalruatkima khan District Hospital-a thil tam tak hi update theih ni 

se, chutiang chuan khawpui lam te pawh hian an zangkhai phah ang a ti a. Tin, 

Medical College nei zel tura hma lak mekah hian thawktu kan lak danah hian 

harsatna kan tawk mai lo ang maw?  An lak dante hi a dik em tih a rawn sawi a. 

MIMER-a faculty an lak dan hi Medical Council of India Recruitment Rules angin 

lak a ni a.  Faculty te hi MPSC leh deputation-a lak an ni a.  Professor pathum hi 

MPSC-in an la a.  Associate Professor hi MPSC-in an la bawk a, Demonstrator 

sawm pakhat hi MPSC-in an la a, chutiangin Junior Resident mi sawm hnih pasir hi 

MPSC in an la a, tichuan a vaiin sawmnga panga hi MPSC atanga lak mek a ni.  

Selection Committee-in an lak te chu Assisant Professor pali, Senior Resident 

pakua, Demonstrator pathum, Accelaratory Staff pali leh Doctor pathum leh 

Superintendent pathum, a vaiin sawm hnih. Hei hi Selection Committee-in an lak a 

ni a.  Designated sawm pali, Associate Professor sawm pakhat leh Assistant 

Professor pahnih leh Senoir Resident pakhat. Hengte hi lak an ni bawk a, tichuan a 

vaiin sawmriat pathum lak a ni a.  Appointment pek tawh an ni nghe nghe a ni. Tin, 

Group C leh D post 87 hi tunah hian exam tan tir mek an ni a, prsonal interview an 

la hmabak a. Hei hi Health Department lak tur a ni. Staff Nurse post sawm ruk paruk 

hi interview result MPSC-in ni 27 khan a tichhuak a. Post sawmsarih chu contract-a 

thlak rel a ni a, tunah hian Chief Minister hoin hemi lak hi a remtih dan tur tunah 

hian Department-in kan dil mek, kan kalpui mek a ni.  Ward Superintendent 30 

MPSC-in an la mek a.  Tin, Central Medical College, state-in share eng vak a neih 

dawn loh avangin state College chu 85% state share, 15% chu central pool a nih 

avangin vawiinah hian kan college neih tum hi Central Medical College ni lovin 

State Medical College anga hman tum a ni. AYUSH-ah te thil tam tak sawi tur a 

awm a, mahse chungte chu kan sawi vak hman tawh lo turah ngai ilangin. Tin, Pu 

Ruatkima’n Mizoram Health Care Society tihchangtlun nise, a tih kha tunah hian 



1022 

 

Medical Officer pathum, Pharmacist pali, UDC sawmparuk, LDC pariat, 4
th

 Grade 

panga, Computer Operator pakhat, Assistant pakhat, tin, deputation in CEO pakhat, 

Deputy CEO pakhat, Assistant pahnih, Pharmacist pakhat, tiang hian tunah hian 

tihchangtlun mek a ni bawk a ni. 

 Tin, Pu T.T.Zothansanga khan Champhai District-ah Hospital an neih thatah 

te lawmthu a sawi rualin Champhai District-ah hian tunah Specialist 

(Medicine),Gyeneacologist, Eye (Pathology), ENT (Surgery), Paediatric mi 8 lai an 

awm mek a.  NEDP atangin recruitment hrang hrang Ultrasound te, Endoscope te, 

Digital X RAY Machine te, chhul hmawr cancer leh cancer loh enna te an nei a.  

Tunah hian Champhai Hospital Anaesthetic Machine leh thil dang bungraw hrang 

hranga thuamthat chhoh mek a ni tih kha ni selangin. 

 Tin, Rabung PHC chungchangah choka building chu department lam sak 

tura dah a ni a. Chuvangin PHC building atan pawisa duhthawh vang niin nakina 

Rabung ami choka hi chu la sak turin Department lamp atanga la ruahman tur a ni. 

 Tin, Pu T. Sangkunga khan Hepatitist C vei chung changah free treatment te 

pek theih ni se tia a rawn sawi chu Hepatitist free treatment hi Health care hnuaiah 

Civil Hospital-ah hian kalpui mek a ni a.  Health care hnuaiah in register te tan free 

treatment pek a ni. Hospital RKS fund atangin manage a ni a, bill hi Health care-in a 

pek atangin a senso an recover thin.  Kumtharah hian district hrang hrang Lunglei, 

Champhai leh a tul dan dam lo tam dan azirin heng free treatment te hi hmun dangah 

pawh kalpui tum mek a ni bawk a ni. Tin, Pu R.L. Pianmawian Lungsum Sub 

Centre, Khawdungsei, Upper Sakawrdai, Damdiai-ah te Health care dah tura a rawn 

ngenna kha tunah hian dah tuma hma lak mek a ni. 

 Tin, Pu T. Sangkungan free drug initiative chungchang a rawn sawiah khan a 

thlawna sem tur damdawi hi chi 31 tunah hian chah mek a ni a.  Thla leh maiah hian 

a rawn thlen beisei a ni.  Damdawi man hi `1,39,00,000.00 a ni. Heng damdawi hi 

District Hospital, PHC leh Sub-Centre zawng zawng atanga sem a ni dawn a ni. Tin, 

Pu Sangkunga rawn rawt bawk, ‘free Diagnostic Initiative’ tih kha Pathological leh 

Radiological-ah hma lak mek a ni a. He hmalakna hi Mamit District Hospital ah 

2018-2019 atan bul tan tum a ni. Mizoramah chuan Mamit hi district hnufual, 

Aspirational District ti a central sawrkar puan a ni a. He programme atan hian ` 22 

lakhs a hma lak tan tum a ni a, equipment tenau leh thil dang te lei tum mek a ni. 

 Tin, Pu Zothanglianan Lawngtlai District Hospital 50 bedded hi 100 bedded-

ah hlankai ni se tih a rawn rawtna kha DHME hmalaknain Detailed Project Report hi 

kum 2005-2006-a thehluh chauh a nih avangin tun leh tunah chuan hetiang anga 

pung tura han tih mai hi a harsa tawh a. Chuvang chuan 50 bedded atanga 100 

Bedded-a hlankai nan hian tun atanga reiloteah hmalak tumna chu a awm tho a ni. 

 Chumi piah lampah chuan Trauma leh Emergency Centre hi Government of 

India atangin level 3 turin min phalsak a. ` 4 crores aia tam min approve sak a tunah 

hian a sa tur pawh thlan fel a ni tawh a. Civil Hospital-ah chuan a hna hrim hrim 

atan chuan ` 80 lakhs ruahman a ni, Lawngtlai District Hospital atan hian Trauma 

leh Emergency Centre building atan tih a ni. 

 Tin, member dang dang ten thu an rawn sawi bakah Opposition Group 

Leader Pu Vanlalzawman thahnemngai takin Medical College kan neih tur 

chungchangah te duhsakna min hlan rualin theih ang anga tangkaina an neihah 

chuan mi tanpui an hrehlohzia te a rawn sawi kha a lawmawm ka ti a. Pu 

Vanlalzawma hian hetianga han sawikhawmna reng rengah hianin Group Leader nih 

a tling hle in ka hria. Thuhnuairawlh takin, inthlahrung takin sorkar tawngtaw 

sawisel mai loa sorkar hmalakna a thlawp thin te hi a chungah hian lawmthu ka sawi 

bawk a ni. Tin, Health Care Scheme a in register kher loa tih dan a awm em tih hi 

chu tunah mai chuan a chhanna ka nei hrih lo a. Kan hotute nen kan lo la sawiho 

dawn nia. 

 Pu Speaker, demand no.26, Information & Public Relations chungchangah 

hian mi panga ten hemi demand hi min rawn sawipui a. Tin, member zahawm tak Pu 

R.L. Pianmawia khan rawtna a rawn siam Zokhawthiang khua leh khata kal ve te, 

vanduaina tawk ta leh la dam te, khang ho kha nakum March 2019 state calendar-ah 

an thla tar ni se tih kha hotu sang zawk te rawnin hei hi hma kan lo la dawn nia. 

 Tin, Governor speech enngun deuh ni se tih member zahawm tak Er. 

Lalrinawma sawi kha kan lo bawhzui ang a. Hei hi I&PR Department kan ni na a, a 

vai hian kan mawhphurhna a ni em aw tih ka chiang mai lo a. Chuvangin hei hi chu 

a rawn sawi thil diklo awm te kha a awm tawh loh nan hma kan lo la dawn nia. 

 Member zahawmtak Pu Lalrinliana Sailo khan Social Media khuahkhirh dan 

a awm em tih a rawn sawi a. Heng hi I&PR lampang chanvo anihloh hmel a. 

Engpawh niselangin kan lo hre dawn nia. Tin, Pu Zothanglianan thawktu tlem 

chungin Zoram dung leh vang an fan zo a tiin lawmthu te a rawn sawi a, a 

lawmawm kan ti a. Member zahawm tak, Opposition Group Leader-in TV-in Zoram 

pumpui kan session lai a cover laiin session loh hnuah hi chuan Opposition lamp Pu 

Speaker, i veilam ami te hmalakna hi chu kan lang tlem deuh a tih te pawh kha 

I&PR hotute nen te kan lo sawiho ang a. 

ER. LALRINAWMA : Pu Speaker, khawngaihtakin, point of clarification. 

Information & Public Relations Department a Governor Speech kan sawi kha 

pawnah ka va chhuah pawh khan i sawina kha a dik em maw ni le tiin min lo chhang 

hlawm a. 

 Allocation of Business Rules, 2014-a Department te chanvo theuh a sawina 

ah hian Information & Public Relations Department chanvo no.9 ah hian Speech of 

Governor and Chief Minister on national important days and budget session tih hi a 

lo inziah ve avanga sawichhuak ka ni tih ka han sawi duh a. Kuanglo deuh nawr ah 

khan min ngai deuhin ka hria a. Chulai chu ka rawn sawifiah duh a ni. Ka lawm e. 

Pu LAL THANZARA, MINISTER    :  Pu Speaker, member zahawm 

tak rawtna kha thil pawimawh tak a ni a. Sorkar ang pawha mualphona a tlin 

avangin khatiang thil kha a awm leh tawh loh nan hma kan lo la dawn nia. 

 Tin, Pu Zawma rawtna ang opposition ten ram leh hnam tana an hmalakna 

ang te chu a tam thei ang ber tihlan dan tur te pawh lo zawn tum a ni dawn a ni. 

I&PR Department hian sorkar hmalakna hi puangzarin an Department website-ah te 

an upload a. Hengte hi mi tam takin an tlawh chho mek zel a. Tin, Assembly Session 

pawh hi live in Cable TV ah a pechhuak reng a. A duh apiang en theih turin a 

pechhuak reng a. 

 Amaherawhchu nichina member zahawm tak Pu Lalrinliana Sailo in vawiin 

lama kan session, zan lama an han tihlan hian vawiin lam thlalak ni lo, thlalak dang 

an lo tilang thin tih te kha kan lo enfiah ang a. Chutiang chu a awm a nih chuan 

Cable TV neitute nen siamrem dan kan lo zawng dawn nia. Tin, I&PR hi sawitu kan 

awmlo nang a, I&PR Department hian kum danga kan lo tih thin hun 

engemawtichen kan lo tih tawh loh ‘dharsan’ kan ti mai a. Upa pawl te, pawl hrang 

hrang, chanchinbu mite leh thil dang dang ho hian Zoram pawnah leh Zoram 

chhungah te hian khatianga fanna kha kan organise kan han ruahman thar leh a. 

Chutiang chuan Lunglei lamin Aizawl lam an rawn fang a, Aizawl lamin Lunglei 

lam te, Champhai lam te, chutiang chuan Upa pawl leh pawl ho hrang hrang te kha 

bial hrang hrang ami te kha in kal thelhin Mizoram fan programme hi NEDP pawisa 

kan dawn atangin ruahmanna kan kalpui mek ani.  

 Chutiang chuan vawiinah heng hmalakna hi tam tak sawi tur a awm a, 

Mizoram hmasawnna lamtluang tih te, Mizoram in hma sawnna, kan NLUP atanga 

kan hmasawn dan te, kuthnathawktu te lama kan hmasawn dan te a en duh tan 

chiang taka en theih turin I&PR hian hma an la chho va, NLUP te nen. Tin, heng 

bakah hian visual arts an ti a, film lam leh painting lam  te Mizo thalai ten hma an 

sawn zel theihna turin hma chak takin an la ve mek bawk a ni tih ka sawi duh a.  

 Tichuan tunah chuan Pu Speaker, demand no.13-na Public Works 

department lamah hian lo kal dawn tawh ila, helaiah pawh hian member thenkhatin 

an rawn sawi tlema han sawifiah tur tlem a awm a.  

 Pu Lalthanliana, member zahawm tak khan Ramhlun veng thlanmual 

chungchang rawn sawi kha PWD  rehabilitation centre approach road 1.25 km hi 

cheng 50 lakhs vel a ngai dawn a. Tin, Chite to Thuampui tih hi Sihpui to Thuampui 

tiin NLCPR funding-in laih a ni a. Blacktop, side drain, culvert siam nan 2017-18 

khan cheng 150 lakhs dah niin hei hian Chite thleng siam  a tel a ni. 2018-19-ah 

chuan Chite-Thuampui hi culvert, retaining wall, blacktop hmabak hi thawh leh tum 

a ni.  

 Tin, Tlaklui approach road hi ram neituten an phal a nih chuan widening tih 

a ngai a. Hei hi chutianga thawh a tul avangin a kawng resurfacing pawh hi a tul a, 

90 m vela thui niin ` 30 lakhs vel ngai tura ruahman a ni. Tlaklui atanga Sihpui road 

kawng chho ulh tak mai hi tun kumah hian siam zal deuh tawh niin a kawng tluana 

resurfacing pawh hi tih tul tawh tak a ni a chutiang tur chuan hma lak tum a ni a.  

 Tin, member zahawm tak Er.Lalrinawma sawi Aizawl by pass kha DPR siam 

ni tawhin hei hi survey a ni a. Kawnpui pelh atangin National Highway 54 atanga 

pengin Selesihah kaltlangin Zemabawk CRPF camp bulah, tichuan tunnel siamin 

Zokhawsang hrulah kal zela Khumtunga chhuak turin ruahmanna a awm tawh a. 

Mahse Ministry of Road Transport and Highway lamin an pawm thei ta lova. Tunah 

hian Aizawl by pass road DPR siam turin tender chhangtu pawm tlak hmuh loh 

avangin tender chhuah that leh tum mek a ni.  

 Pu Speaker, National High Way thawh atang hian agency charge 9% hi 

hmuh tawh tih chhanna chu Account General hnen atangin PWD record-a a lan dan 

chuan cheng vaibelchhe 92 leh nuaih 829 hmuh tawh a ni. Tin, member dang tam 

zawk hi chuan lawmthu sawina leh fakna a ni tlangpui a. Hetianga kan hnathawhna 

te min appreciate avangin member te chungah lawmthu ka sawi a.  

 Tin, Pu K.Sangthuama khan blacktopping chungchang a rawn sawi ah khan 

blacktop pavement hi IRC 37 design coat atanga design in kum 10 leh 15 inkar daih 

tura duan thin a ni a. Amaherawhchu he flexible pavement of resurfacing coast 

alkatra phah hi a design load traffic kal lo mahse ni zung, sun ray atanga ultra violet 

ray avangin oxidation alo awm a. Hei hian a ti ram  brittle ta thin a. Chuvang chuan 

IRC 82 section 655 angin kum 3 atanga kum 5 daih tura ngaih a ni a. Hemi chhung 

hian a chhiat tak tak hma a resurfacing hi tih a tul thin a ni. Kan kawng tlo zawkna 

turin Pu Vanlalzawma, member zahawm tak pawhin a rawn sawi kha  tuna PWD-in 

a an hmalak dan leh an kalpui dan a ni a.  

 Tin, Pu John Siamkunga’n Lunglei-Champhai inpawhna by pass tha deuh 

mai North Vanlaiphai-Chawngtui road chungchang a rawn sawi kha he kawng hi 

CRF (central reserve fund) atanga thawh turin cheng vaibelchhe 43 concept paper 

siam a ni a. Mahse a aia hmanhmawh thlak dang alo awm avangin a tlang ta lova. 

Sorkar kumthar lamah hian funding source remchang hmasa ah kan lo propose leh 

anga, 15 km vela sei a ni a ni.  

 Dr. Beichhua khan kawng maintain chungchang a rawn sawi a, sorkarin 

kawng maintain na turin khawl hrang hrang lei a ngaih tawh zia te, tun ang mai mai 

hi chuan hmun dangah pawh an hmang tawh lo a tih kha vawiinah hianin PWD hian 

blackhole loader, road roller, bolero, tripper, concrete mixer-te hi Sub-Division 

hrang hrang 20 atan supply  turin  order  tihchhuah  tawh a  ni.  Khang supply-tu 

turte  kha TBL Enterprise, Khatla ami a ni a.  Chu chuan 1.1 cum-rubber bucket, 0.3 

cum-excavator bucket,  music system, JCB,  Four Wheel, Amrial Tile, khatiang  

khan khawl  hrang hrang vawiinah hian Department ang  hian  lei  tum mek a ni.  

Hun  a  sei  zawk  loh nan ka chhiar chhuak  lo mai  ang a,  tah hian  an work  order 

te leh  an lei tur  zawng zawng pawh  tarlan vek a ni.  Tin,  Pu  Ruatkima khan  

Hunthar  leimin  chungchang a  rawn sawi a,  Buichali  leh  Bawngkawn  inkar  

kawng siam tur  hian cheng  vaibelchhe sawmhnih pariat leh nuai  sawmhnih leh 

panga sanction  hmuh  tawh a  ni a.  Pu  Speaker,  a thawktu tur hi NBBKA Joint 

Venture an ni a,  April  2018 chhung  hian  hna tan  hman  tura ruahman  a ni.  

 Chungte chu  vawiina helaia ka han chhan mai theihte  an ni a.  A tam zawk 

hi chuan ka sawi tak ang khan kan  hnathawhah te, kawngtha  kan  neihna tura 

Department (Er. LALRINAWMA  :  Pu  Speaker, point of clarification  

khawngaihin  Lungtan – Ngentiang  tih kha  enge a chanchin aw?  Khawngaihin 

khalai kha  DPR  te kha  siam  niin ka hre deuh a,  kha  kha  enge a chanchin?)  

Lungtan-Ngentiang  kha CRF  atanga thawh turin firm pakhatin DPR a siam a, 

thawn thlak  tawh a ni a.  Kum tharah hian bawhzui chhoh leh tur a ni.  

 Pu  T.T. Zothansanga zawhna -  District Headquarter  hrang hranga  kawng  

surfaced   loh  la  awm te hi km  66  a ni a.  Work programme siam hunah  heng hi la 

ngaihtuah a  ni dawn a  ni.  Hnahlan  khawchhung  la black top  loh hi work 

programme siam  hunah kan lo hre bawk dawn nia. Tiang chuan road protection leh 

encroachment vel hi tih uluk ni se tih member zahawm tak Pu Lalrinliana Sailo-in a 

a sawi kha PWD a officer te an awm a, khang zawng zawng kha chu an  lo 

chhinchhiah turah ngai ila. 

 Tin, black top loh dan chungchang a rawn sawi te pawh kha, nichina  kan  

chhanna kha (Pu LALRINLIANA SAILO :  Pu Speaker, encroachment chungchang 

ah hian MLA  zawng zawngte hi tangrual  zawk ila, mahni bialah kawng kha va 

protect zawk ila tha ka ti a ni. Kan mi leh sa te vek pawh ni se, PWD  support zawk 

ila thain ka hria, chu chu ka rawn rawt zawk  mah a nih chu) Pu LALRUATKIMA  :  

Pu Speaker, khawngaihin Roadside  reserve-na  dan kha  kan nei a, kan lekkawh 

lova, kawng hi kan vah hnan vek mai a ni.  Kawng kan vat thleng vek mai a ni  ti teh 

ang.  Helaiah hian kan Dan neihte pawh hi hmang tangkai lehzual ila, mipui te pawh 

awareness nei tam ila thain ka hria.  Dan tha tak kan nei a, kan hmanglo lehzualin ka 

hria.  Chulaite chu a changtu Minister pawh ka ngen tel nghal a ni e)  (Pu 

R.ROMAWIA, Minister  :   PWD ten kawng  an han lai a,  tu ram emaw an han 

paltlang a, compensation  an han pe a.  Khatah khan  Revenue lamah compensation 

pek a  ram an lo lak kha,  an  ram area  atanga sat thla  tur kha an ni a.  Chutah chuan 

khami han siamtha leh tur khan PWD  lam kha  kan  va  ngen thin a,  min  rawn pe  

hlei thei mang hauh lo mai a, hetilaia World Bank Road  Thenzawl kaltlang te pawh 

hi. Nakin zelah chuan hei hi hretlang  ila, Department  te tang tlang ila,  Revenue  

khan kan  ram lak chin kha kan lo siamtha zel ang a, kan lo bivacate  zel  ang a,  

tahchuan PWD lam pawhin  pillar pawh  a tul chuan phun ta sela, kan  kalzelna atan 

pawh a  tha khawpin ka ring.)  Pu  Speaker,  member zahawm tak takte rawtna kha 

thil pawimawh tak a ni.  Khaw kar kawng mai ni lovin, khawpui chhungah pawh  

road reserve  hi kan  nek nasa  em em  a, hei hi Department ang leh hnam anga hma 

lak  harsa tak  a ni.  House chhunga member te kan  tan rual a, chutianga  hma lak 

tur chu a ni a. Engpawhnise,  vawiina  kan  ngaihpawimawh kan  han sawi chin te 

kha  Officer ten an lo chhinchhiah  ang a, hmalak dan tur kan  lo ngaihtuah  dawn 

nia. 

 Pu Zothangliana te,  member zahawm tak tak Pu  Vanlalvena te leh Pu 

Vanlalzawma, kan Group Leader te  ang ten PWD chungchangah  hian  

thahnemngai takin min  rawn sawi pui a, an chungah lawmthu  ka  sawi a. Vawiinah  

hian  Department  hrang hrang  PWD, Health Department, I&PR-te thil dang dangin  

vawiinah ka  demand sawi ni a,  kan hmalakna chhuanawm tak tak te he House 

kaltlanga  mipuite hriat atan sawichhuah atana an rawn  thawhkhawm chu  hei hi a 

ni a. Mahse hei zawng zawng hi Pu Speaker, ka  chhiar chuan  a tlai  dawn  lutuk  

tawh a.  Chuvangin ka duhtawk  tawh  dawn mai  ang a. Vawiinah hian ka demand-

te  thahnemngai  taka min sawipuitu  member  zawng zawngte chungah lawmthu  ka 

sawi a. Tichuan ka Demand te- 

Demand No. Department Amount 

24 Medical & Public Health 4,55,05,19,000.00 

26 Information & Public Relations 13,92,71,000.00 

45 Public Works Department 7,29,92,21,000.00 

 Total 11,98,90,11,000.00 

 hi min pawmpui turin he House hi ka sawmin ka ngen a ni e. 

SPEAKER : Minister zahawm tak khan demand no. 24, demand no. 26 leh 

demand no. 45 hnuaia kum 2018-2019 chhunga pawisa hman tur, a vaia belhkhawm 

` 11,98,90,11,000/- pass turin House a ngen a. Pass remti zawngin rem ti ti rawh u 

le. (Rem ti)  Rem ti lo kan awm em? Awm lo. Tichuan, department pathum Medical 

& Public Health, Information & Public Relations, Public Works Department ten 

kum 2018-2019 chhunga an pawisa hman tur a vaia belhkhawm ` 11,98,90,11,000/- 

chu House hian lungrual takin a pass ta a ni. 

Pu  LAL THANZARA, MINISTER :   Pu Speaker, ka lawm e. 

SPEAKER : Tunah chuan Minister zahawm tak Pu C. Ngunlianchunga kan 

sawm tawh ang a. Sawihona kha han khaikhawm sela, sawifiah ngaite a sawifiah 

zawhah pass a rawn dil ve leh dawn nia. Tunah i lo sawm ang. 

Pu  C. NGUNLIANCHUNGA, MINISTER   : Pu Speaker, demand ka sawi 

hma-in lawmthu sawi lawk ka duh a. Min hriat angin nikum March thla ni 23-ah 

khan ka demand passed a ni a. Khatah khan cancer ka ni tih ka inhre tawh a. 

Tichuan ni 24-ah Mumbaiah  kalin treatment te ka la a. Vawiin hun hi ka hmang leh 

thei ang em tih beisei nain kan thlir a. Vawiinah hian Pu Speaker, he House zahawm 

tak leh Mizoram mipuite min tawngtai sakna avangin vawiinah he House zahawm 

takah hian budget te, ka demand te pharh thei leh windup theia ka awm leh hi in mi 

tawngtai sakna leh in mi duhsakna a ni tih ka hriatin he House kaltlang hian 

Mizoram mipuite chungah leh he Houseah hian lawmthu a hmasain ka sawi a ni.  

 Pu Speaker, sawitu an tam lutuk lova. Printing & Stationery-ah khan zawhna 

ang reng deuh Department engzatin nge la dawr lo tih kha member zahawm takt  

Dr. Ngurdingliana leh Pu K. Sangthuama te zawhna kha a awm a. Tunah chuan hma 

kan sawn khawp mai a. Tun hma khan Department engemaw zat keima enkawl ve 

ngei ngei te pawh khan an lo dawr lova. Tunah chuan hmasawnna ropui tak a awm 

a. Pu Speaker, i phalna-in ka rawn chhiar chhuak lawk ang e, hetia zawhna a awm 

takah chuan. 

   1) Governor’s Secretariat 

   2) Excise & Narcotics  

   3) Account & Treasuries 

   4)  MPSC 

   5) Economic & Statistics 

   6) Public Health Engineering 

   7) Information & Public Relations 

   8) Sericulture Department 

   9) Tourism 

 10)  Minor Irrigation  

 Pu Speaker, han sawi zau deuh hlek ila, kum 2015-2016 te 2016-2017 te 

khan stationery articles cheng engemaw zatin kan lei a, kum 2015-2016-ah khan  

` 99,99,944/- man kan lei a. Kan pek chhuah chu ` 1,50,18,417/- a ni. Chutiang 

chuan 2016-2017 ah khan ` 99,99,926/- man kan lei a, ` 96,5..,950/- man kan hralh 

chhuak a ni. Khatiang khan hmasawnna a awm a,  

 Department 10 chauh a awm tawh a ni. Min dawrtu tam tak tunah chuan an 

ni chho a. Vawiinah helaiah hotu ten kum tharah chuan kan dawr ve nghal ang an ti 

a, hmasawnna tam tak kan hmuh chhoh ngei pawh kan inring a ni. 

 Member zahawm tak Pu Sangthuama khan hmasawnna hi a awm tlem khawp 

mai a ti a, Leader pawh khan nek ralin a awm a ti a, a nihna chen hi a awm a. Tin, 

han lang tham lutuk pawh hi kan nih lohna chen a awm a. Mahse, chu tih lai karah 

chuan thawktute thawhhona a tha a. Nimin lamah khan Calendar te kha in lo hmu 

ang a. Khalamte kha tunah chuan keimahniin kan tih theih tawh te kha a ni a. 

Hmasawnna tam tak helaiah hian hmuh tur a awm a ni.  

 Tin, Dr. Beichhua khan Saiha depot chungchangte a sawi a. Keini hi sum 

lam nei tlem hrim hrim hi kan ni a. Aizawla kan building te pawh hi a hlui tawh 

khawp mai a, Lunglei ah te pawh a ni tho a. Engpawh kan lo hria ang a. 

 Tin, Pu Ruatkima sawi helai ram chungchang hi a buaithlak khawp mai a 

Department ang te pawhin kan sawihova Cheif Minister remruat puina in. Hman ni 

Cabinet kan neih khan Cabinet agenda ah  a awm  a, mahse  Cabinet Agenda-ah 

khan  a  thleng  hman  ta lova, khami  Cabinet kan neih kha programme dang 

pawimawh a awm  avangin  next-ah chuan  a awm chhoh leh mai ka ring a ni. Helai 

ram Information  te nen kan inkar  hi chinfel  ngai, department leh department  ni si 

ram inthuah a ni ber ang chu. Member  ten an sawi ang khan Information atangin 

Printing hi peng a ni a, khatih  lai khan a  ram  kha sak thlak nachang hre lovin 

khatia lo awm ho, Printing-in  an ta anga an ngaih an luah  ngar  ngar kha a ni a. 

Mahse Information-in LSC an siam  khan an siam  lut tel ta vek mai  si a. Printing 

lamin objection an  siam khan Revenue lam khan an lo ngaihpawimawh sak tawh 

bawk si lova. Chuvangin Department pahnihte kha siam rem loh chuan pakhat zawk 

pawh   chhuak ngawt thei kha a ni tawh si lova. Pakhatin a double a sin bik kha  chu 

a tha si lova, chuvang chuan mawng lang  lo  ve  ve a siam dan te pawh kan  hotuten 

hre  turah ngai ila. 

 Tin, Calendar  kha kan hmu  a, thawktuten thahnem an  ngai a,  kuminah 

NLUP atang pawh khan an chhu hnem  khawp a, kei pawh min pe a, ka  bial  ka va 

kal khan ka rin aiin ka lo phur tam a, an sem nasa a. Printing te khan lo  chhu se  a 

tha tur ania, cheng tam tak hmuhna  tur. Engpawhnise, kan hmalakna te tlema zawng 

han sawi ka duh a.  

 A  pakhatna  ah chuan four colour Offset machine SN  74 hi Houae-ah pawh 

hian ka sawi char  char  thin a.  Vawiinah chuan phailam  kal ngai tawh lovin 

Calendar-te leh thil dang te  pawh kan chhu ve  thei ta a ni. Vawiinah hian kan hun 

hman min thlirpuitute pawhin min hriat sak kha ka  duh em  em  a ni. Phai lam pan 

ngai tawh lo in Mizoramah ngei kan ti thei tawh a ni. 

 Tin, Single Colour  offset  machine  angle sawmthum paruk lei thar a ni a, 

department form leh register  hrang  hrang  te  chhutna khawl bun  fel niin tangkai 

taka  hman a ni.  Hemi atan hian Finance Department atangin  ` 24,97000 (nuai  

sawm  hnih pali  leh singkua leh  sangsarih) a senso min pe a, hei hi tangkai taka 

hman  theih a ni. Tichuan Embossing machine  lei  thar  a ni a,  hei  hi Finance 

atanga  kan pawisa  hmuh  atanga lei  a ni.  A  sample ka rawn  keng  a, tunhma 

chuan hetiang hi Pu Speaker, Mizoramah  chhut theih a ni lova, Ashoka pillar ang te 

hi. Vawiinah chuan Printing & Stationery hian a siam ve thei tawh a ni. Kan 

Minister zahpuiawmlo  tak tak te pawh kha Letter head  zahawm  takin kan lo siam 

sak  thei tawh  che u a ni.  Kan Finance Minister leh  kan  Chief  Minsiter ten  min 

hlamchhiah lo va, mamawh leh  tul nia kan hotuten an sawiah min tlanchhiat  san 

ngai lo a ni. Printing & Stationary bikin a mamawh em em, power supply mumal tak 

neih ngai kan nih avangin Transformer 500KV te pawh min bun  fel sak  tawh  a ni. 

Tunah hian keimahni pualin current harsatna awm thin kha tunah chuan sutkian a ni 

tawh a ni tih sawi duh a. 

 Tin, Printing Institute din  tura hma lak  a ni a, a pawimawh khawp mai. 

Printing technology-a kan thalai ten khawlchhut leh operate an zir theih nan 

certificate course six months  chu kalpui mek a ni a. Tichuan  class room  tur te peih 

a nih hnuah batch  khatna zirlai 25 zirtir tura  hma lak tan a ni. Hei hi kan thalaite 

mahni kut ke-a an din theihna tur atana training course buatsaih, Printing 

Department-in  hma a  lak a ni.  Tichuan guidelines of  registering of form hei hi 

tunhma chuan Printing & Stationery supply tur hian a hman hman, thingpui dawr 

siam te pawh kha an in register mai a. Khatiang kha an kalpui thin a. Tunah erawh 

chuan sorkar department te, office emaw supply turin firm approve dan fel tak 

buatsaih a ni a. Tunah chuan guideline la neih ngai loh chu siamthar niin pawm fel a 

ni tawh a. Approved Supplier Firm ni thar duh te tan dilna thehlut tura hriattirna 

chhuah a ni. Tin, approved supplier ni mek te pawh Government approved supplier 

ni turin dilna a thar in an thehluh a ngai a, May 2018 thleng hun pek a ni. 

Inkaihhruaina fel tak hnuaiah, tunhmaa dawr pakhat hminga firm tam tak awm thin 

te kha a ti tawp tawh ang a. Dawr nei ngei te chauh register a ni tawh ang a. Chu 

chuan supplier-te pawh in tamchhuah ang chi kha awm tawh lovin a ni taka te khan 

an chang tawh dawn a ni tih lai kha hmalakna tam tak zingah sawi tur pawimawh 

zual ka han sawi theih ni se la, Printing & Stationery Department bikah chuan.  

 Tichuan, a pahnihnaah Disaster Management & Rehabilitation Department-

ah khan MLA zahawm tak tak 13 laiin an sawi a, a lawmawm, fakna kan dawng thin 

a. Chutihrual chuan thurawn pawh min pe thin a, a lawmawm ka ti a. Chutihrualin 

kan hmalakna han sawisel ngawr ngawr leh na taka sawifiah ngai ang chi tur 

engmah awm loa member zahawm tak tak ten min han thawhpui hi lawmawm ka ti 

a. A pakhatnaa ka sawi duh chu rangva chungchangah hian, rangva pek dan hi kan 

hotuten an hre fuh lo deuh em aw ka ti a. Emergency atana pek a ni lo a. Miin 

chhiak a tawh a, a in a kang vek a, leiminah emaw a lo chhia a. Khatiangah khan kan 

lo tanpui ve theihna kha a ni ber a. Tunah a district ang zawng khan ti dawn ila 

Saiha district-ah, Lawngtlai district-ah, Chawngte-ah, Mamit-ah, Tlabung-ah tih kha 

a ngai dawn a. Kha kha disaster kha a thleng ang nge thleng lo ang tih kha a hriat si 

loh avangin tunah pawh hian a changtu ka nih vena ang pawhin ka biala a thlen 

pawhin khutah khaw kilkhawrah pawh khan, BDO ten an zuk verify phawt a, a kang 

ngei a ni, a chhe ngei a ni tih kha finfiahna a awm loh chuan pek ngawt kha a 

remchang si lo a. Chuvang chuan awlsam zawk kan beisei viau na in tuna kan tih 

dan hi a la tha tawk mai chuan ka hria a. 

 Leh lamah chuan keini Mizote hi hmanhmawh chi kan ni a. In a kan tawh 

chuan a tukah hnatlanga sak nghal mai hi kan han tum a, tha vak lo, luah tlak lutuk 

lo hian. Hemi kan kal dan pawh hi tlema luah tlak deuh hlek, keini chuan luah tlak  

deuh hlek tura hman atan rangva pawh kha rangva tha deuh hlek kan han lei kha a ni 

a. Hei hi kan hmang tangkai khawp mai a, mi vanduaite tanpui nan kan hmang a. 

Tuna kan kal dan hi la kalpui rih phawt ila, sorkar thar 2018 tawp lam sorkar thar 

lamah a aia tha zawk ngaihtuahna te nei in kan la siam turah ngai ila tih kha ka 

sawiduh a.  

 Tin, SDRF fund atanga training kan pek thinnate pawh helaiah fakna te kan 

han hmu a, a lawmawm ka ti a. Thil pakhat Vaivakawn thlanmual te, Tuikual te, 

Hunthar veng chungchangte kha Pu Lalruatkima, MLA zahawm tak khan a sawi a. 

Zawhnaah khan a awm a, a lo hmu tawh tho chuan ka ring a. Vaivakawn thlanmual 

hi DC, Aizawl District kaihhruaina hnuaiah Vaivakawn leikhi chungchang hi ni 

28.6.2017 khan ngaihtuah a ni a. He meeting hian department hrang hrang DC, 

Aizawl, DM&R, PHE, PWD leh UD&PA  te hnenah an hmalak tur hrang hrang a 

ruat sak a. Amaherawhchu Aizawl DC atang hian department te hmalakna report hi 

DM&R Department chuan a la dawng lo a ni. Khalai kha amah pawhin min lo hriat 

sak se, umzui a ngaihnaah. Keini chuan a theih angin hma kan la tho na in. 

 Tin, Tuikual leimin zel tur venna tur hian Restoration of Strong Water Drain 

and Contort Drain estimate 11.9680 lakh  PHE Department ten an siam a. 

Amaherawhchu hemi atan hian department in a neih loh avangin, a chhan chu 

DM&R hian Disaster Response Fund (SDRF)-in khuarel chhiatna tuar te tanpui nan 

a hmang thei a. Chutih rualin khuarel chhiatna lo thleng tur venna Prevention Fund 

emaw, khuarel chhiatna a lo thlen theihna tih tlem nan Mitigation Fund lamah SDRF 

hi hman theih a nih loh avangin PHE Department ten project an siam hi bawhzui 

theih a ni ta rih lo a ni. A chhan chu a hmalama ka chhannaa ka sawi naah khan 

central atangin nikum kan chhiat tawh naah khan vaibelchhe 116 kan dil laiin 

vaibelchhe 35.97 kan hmu a, khangte kha PHE-ah pawh kan la sem darh ngaiin ka 

ring a,engtinnge a kal dan tur (Pu LALRUATKIMA :) Pu Speaker, khawngaihin. 

Khulai khu a hlauhawm khawp mai a, lungpui tohlawt bulah a ding a.Khumi khu a 

chet leh chuan Sairang Road kan tih khu tla thei mai dinhmunah a ding a, kawng an 

ah  in a awm thla thup mai a,priority kan pek theih chuan SERD fund atangin emaw 

pawisa kan hmu dawn tho a, priority min pe sela a thain ka hria.Chuti lo chuan 

Aizawl khawpui inkalpawhna leh Airport kawng a ni a, chhim lam tan harsatna kan 

tawh palh kha ka hlau hle a ni. Pu Speaker, Tuikual leimin chungchang hi kum 

2017-a ruahsur nasa avanga Tuikual North a leimin chungchang ah hian Hazard 

strategy PWD chuan inspection  28.7.2017 khan a nei a, a rawtna ang hian Pu 

Laldingliana building chu Aizawl District Disaster Management Cell Authority 

chuan thiahna tur order a chhuah a. Amaherawchu hetianga hun a kal chhung hian a 

building hi Pu Laldingliana chuan Malsawma hnenah a hralh a, tichuan thiat tura 

tihna order hi 4.12.2017 khan tihchhuah a ni leh a,amaherawhchu tun thleng hian 

helai hi thiah a la ni lo a ni. Engpawhnise, sum remchangte a awm thei a nih chuan a 

report tura kha department lam mawhphurhna inpek kha a awm a, khami te khan pe 

turah ngai ila a tha ang e. 

 Pu Speaker, Hunthar Veng khu kan buaipui khawp mai a, Central Home 

Ministry atang pawhin Mizoram atan disaster management project bikah phei  chuan 

khulai khu ‘vaibelchhe 15 in lo siam ula, kan pawm sak ang che u,’ an ti a,mahse ‘a 

hole  kha inverh leh phawt tur a ni an,’ ti a. Kan hriat ang kha nikum khan ruahtui 

tam ber kum lam ni lovin ruahtui awm rei kum a ni a, a awm rei em em a, a tam ber 

lam chu a ni kher lo mai thei a,mahse a awm rei a ni.Chuvang chuan kan che hleithei 

lawk lova, Silchar ami te verh tir an ni a, kei pawhin ka nawr reng mai a,khulai khu 

tih thuai thuai a, sum hi chuak thuai thuai se kan ti a. Nikumah khan  Finance 

Ministerte leh kan Chief Minister zahawm takte ruahmannain (a min dur dur reng 

mai si a,kan fund chhuak thei lo nen) SDRF fund kha kan puk ringawt mai a, kha 

pawh kha rulh pawh a la ni chiah chuang lo a, loh theih loin emergency khan kan 

hmang ringawt mai a. Tunah pawh hian rilru hi a hah khawp mai a, kan nghakhlel 

hle a ni. Kan nawr tir reng nitin hian kan naute Firm rawihte kan nei a,chungte nen 

chuan kan buaipui ve reng mai a, tun Sorkar kum tharah hi chuan a chhuah hman 

kan beisei a ni. Thu hi a tam khawp mai, kha kha kan hmalakna a ni. 

 Tin, kan Group Leader kha a zahawm ka ti khawp mai a, tukinah pawh kan 

naute, kan Deputy Directorte leh kan officialte an awm a, Disaster Rehabilitation 

phone chhan loh fo kha chu a diklo hle a ni,a rang thei ang berin vawi hnih bak ring 

tir loh tur kha Pu Ruata te an awm a, a ring chuan chawi vat zel tur a ni. Official te 

an awm a,an lo hre turah ngai ila tih kha ka han sawi theih ni sela. Tichuan, 

Department ang hian theih ang ang chuan tan kan la chho ve zel a, keini chu 

chhiattawkte tana hnathawk hi kan ni ber mai a, chutih rual chuan trainingte pawh 

kan theih ang angin kan ti a, Tunah hian SCRF atang hian mi 853 1st,2
nd

 leh 3rd 

battalion MAP ah te 1
st
,2

nd
 te 3

rd
 battalion IR-ah te leh Mizoram Home Guard te, tin 

Defence Department atangte leh YMA atangin mi 1148 hnenah zirtirna pek tawh a 

ni a, hei hi  chhiatrupna lo thlen thuta lo buaipuitu turte tan leh vawiin khan MLA 

zahawm tak Pu Lalthanliana khan a sawi a, zawhna leh chhanna ah khan, MLA te 

pawh hi min training tir sela a tih kha a dik khawpin ka hria a, training na na na chu 

chhiatrup lo thlenah pawh an tangkai a, chutiang chuan hma kan la ve a ni. 

 Tin, NGO te CBO mi 1500 chuang hnenah basic first aid, Search & Rescue, 

chhiatna thlenna hmuna chinfel zung zung dante training pek a ni a; tin,workshopte 

pawh neihpui an ni a. Chutiang chuan kan hmalakna hi sawi dawn ila sawi tur tam 

tak a awm thei ang a, mahse kan sawi vek lo ang a. Kumin 2017-2018 kal laia kan 

chhiat tawhna ah khan SDRF fund engemaw zat kan hmang a, chhungkaw 2853 

chhawmdawlna pek an ni.  Disaster Risk Reduction Week chhiatrupna lo thleng mai 

thei laka kan him zawkna tur kan tihnep theina tur atan, zirtirna  hun  kar  khat  awh 

Disaster Risk Reduetion Week  chu   Mamit  District-ah   ni 1- 4  August, 2017-ah   

te,   Saihaah te   hman a  ni  a. Chutiang  chuan  hmun  hrang  hrangah  cement  

mistiri  te,  Tin,  Rapid Visual Survey (RVS),  in  sak  sa  him  leh  him  loh  zir 

chianna,  RVS te chu  sorkar  office  leh  school  leh  mipui  ten  kan  hman tangkai 

building-ah  te  neih  a  ni.  Serchhip,  Aizawl,  Kolasib  leh  Mamit  ah  te.  

Chutiang chuan  sawi tur  tam  tak  a  awm thei  ang.  

 Vawiinah  hian  kan  theih  ang  tawk  tawka  hma  kan  lak  chhoh vena,  

sorkarin  chhiat  tawk te a  theihna chin chin ah  chhawmdawlin,  tanpuiin  hma  a  la  

a.  Tin, vawiinah  hian  thil  pakhat  Disaster  Aids  head  atang  hian, sawlai  Lai  

House-ah  pawh  keimah  hian  ka lo  sawi chhuak  tawh  thin a.  Agriculture 

Minister  zahawm  tak  bial Vaiawt an tih thin, kum   2010   atanga  tun  inkar  ah 

ringawt  pawh  hian  motor  31 a  tlan liam  tawh  a.  Mihring  nunna  hi 8  a  la  

tawh a  ni,  a vai  phei  chuan  motor  60  vel  a tlan  liam tawh an  ti  a.  Chu  chu  

kan  Director  te  leh PWD EE,  Minister  zahawm tak  te  nen  sawihoin  disaster 

thlen theihna a ni tho alawm tiin kawng hi Chamring bulah khian  an cut a. Chu  chu  

an  la zo  chiah  lo na  in  tuna  an  cut  lai,  hna  an  thawh  mek  lai pawhin  kawng 

thlanga  tlan  liam tur motor pahnih kha  a chhan hman  a  ni.  Chutiang  khawp 

chuan motor an tlan  liam nasa  khawp  mai  a.   Khi  khi  kan  hmalakna  te a ni a.  

 Tin, kan tih  that ve deuh pakhat chu, member  zahawm tak  tak  te  handling 

charge, Silpoulin  leh a dangte kan  khuhna  thin  kha  September,  2017  atanga  tun  

thleng  hian  `  23,22,800/-  lai  sorkar-ah  kan thehlut  a  ni.  Kha  kha  kan  thawh  

tlan theuh a ni a a neitu  kan  nihna  a  lang  chiang hle  a  ni. 

 Tin,  tunah  hian  Mitigation  Fund  hi  kan  neilo  na  in  sorkarah  kan dil  a. 

Chief  Minister  zahawm tak  leh  kan  Finance Minister ten a  pawimawhna  hriain 

Armed  Veng  lei  tlahniam  thin  kha  nikum  hmasa  lam te  pawh  khan  kan  en  a.   

Sum a  awm si  lova,   DPR  kan siam  a  chhuak  hlei  thei bawk  si  lova.  Nikumah  

khan hrehawm ti tak chungin  a min  thawm te  kan  hria  a, hrehawm  kan ti khawp  

mai a.   

 Tunah  hian  state sorkar  atangin Mitigation  Fund   tlem, nuai  690 min  pe  

a,  chungte  chuan  Armed  Veng  ah  cheng nuai 250  bawr vel kan hmang  ang  a. 

Tin, Chanmari  West  ah  hian  cheng  nuai  160 vel,  Tin,  Lawngtlaiah te   kan  

hriat  angin  NH  54 lei tlahniam  avangin,  khatiang tih nan  cheng nuai 690  kan pe  

a,  tun thal chhung  hian  hma kan  la dawn a ni.  Armed  Veng leitlahniam  thin te a 

hrehawm  em em,  chutiang  chuan,  Chanmari  West  phei chu  an ziak   dan phei 

chuan 1959  atanga  lo  min tawh hial  kha  a ni.  Kan  kum  aiin a upa  daih  tawh  a. 

 Tin,  Siahaah te,  chutiang  chuan  a  zual  pui,  a  zawng  zawng  ti thei lo  

mah ila,   a zualpui  tihna  tur  sorkarin  min  pe  a,  kan  lawm  hle  a  ni tih  ka  sawi 

tel leh duh  a ni.  Tichuan,  Pu  Speaker,  kha  kha  Disaster  Management  & 

Rehabilitationah  chuan duhtawk mai  ila,   sawi tur tam tak phei chu  a awm ang a.   

Ka dinglam  amite  hian ‘sawi thuai  thuai  rawh’ an ti a. Vety Department hi a tawp 

ber AH&Vety  Department hi a chang chuan ka ti thin a, Lal Isua ang deuh hi  kan 

ni em ni aw!  Kan tihsual loh  mawh ah hian  mawh  kan phur  a. Veilam amite  lah  

hian vawk-te  thihna ah mawh min  phurh  reng  mai bawk  si  a. Facebook-ah,  

social  media  ah  ni se,  a chang  leh  kan tih ni lem lo  ah  pawh  khan  a mawh  kan 

phur  vek mai a.  Lal  Isua ang  deuh hian  kan tih loh  sual hi  kan phurh  a ngai a 

nih hi  ka  ti a.   

 Chutiang  chuan  department hnathawh hi sawi tur  tam tak  vawiin  ah hian 

kan  nei ang  a. Amaherawhchu, sawi vek dawn ila hun in min daih dawn  si lova.  

Chuvangin  heng a chunga hna te  leh  tihlawhtling tur hian Department hnathawh 

phung  hi  a danglamna  kan hriat a pawimawh hle a. Veterinary Sector-ah  hian  ran 

hriselna lam a thawk a. Tin, Animal  Husbandry lam    hian, hmasawnna ruhrel lam 

a khawih bik  a.  Ran hriselna hian hna pawimawh tak mai,  rilru senna tur nen 

inzawmna  thui tak  a nei a. Animal Husbandry  hian  sa,  artui leh bawnghnute thar  

chhuah tam lam  hi  a hna  pui  a ni.  Chi thum in a kal anih chu.  Heng a chunga  

kan hna te  tihlawhtling tur hian  a kaihhnawih  leh  a peng a tam em em a. Entirnan 

- ran hriselna  lam  kaihhnawihah a pawimawh  em  em  a.  Rural Animal Health 

Centre Dispensary, Hospital, Polyclinic leh Epidemical Centre-te   kan  nei a. Tin, 

hmasawnna  lamah  ran chi  tha  zawk  leh  hrisel tha a pawimawh em em a.  Hemi 

atan hian PMF Thingsulthliah ah te Regional Boar sementation Station Selesih-te 

leh Boar Hatching Tanhril  te, an thawk nasa em em a. Tuna kan sawi tak PMF-te, 

RBSS-te sorkar-in a bul a tan a. An mamawh leh tul dan ang te an mahni a 

thawhchhuah atangin, a bul sorkar-in kan tan sak a, a bak chu society-in a enkawl a. 

Thingsulthliah te, Selesih te, Tanhril-te hi sorkar-in bul kan tan a, a bak chu society 

khan a enkawl a ni. AH&Vety Depaartment hian intodelhna tur thu pawimawh tak, 

kan ram economy chawikanna turah 4 % vel a thawh ve a ni. Eizawnna atan pawh 

kan ram dinhmun nen chhutin 14% vel hi chu ran vulha eizawnga innghat an ni. 

Heng avang hian kan intodelh pawimawhna hi kan hriat loh a hlauhawm hle. 

Vawiinah hian i hre nawn leh ang u tih ka sawi duh a ni. 

 Tichuan, kan pawimawhna leh kan bulthum, rualkhai taka hmasawnna kalpui 

dan chu ran chaw tam zawk siam te, vawk note tam zawk thar te, ar note tam zawk 

thar te leh ran hrisel ngaih pawimawh hi a ni. Heng zawng zawng hi state budget 

atangin kan hmuh theih loh avangin CSS-te, NABARD-te kan sum hmuhna ber a ni. 

2017-2018-2019 thlenga infrastructure thil danga hma kan lakna turte chu tlemte 

chauh a ni a. Lunglei ah ar 5000 vulhna tur farm nuai 520 NABARD atangin, hma 

lak tum a ni a, Hospital pali upgrade tum a ni. Mamit, Serchhip, Lunglei, Lunglei 

chu a building sak tur a ni ang a, Lawngtlai , Mamit leh Serchhip te hi hospital-ah a 

ni a, chumi atan chuan nuai 360 NABARD atangin a ni. Live animal market 

champhaiah nuai 260. Sa ei tur kan intodelh theih nan (nimin lamah zawhna te pawh 

kan chhang tawh a) NEDP atangin sial vulhtute sial hungna tur, green ground 

hungna tur thirlen roll 3500 vel lei kan tum a ni. Tin, sial chi tha zawk kan neih theih 

nan he lama mithiam ICAR (Indian Council of Agriculture Research) te nen 

thawhhona thuthlung siamin sialpa chi thlahtu Thenzawlah thar chhuah tum a ni, 

nuai 382.9 senga hmalak mek a ni. Heta tang hian sial chi tha kan pe chhuak dawn a 

ni. Tunah pawh hian Tuichangral lama sial vulhtute tan Siaha lam atangin hmun 20 

ah sialpa leia pek tum a ni, tun thla chhung hian pek ngei kan tum a. Chutiang chuan 

ICAR hnuai atanga kan thawhhona hi a tak a lo thlen hunah chuan Mizoram pumah 

sial chi tha kan lo nei ang a, kan sial vulh te a lo lian ang a, a lo hlawk zawk ang a, a 

lo hrisel bawk a ni. Chu chu kut hnathawktute tan nasa takin malsawmna a lo ni 

dawn a ni. 

 Tin, kelsa kan mamawhna a sang hle a. Kan ram chhunga tharchhuah hi kan 

mamawh 1% pawh a tling pha lo a ni. Tin, kan kel vulhte hi Assam hill goat, pakhat 

kg 8-10 vel lek te an ni a. Chi tha zawk, pumrua pawh kg 30 aiin a lian, kan ram sik 

leh sa in a mil kel chi tha kan neih theih nan Goat rearing Farm, Thenzawlah 

NABARD leh NEDP-te tangkawpi six crore hmangin tunah hian bul tan mek a ni a. 

Heta kel note te hi kel vulha tui mi 150 a vulh pung tura thlan chhuah an ni ang a. 

An nin a tihpunna lamah an thawk ve thung dawn a ni. A chi tha kha kha farm atang 

khan mimal te hnenah kan pe ang a, chutiang chuan kan thawk dawn a ni. 

 Governor speech-ah pawh khan a awm a, vaimin tam zawk kan tharchhuah 

theih nan NEDP sumin chhungkaw 500 vaimim chin tir an ni ang a, hetah hian 

metric tonne 50 tharchhuah beisei a ni. Tun dinhmunah hian ran chaw siam nan 

vaimim hi ram pawn Siliguri, Bihar leh Guwahati atangin kan la a. Pu Speaker, tuna 

kan ran chaw, ar chaw ah  ngat phei chuan 60% hi vaimim a ni a. Helaiah kan 

tharchhuah theih nan tiin NEDA te nen pawh tangkawpin kan tharchhuah theih 

ngeina tur in hma lak a ni. 

 Ran vulh hlawk tur chuan ran chaw siamna a pawimawh a, nichinah pawh 

kan ngaithla a. Hmanni lawk khan Ramrikawna kan Feed Plan-te chu ti lian in tunah 

chuan darkar khat-ah metric ton riat her thei tur hmun kan hawng a. Nichinah  bialtu 

MLA Pu K. Sangthuama’n a sawi ang khan metric ton riat tak tak kha va herchhuak 

lo pawh ni tehreng sela. Tunhma chuan nikhatah metric ton riat chauh a herchhuak 

thei a, tunah chuan darkar khatah metric ton riat her thei tura ngaih a ni a. Chu chu 

tunah hian kan hmang tawh a, damtea kan awm a nih chuan hengte pawh hi sorkarna 

a kal tha zel a nih chuan sorkar hnuaia awm reng lo hian PPP mode-a kalpui dan te 

pawh ngaihtuah a ngaiin kan hotuten an hria a. A chhan chu hatchery te pawh 

khutah ar vulhna lian tak kan nei a, NEDP atangin tihlen a ni a. Chutiang chuan 

Thingsulah keimahnin, helaiah vawk, ran hrisel tha kan neih theihna tur atan, 

helaiah zawhnaah pawh Pu Speaker, kan chhan tawh ang khan Mizoram hi sa ei tam 

hnam ni si hian intodelhlo tak kan ni a. Kan intodelh lohna te pawh hri leh hrai 

avang te pawh a nihna chin te pawh a awm a ni. Chuvang chuan tuna kan sorkarin 

sorkar thar a lo kal leh hunah, NLUP kan thlan thar leh hunah pawh zaa za kan 

inchawm theilo a nih pawhin, tuna kan hmalakna te hi a taka a lo hlawhtlin theih 

chuan, Lunglei-ah ar vulhna, arpui sang nga kan han vulh ang a. Chuta tang chuan ar 

note tam tak, sing li leh sang riat vel a lo thar chhuak thei ang a. 

 Chutiang chuan member society te nena kan thawhhona atang pawhin ni 

khatah ar note, artui sanghnih chuang dawn a lo thar thei tawh ang a. Kha khan a lo 

awp keu chuan thla khatah ar note 40,000 chuang a lo awp keu thei dawn a ni. 

Chutiang chuan vawk note tihpunna lamah pawh, ka bial lam bikah phei chuan, 

thingtlang khaw teah chuan ran khung loin in tlattir dawn a nih chuan tiin 

sawmthum sawmli khua lekah te phei chuan a khuaa vawk note kan pek khuate 

pawh an awm a ni. A chhan chu PMC kan ti a, chu chuan RKVY hnuai atanga kan 

hmalaknaah khan chu mite hnenah chuan Department te nen agreement-te siamin 

“No a neih hma chuan ka tiral lo ang, no neiin ka tipung ang,’ ti ang zawngte khan 

kalpui a ni a. Khaw engemaw zatah khatiang khan khua khuaa vawk note pek te 

pawh a awm a ni. Tin, Mampui atangin vawk pui 75/80 dawn an lo la chho ang a. 

Tin, Lunglei atangin pui 100 a lo ni ang a, Thingsulah pui 200 a lo ni a, Thingdawl 

atangin pui 50 a lo nih chuan kha mite thar chhuah  khan rah a lo nei zel ang a, kan 

kal chho theiin hrisel tha pawh pek theih ngei kan inbeisei a ni. 

 Sialah pawh sawi ang khan Thenzawl atangin ICAR-te nen nakum lamah te 

chuan a rah kan hmuh chhoh theih kan beisei a. Kelah pawh chu chu a ni a. Tin, 

vaimim lamah pawh khatiang khan hma kan la a ni. Pu Speaker, ka department 

enkawl ve pathumte hmachhawp sawi tur tam tak awm karah khang kha ka han sawi 

theih ni sela. 

 Pu Speaker, demand No. 18-na Printing & Stationery Department  

` 13,48,62,000.00; demand no. 30-na Disaster Mangement & Rehabilitation 

Department ` 22,60,08,000.00; demand no. 34-na Animal Husbandry & Veterinary 

Department  ` 65,76,29,000; Total ` 1,01,84,99,000.00 hi he House zahawm takin 

min pass pui turin ka rawn dil e. 

SPEAKER : Minister zahawm tak Pu C. Ngunlianchunga’n demand no. 

18, 30 leh 34 hnuaia 2018 -2019 chhunga pawisa hman tur a vaia belh khawm 

`1,01,84,99,000.00 he House pass-pui turin a rawn dil a. Pass remti zawngin 

“Remti” ti rawh u le. (MEMBERS : Remti) Remti lo kan awm em? Awm lo, tichuan 

Department pathum Printing & Stationery Department, Disaster Mangement & 

Rehabilitation Department, Animal Husbandry & Veterinary Department ten kum  

2018 -2019 chhunga an pawisa hman tur a vaia belh khawm  

` 1,01,84,99,000.00 chu House-in lungrual takin a pass ta e. 

Pu C. NGUNLIANCHUNGA : Pu Speaker, ka lawm e. 

SPEAKER : Pathian zarah vawiina kan tih tur tluang takin kan zo leh thei 

ta a, a lawmawm hle a. Kan chawl rih ang a, naktuk ningani, tahrik ni 29.3.2018 

zing dar 10:30-ah kan kal khawm leh dawn nia. 

The sitting is adjourned. 6:00 PM 

 

  

 

 

 

 

 

 

 

 


